
M088: Wiener Genesis

0,1 NV fernemet mine liebe
0,2 ich wil iu aine rede fore tovn
0,3 ube mir got der govte .
0,4 gerovchet senten ze movte
0,5 daz ich chunne reden .
0,6 also ich diu bovch hore zelen .
0,7 so wurde diu zala minnechlich
0,8 denn gotes wuntere ist niwet clich .
0,9 Ane got en ist niweth mangel
0,10 er was ie an anegenge
0,11 do ne was nieman mere .
0,12 do hiez engil werde .
0,13 zehen chore er bestifte .
0,14 mit engelen er si al berihte
0,15 Z ware wil ich iu daz sagen
0,16 er gab iegelichem chore sinen namen
0,17 einen namete er engele .
0,18 den anderen hochengele .
0,19 den dritten gestuole .
0,20 den uierden herscefte .
0,21 den uinften namete er gewalte .
0,22 den sehsten fursten
0,23 einen namete er cherubin
0,24 den anderen seraphin
0,25 Do hiez er werden einen engel
0,26 der scain uz den anderen allen
0,27 er was andererer engele wunne
0,28 wante ime got wol gunde
0,29 wunne in dem himele .
0,30 sines chores was ein michel menege .
0,31 ze ware sagen ich iw daz .
0,32 er nant in liehtvaz .
0,33 er was gote uil liep
0,34 an ime huob sich allerest ubermuot
0,35 Got der ist genadik unde guot .
0,36 uil starche widerot er die ubermuot .
0,37 wande daz liez er wole scinen
0,38 an dem unsaligen

0,39 do er begunde chosen
0,40 mit sinen genozen
0,41 er sprach in zuo uil ubermuoteclich .
0,42 er sprach “min maister ist gewaltich
0,43 hie in himele .
0,44 er wanet ime mege iuweht sin widere .
0,45 ich pin alsame here .
0,46 ich ne wil unter ime wesen nie mere .
0,47 ich pin also scone .
0,48 ich wil mit minem chore
0,49 ebengewaltich ime wesen
0,50 ich wil ane in genesen .
0,51 unde wil den stuol min
0,52 setzen norderenhalp sin
0,53 uf den himele .
0,54 ich wil iz ime haben ebene .”
0,55 Got der sprach do .
0,56 eineme sineme holden zuo
0,57 “ich wil dir sagen michahel
0,58 wie min holde lucifer .
0,59 hat erhaben sich wider mir .
0,60 geboten si dir .
0,61 daz er uil sciere si verstozzen
0,62 mit allen sinen gnozzen
0,63 uone himile in die helle .
0,64 mit allen die ime gehengen .
0,65 unde die der ioch zuo geswigen .
0,66 sich daz ir deheiner hie belibe .”
0,67 Do got daz gebot .
0,68 der chor wart zestoret .
0,69 do scein der gotes gwalt .
0,70 michahel huob uf sine hant .
0,71 er tete demo tieuele einen slach .
0,72 daz der himel under ime brast .
0,73 daz er ze der stunde .
0,74 uuor in abgrunde .
0,75 mit so micheler menege .
0,76 same ein weter chome mit regene .
0,77 dri tage unde dri naht
0,78 uil michel ist diu gotes chraft .
0,79 Do der chor ward errumet .
0,80 got nam ze sinen engelen rat .
0,81 wie si ime rieten .
0,82 daz er den chor bestifte
0,83 do sprachen die engele .
0,84 ze gote ire herren
0,85 daz er uz allen den choren .
0,86 die ime da gehorsam waren .

0,87 so uil engele name .
0,88 daz sin dienest da gare ware .
0,89 des antwurt in got der guote .
0,90 er sprach ime ware anderes ze muote .
0,91 sprach er wolte machen einen man
0,92 nach sinem bilde getan .
0,93 daz der woucher brahte .
0,94 unz er den chor erwlte .
0,95 Do daz allez ergiench .
0,96 got zuo sinem werche uiench .
0,97 er begunde scaffen
0,98 himel unde erde machen .
0,99 diu finstere diu was uil groz .
0,100 wazzer uber alle die erde floz .
0,101 er ne beit sa nieht
0,102 er sprach “nu wese lieht”
0,103 do er do gesach .
0,104 daz lieht guot was
0,105 do tet er sunter .
0,106 lieht unde uinster .
0,107 daz lieht nante er tach .
0,108 finstere die naht .
0,109 daz was daz eriste tagewerch sin
0,110 uil gewaltich ist unser trehtin .
0,111 Uile michel ist daz gotes wunder .
0,112 er sprach “nu werde sunder .
0,113 wazzer uon der erde .
0,114 daz si trukchen werde .
0,115 diu gruntfeste si gescaffet .
0,116 diu steder wole gemachet .
0,117 diu wazzer da inzwisken rinnen .
0,118 swa so si springen .”
0,119 gote en ist nieht unmaht .
0,120 daz was der ander tach .
0,121 Ich waiz er do samenote
0,122 diu wazzer gnote .
0,123 al in eine stat .
0,124 uil michel ist diu gotes chraft .
0,125 mere hiez er daz wazzer .
0,126 der erde gebot er .
0,127 daz si wuocher brahte .
0,128 also sin nature hete .
0,129 wurze unde samen .
0,130 nach iegelicheme geslahte getan .
0,131 chrut unde bouma .
0,132 iegelichez nach sine natura .
0,133 nu uernemet lieben min .
0,134 daz was tagewerch daz dritte sin

0,135 Do sprach got der guote .
0,136 also ime do was zi muote .
0,137 “nu wesen lieh ziere .
0,138 in der vestenunge dere himele .
0,139 unde teilen tach unde nath .
0,140 geben iewederem sine chrapth .”
0,141 da mite sul wir machen
0,142 tage unde vvochen .
0,143 zith unde iar .
0,144 er geboth dem merern liethe daz ist war .
0,145 daz iz lieth pare .
0,146 unde dem tage frume ware .
0,147 er geboth der maninnen
0,148 daz si liuthe mit minnen .
0,149 ioch den sternen .
0,150 daz si schinen . uber die erde .
0,151 unde zierten tach unde nath .
0,152 mit perehteler chraft .
0,153 unde scinen uil ziere .
0,154 daz was tagewerch sin daz uierde .
0,155 Dov sprach unser trechtin
0,156 die gnade waren sin
0,157 er hiez werden uische
0,158 wenige unde michele .
0,159 uogele dem lufte .
0,160 wildiu tier der erde .
0,161 ros unde rinder .
0,162 unde ander manich wnder .
0,163 die iu niemo ne mach erzelen .
0,164 er hiez die erde allez daz neren
0,165 mit dem wovchere . unde si bare .
0,166 daz si im allem urume ware .
0,167 also iegeliches nature ware getan .
0,168 er hiez si ez allez biwaren .
0,169 mit ware ioch mit reste .
0,170 mit aller slahte wiste
0,171 Duo got mit siner chrefti .
0,172 uolworhte alle sine gescephte .
0,173 do sprach er guot .
0,174 mit frolichem muot .
0,175 “Nu tuon wir ouch einen man
0,176 nach unserem pilidi getan .
0,177 der aller unsere getate
0,178 nach uns gebiete .
0,179 deme sich daz wite mere
0,180 nieht irwere .
0,181 daz er dar inne neme .
0,182 al des in gezeme .

0,183 iz ne si niener so tief .
0,184 daz ime dar inne si liep .
0,185 iz ne ile dare .
0,186 da er ime hare .
0,187 uerneme waz er welle .
0,188 tuo daz file snelle .
0,189 Dehein leu si so her .
0,190 noch nehein ander tier .
0,191 noch ne si so wilde .
0,192 ze uelde noch ze walde .
0,193 iz ne si ime untertan .
0,194 sui er der mite welle gebaren .
0,195 Der fogel ne uliege nie so hohe
0,196 suen er ime ruoffe
0,197 er ne chome sciere
0,198 sua er in hore .
0,199 Dehein wurm si so freissam .
0,200 er ne si im gehorsam
0,201 nieth ich uz nime .
0,202 iz ne uolg ime .
0,203 daz dehein eiter
0,204 si so pittir
0,205 daz ez ime scade .
0,206 oder wider ime chraft habe .
0,207 Er sol uns sin gelich .
0,208 aller gescepfte forhtlich .
0,209 ufreth sol er gen
0,210 an zuein beinen sten .
0,211 dar er ze himele warte
0,212 merche der sternen geuerte .
0,213 merch iegelich zit .
0,214 an deme himele wit .”
0,215 Der here werchman .
0,216 da nach einen leim nam
0,217 also der tuot der uz wahsse
0,218 ein pilede machet
0,219 also provchet er den leim .
0,220 suie z geuiel in zuein .
0,221 deme uater iouch deme sune .
0,222 der sp-c sanctus al mit ime .
0,223 ir ne waren doch nieht dri .
0,224 der eine hete namen dri .
0,225 der tet in sines uater wisheite
0,226 nach des heiligen geistes geleite .
0,227 uz deme leime einen man .
0,228 nach sineme pilede getan .
0,229 Da ze deme hovbite er bigan .
0,230 dar pilede machon .

0,231 daz hovbit tet er sinewel .
0,232 zoch uber den gebel ein uel
0,233 gab ime guot gebare .
0,234 bedacte iz mit hare .
0,235 gab dem weichen hirne
0,236 den gebel ze scirme .
0,237 Er tet an dem antlutze .
0,238 siben locher nutze .
0,239 zuei an den oren .
0,240 daz er muge horen .
0,241 ioch zuei ougen .
0,242 daz er sehe die getougen .
0,243 zuei an der nase .
0,244 daz er stinchen muge .
0,245 in deme munde einez .
0,246 so nutze n ist neheinez
0,247 In deme munde hiez er hangen
0,248 eine zungen lange .
0,249 fure die ilte er machen .
0,250 einen chinnebachen .
0,251 zane zuei geuerte .
0,252 peinin uile herte .
0,253 daz si daz ezzen prechen .
0,254 unt daz diu zunge spreche .
0,255 Suenne si den wint fahit .
0,256 unt in in den munt zuhet .
0,257 an den zanen si scefphet .
0,258 daz wort daz si sprichet .
0,259 Da nach tet er ime die ahselun .
0,260 file geliche gescaffen .
0,261 fon den rechent sich
0,262 zuene arme geliche .
0,263 den stent an deme ende .
0,264 zuo wolgetane hente .
0,265 an den sint forne .
0,266 finf fingere mit horne .
0,267 daz horn sint die negele .
0,268 fur die gant die chunebele .
0,269 daz die selben fingere .
0,270 helfen einen anderen .
0,271 so ist der grozeste .
0,272 unter in der nutzeste
0,273 daz ist der dume .
0,274 der hilfet in sliume .
0,275 wande si ane in ne mugen
0,276 sa niuweht gehaben .
0,277 Der da bistat .
0,278 ein iegelich ding er zeiget .

0,279 der dritte heizet ungezogen
0,280 wande er ilit sich fur nemen .
0,281 suare diu hant reichet
0,282 allereriste er iz pegrifet .
0,283 In deme fierden .
0,284 scinent fingelin die zieren .
0,285 da mite der man
0,286 spulget sin wib mahilen .
0,287 Ouch hat der chunig ze site
0,288 daz pischtuom mahilen dar mite .
0,289 suelehen phaffen .
0,290 er ze herren wil machen .
0,291 Der minneste finger
0,292 der ne hat ambeht ander .
0,293 newane so s wirt not .
0,294 daz er in daz ore grubilet .
0,295 daz iz ferneme gereche .
0,296 suaz iemen spreche .
0,297 Da nach tet er ime die bruste .
0,298 deme herzen ze ueste .
0,299 daz s ime schirmen .
0,300 for alleme suerden .
0,301 wirt daz herze geserget .
0,302 so ist daz leben getruobet .
0,303 ime ne werde sciero paz .
0,304 diu sele muoz rumen daz faz .
0,305 dar inne ist ire hus .
0,306 unze si daz ser tribet dar uz .
0,307 Daz herze hant umbeuangen .
0,308 lebere unt lungen .
0,309 wider selbe dei lit .
0,310 ein milze wola breit .
0,311 In der lebere .
0,312 hanget ein galle chlebere .
0,313 si ist unsuoze .
0,314 si ne wil daz man si nieze .
0,315 Swer si uz gerahsinet .
0,316 suenne si ime uber get .
0,317 der ist genern .
0,318 den muoz rite iouch fieber ferbern .
0,319 deme ne muot iouch den lip .
0,320 gelesuht noch fich .
0,321 In deme herzen ist unser leben .
0,322 uon der lungene wir den atem nemen .
0,323 uon der lebere daz gesune .
0,324 uon deme milze lachen wir sliume .
0,325 uon der gallen den zorn .
0,326 des manec man wirt florn .

0,327 Vnter deme hovbet iouch der ahsilun
0,328 tet er ime eine suegelen .
0,329 durch die habe ganch .
0,330 beidu maz ioch tranch .
0,331 Hintene tet er ime den rukke .
0,332 ab deme gent rippe .
0,333 piugent sich here fure .
0,334 deme herzen ze were .
0,335 daz ime stoz noch slag .
0,336 nieht gewerren ne mag .
0,337 ob den rippen ligent .
0,338 zwo sculteren .
0,339 da die arme ana weruent .
0,340 suenne si sich ruoerent:
0,341 Da auer irwintet der ruke .
0,342 da stant zuo huffe .
0,343 uon den chliubet sich
0,344 der lip . in zuei bein gelich .
0,345 da ze deme chnieraden .
0,346 da sint si gebogen .
0,347 daz si sich leichen .
0,348 suenne si scriten
0,349 Niderhalb des chnieraden .
0,350 an deme beine stant die waden .
0,351 so sich daz bein recche .
0,352 daz iz niene stet sam ein stecche .
0,353 Vnder der rippe scerme .
0,354 hanget daz gedarme .
0,355 ein weichiu wamba .
0,356 diu duouuet daz geweide .
0,357 suaz slintet der chrage .
0,358 daz z ime nimet der mage .
0,359 waz zimet daz al ze sagene .
0,360 daz nutzest chumet al ze magene .
0,361 Niderhalb des magen .
0,362 get ein wazzersaga
0,363 in die platerun .
0,364 untirzuisken hegedruosen .
0,365 daz wir daz niene nennen .
0,366 da wir mite chinden .
0,367 daz machent sunde .
0,368 daz uns daz dunchet scande
0,369 Duo worht er ime die fuoze .
0,370 pede ebengroze .
0,371 in finfiu gescruffet .
0,372 ze finf zehen gewrchet .
0,373 die habent nagele
0,374 same die fingere da obene .

0,375 Dvo got z einitzen stucchen .
0,376 den man zesamene wolte rucchen .
0,377 duo nam er sos ich wane .
0,378 einen leim zahe .
0,379 da er wolte .
0,380 daz daz lit zesamene solte .
0,381 streich des unterzuisken .
0,382 daz si zesamene mahten haften .
0,383 Den selben lettun .
0,384 tet er ze adaren .
0,385 uber ieglich lit er zoch .
0,386 den selben leim zach .
0,387 daz si uasto chlebeten .
0,388 zesamene sich habeten
0,389 Vz hertem leime .
0,390 tet er gebeine .
0,391 uz proder erde .
0,392 hiez er daz fleisk werden .
0,393 uz letten deme zahen .
0,394 machot er die adare .
0,395 Duo er in allen zesamene geuuochte
0,396 duo bestreich er in mit einer slote .
0,397 diu selbe slote .
0,398 wart ze dere hute .
0,399 Dvo er daz pilede erlich .
0,400 gelegete fure sich .
0,401 duo stuont er ime werde .
0,402 obe der selben erde .
0,403 sinen geist er in in blies
0,404 michelen sin er ime fri liez .
0,405 die adere alle
0,406 wrden pluotes folle .
0,407 ze fleiske wart div erde .
0,408 ze peine der leim herte .
0,409 die adere pugen sich .
0,410 sua zesamene gie daz lit .
0,411 Die hente er pruchte .
0,412 z eineme iegelichen werche .
0,413 zestet er uf stuont .
0,414 hinnen unt ennen er giench .
0,415 er scowot albisunter .
0,416 die manegen wnter .
0,417 fihe iouch fogele .
0,418 wilde iouch gezogene .
0,419 er tet ouch govme .
0,420 wrze iovch povme .
0,421 michel uunter in habete .
0,422 daz der fisk in deme wazzere spilete .

0,423 dere wrme freissam .
0,424 er niewet erchom .
0,425 Duo er iz allez ersach .
0,426 got ime zuo sprach .
0,427 “du solt in minen stal .
0,428 disses phlegen al .
0,429 du solt sin alles wesen herre .
0,430 waz bedarf tu denne mere .
0,431 elliu dinch . furhten dich
0,432 alsame mich .
0,433 nieth si so grulich .
0,434 iz ne widersitze dich .
0,435 Seuue noch einhurne .
0,436 scone sineme zorne .
0,437 suenn er dich ferneme .
0,438 sine grimme er hine lege .
0,439 wis du mir untertan .
0,440 nieht mag dir widerstan .
0,441 Ich pin din got .
0,442 unze du behaltest min gebot .
0,443 so bist tu untotlich .
0,444 alsame ich .”
0,445 Dvo der geweltige got .
0,446 al sin werch foletet .
0,447 unte nieweht getan heta .
0,448 daz ime misselicheta .
0,449 in deheinen gebaren .
0,450 want si uile harto guot waren .
0,451 duo was dere uespere zit .
0,452 also daz puoch chut .
0,453 der sehste tach so frante .
0,454 mit iegelichem abante .
0,455 Duo der sibente tach chom .
0,456 got ne wolte nieht mere wrchen .
0,457 den nam er im ze rawe .
0,458 uns armen ze genaden .
0,459 so man oder wib .
0,460 al die wochen gemue sinen lip .
0,461 daz si an deme sunnentaga .
0,462 gnade unt reste haben .
0,463 Got da nach pegan .
0,464 einen povmgarten phlanzen .
0,465 der wart file wnnesam .
0,466 den hiez er paradisum .
0,467 in den satz er adamen .
0,468 hiez inen puwen .
0,469 da wohs inne .
0,470 aller obezze wnne .

0,471 dei wachsent da gnota .
0,472 in ieglichem manode .
0,473 So daz eine zitgot .
0,474 daz ander stat pluot .
0,475 der riffe iz ne froret .
0,476 der wint iz ab ne troret .
0,477 diu hitze iz ne darret .
0,478 nehein sne im ne wirret .
0,479 Lilia noch rosa .
0,480 ne werdent da nieth bovse .
0,481 aller slahte povme .
0,482 wahset da scone .
0,483 den der stanch in chumet .
0,484 neheines mazzes in gezimet .
0,485 er ist der wunne so sat .
0,486 daz er ezzen ne mach .
0,487 Zinamin unt zitawar .
0,488 galgan unt pheffer .
0,489 balsamo unt wirovch .
0,490 timiam wahset der ovch .
0,491 mirrun also uile .
0,492 so man da lesen wil .
0,493 crocus unt ringele .
0,494 tille iovch chonele .
0,495 mit deme fenechele .
0,496 diu suoze lauendele .
0,497 peonia diu guota .
0,498 saluaia unt ruta .
0,499 nardus unt balsamita .
0,500 der stanch wahset so wita .
0,501 minz unte epphich
0,502 chres unt lattovch .
0,503 astriza unt wichpovm .
0,504 habent ovch suozen toum .
0,505 Senne der povme pluot .
0,506 unter den suechinot .
0,507 so ist der stanch suoze .
0,508 die wrze uile ruffe .
0,509 Der selbe garto stat ostene
0,510 an der werlte orte .
0,511 daz tieffe wentelmere dar ubere gat
0,512 manich hoch berch da uor stat .
0,513 der garte stat so hohe .
0,514 daz ime bi gat der mane .
0,515 Ze mitterest des karten .
0,516 hiez got zuene povme wahsen .
0,517 misliches gelazes .
0,518 ungliches obezes .

0,519 Suer des einen gechort .
0,520 der tot in ferbiret .
0,521 er n erstirbet niemer .
0,522 unt ist doch ebeniunger .
0,523 Der auer des anderen pizzet .
0,524 uil lutzel er s geniuzet .
0,525 er weiz ubel unt guot .
0,526 daz ist der gewisse tot .
0,527 Dvo der tiufel durch ubermovt .
0,528 wesen wolte same got .
0,529 unt er in uerweiz .
0,530 daz er in ab deme himele stiez .
0,531 iovch sine gesinden alle .
0,532 sant in die helle .
0,533 duo worth er den man .
0,534 nach sineme pilede getan .
0,535 uz erda iovch leime .
0,536 tet er fleisk unt gebeine .
0,537 deme tiefel ze itewizzen .
0,538 daz er sin ere solte besitzen .
0,539 Duo wolte unser herre .
0,540 daz der man in paradiso ware .
0,541 unz er so uile chinde
0,542 dar inne gewunne .
0,543 daz ter chor wurd erfullet .
0,544 den der tiefel flos durch ubermuot .
0,545 daz si denne azen .
0,546 der tiuren obeze .
0,547 dei uf deme povme wurten .
0,548 da si abe nieht ersturben .
0,549 unt denne fuoren
0,550 zuo den himelisken gnaden .
0,551 da si iemer lebeten .
0,552 nehein angest habeten .
0,553 Duo beualech got deme manne .
0,554 daz eine ze behaltenne .
0,555 daz er sin ouge .
0,556 cherte uon eineme povme .
0,557 noch des inbizze .
0,558 des da ufe wuohse .
0,559 uerbot ime uasto .
0,560 daz er sich dar nieht ane hafte .
0,561 noch in es niemer so harte gezame .
0,562 daz sin in sinen munt ieht chome .
0,563 chod “la mich dar ane chiesen .
0,564 ube du mir wellest gehorsamen .
0,565 ube du mich wellest wern .
0,566 daz tu ditz ein obez wellest uerbern .

0,567 untze du iz midest .
0,568 nehein ubel du rchennest .
0,569 also du sin gizzest .
0,570 zestete du rstirbest .
0,571 so muost u darben
0,572 aller diser eren .
0,573 die du nu hast .
0,574 unze du min gebot pehaltest .”
0,575 Al%s daz ter was lebentes .
0,576 uliugentes oder gentes .
0,577 wurm oder tiere .
0,578 dei chomen skiere .
0,579 dei brahte got zuo adame .
0,580 daz er in namen gabe .
0,581 den namen den er in duo gab .
0,582 den habent si elliu unze an disen hutigen tach .
0,583 Dvo sprach aue got .
0,584 “mich ne dunchet nieht guot .
0,585 daz so eine si der man .
0,586 wir sculen im eine hilfe tuon .”
0,587 Da nach er in ane warf
0,588 einen slaf uile starch .
0,589 daz er uon neheinem brahte .
0,590 erwachen ne machte .
0,591 ein rippe er ime nam .
0,592 uon der winsteren siten .
0,593 tet da uz ein wib .
0,594 adame uil nach gelich .
0,595 Also Adam intspranch .
0,596 got nam daz wib . in die hant .
0,597 er leite si zuo adame .
0,598 duo sprach er sarie .
0,599 “Ditze gebeine .
0,600 ist min gemeine .
0,601 ditze wib lussam .
0,602 ist uz mir getan .
0,603 maget sol si haben namen .
0,604 want si fone manne ist genommen .”
0,605 Von diu sol ieglich man .
0,606 sinen uater iovch sine muoter lazzen .
0,607 er sol si begeben .
0,608 sol mit sinem wibe guotliche leben .
0,609 so sol man unt wib .
0,610 werden beidiu ein lip .
0,611 Beidiv waren si nachent .
0,612 si ne habeten nehein lit .
0,613 iz ne ware ebenheilich .
0,614 duo si ne duanch .

0,615 nehein ubel gedanch .
0,616 noch unter ire brust .
0,617 chom nehein ubel gelust .
0,618 unze si waren wol gezogen .
0,619 wes mahten si sich duo scamen .
0,620 Dvo der ferwazen .
0,621 den man sach niezzen .
0,622 die manechfalten gnade .
0,623 der er wart ane .
0,624 duo begund er ime erbunnen .
0,625 der himelisken wunnen .
0,626 in alle wis er ilte .
0,627 daz er in fernite .
0,628 daz er in uerreite .
0,629 daz er gotes gebot nine behielte .
0,630 Der ubel atem .
0,631 fuor in die nateren .
0,632 daz er dar inne sich ferhale .
0,633 daz man in niene sahe .
0,634 daz er sin gechose .
0,635 so haben muose .
0,636 Duo ne getorst er den man an chomen .
0,637 forht daz er in ne geruochte fernemen .
0,638 ob er im ieth geriete .
0,639 daz er is niene tate .
0,640 ob er iz an in hate erhaben .
0,641 er hiez in sinen wech scaben .
0,642 Duo genaht er sich euen .
0,643 adames winegen .
0,644 an dem erestem stoze .
0,645 sprach er ir zuo uile suoze .
0,646 Er sprach “wanne sagest tu mir frovwe .
0,647 durch welehe drovwe .
0,648 du iovch der man din .
0,649 ditze obez sulet miden .
0,650 unt sage mir da mite .
0,651 durch waz got iuw ez uerbute .”
0,652 Suie sin fragte der ubele hunt .
0,653 iz was ime uile wole chunt .
0,654 ich wane er sprach iz ze diu .
0,655 ub er uerleite siu .
0,656 daz si ne getorsten . sprechen .
0,657 si haten is uergezzen .
0,658 si waren unwizzende
0,659 chomen in die sunde .
0,660 Duo sprach eua .
0,661 zuo dem slangen .
0,662 “alle dise ere .

0,663 gab uns got unser herre .
0,664 daz wir hie nemen .
0,665 al des uns gezeme .
0,666 unt wir sin alles walten
0,667 ob wir daz eine gebot pehalten .
0,668 daz wir daz eine obez miden .
0,669 daz mugen wir lihte erliden .
0,670 er sprach ube wir sin gechorten .
0,671 daz wir sa ersturben .”
0,672 Der wurm ungehiure .
0,673 suor uile tiure .
0,674 daz si nieht ersturben .
0,675 suie sat si sin wurden .
0,676 er sprach “daz weiz got .
0,677 suelehes tages ir es werdet sat .
0,678 des ist nehein lougen .
0,679 iu ne werden offen diu ougen .
0,680 so werdet ir gote .
0,681 so gehorsamet iuwerme gebote .
0,682 ubel unt guot .
0,683 allez weiz iz iur muot .”
0,684 Nu sehet ze dem uerwazen .
0,685 mit wie getanen geheizen .
0,686 er besuaich skiere
0,687 daz wib alware .
0,688 Vvole geloupte si ime duo .
0,689 daz leit gieng ire zuo .
0,690 si begunde scowen .
0,691 uf bi deme boume .
0,692 daz obez was erlich .
0,693 an ze sehen zirlich .
0,694 ofte si z ane plicte .
0,695 aue sa si nider nicte .
0,696 si hete michele trahte .
0,697 weder si tuon mohte .
0,698 ub si z name .
0,699 oder si z uerbare
0,700 Der gelust si geduanch .
0,701 daz siu ir einez in die hant nam .
0,702 so si ez ze dem munde bot .
0,703 oft si z wider zoch .
0,704 ze zelezzest si ernande .
0,705 sbilete deme viande .
0,706 si genote daz virwitz .
0,707 daz si dar in tet einen biz .
0,708 si gaz in halbez .
0,709 halbez tet si z gehalten .
0,710 si gieng vile balde .

0,711 gab ez ir manne adame .
0,712 er scoup iz in den munt .
0,713 daz riet ime der ubele hunt .
0,714 er noch sa fragte .
0,715 wa si iz brache .
0,716 er gaz daz sin teil .
0,717 zuo giench in beiden daz unheil .
0,718 want sa zestunte .
0,719 unt iz ime chom in den munt .
0,720 duo ferstuont er arman .
0,721 daz er ubele het getan .
0,722 er begunde sich scamen .
0,723 daz er nieht het ane .
0,724 Er unt sin wib .
0,725 cherten fon einanderen ir lip .
0,726 daz ir newederez ne sahe .
0,727 wie daz andere getan ware .
0,728 si spreiten ire hente .
0,729 uber ir scante .
0,730 Si ilten z einem ficbovme .
0,731 namen der lovbe .
0,732 zesamene si siu suten .
0,733 sos ich wane . mit smelehen .
0,734 da mit si sich gurten .
0,735 die scante si verburgen .
0,736 Duo ruwen si ze spate .
0,737 ir missetate .
0,738 duo sahen ir ovgen .
0,739 alle die tovgen .
0,740 der si ungewizzen waren .
0,741 untze si daz obez verbaren .
0,742 Avoh ez tuo chom uber mitten tach .
0,743 duo gie der almahtige got .
0,744 hinnen unt ennen .
0,745 after paradises wunnen .
0,746 Also in vernam .
0,747 der vile sculdige man .
0,748 adam unt eva .
0,749 si purgen sich gesuase .
0,750 fone gotes gesihte .
0,751 des duanc si diu forhte .
0,752 Vuo si danches ne wolten chomen .
0,753 ir sculde sich ergeben .
0,754 duo was iz ime leit .
0,755 er bedaht ir mennescheit .
0,756 er rief uberlut .
0,757 “wa bist u adam min trut .”
0,758 Er wesse wole wa er was .

0,759 ne wan er fraget es umbe daz .
0,760 daz er hete missetan .
0,761 ub er is wolte in sine gnade gen .
0,762 het er so getan .
0,763 so war er in dem paradiso bestan .
0,764 got het iz verchorn .
0,765 so het der tiefel sin arbaite florn .
0,766 Duo er im harte .
0,767 uil trurechlichen er im antwurte .
0,768 “als ich dine stimme vernam .
0,769 michel forthe mich ane chom .
0,770 want ich was nacchet .
0,771 duo barg ich mich durch not .”
0,772 Got der guote
0,773 sprach n ummuote .
0,774 “du ne mahtest dinen nacchetuom wizzen .
0,775 ne hetest tu des obezes in bizzen .
0,776 daz ich dir verbot .
0,777 da du ane hast gaz den tot .”
0,778 Adam sprach duo
0,779 vil unsalechlichen
0,780 “du gabe mir eine gnozzinne .
0,781 diu gab mir iz ze niezenne .
0,782 ich ne hete sin in bizzen .
0,783 ne hete si iz e gezzen .
0,784 Dvo si mir iz bot .
0,785 duo az ich iz durch not .”
0,786 er wolt die sulde wellen
0,787 uf sine gesellen .
0,788 er want so inpraste
0,789 der sculde rache .
0,790 Vvie maht er den triugen .
0,791 der ane sihet alle getovgen .
0,792 unte in die scult ane wal .
0,793 daz was der wirsere ual .
0,794 sam er gestanten ware .
0,795 ub er in des wibes ferbare .
0,796 Got ne redite mit adame mere .
0,797 er fragte daz wib sarie .
0,798 wie si so getate .
0,799 daz si ir man ferriete .
0,800 Si tet same der man .
0,801 wolt sich intsculdegen .
0,802 wal die scult uf die nateren .
0,803 sprach si hete sie uerraten .
0,804 si hete sie besuichen .
0,805 daz si des obezzes heten bizzen .
0,806 Got sprach zuo deme wurme .

0,807 in micheleme zorne .
0,808 “want tu daz hast gemachot .
0,809 nu solt tu sin uerfluochot .
0,810 unter alleme daz ter lebe .
0,811 iz ke oder chrese .
0,812 Vber dine brust solt tu gen .
0,813 die erde muost tu ezzen .
0,814 al din leben .
0,815 muozest tu dich so tragen .
0,816 Vuo jovch daz wib .
0,817 tribet iemer z einanderen nit .
0,818 noch unter iureme chunne .
0,819 niemer gefehede zerinne .
0,820 Getritet si dir daz hovbet .
0,821 sa si dich getovbet .
0,822 du lagest ire versene .
0,823 daz tu sie megest gehecchen .”
0,824 Ich wane aller dinge .
0,825 daz hovbet si anegenge .
0,826 unt des libes ente .
0,827 da diu verse erwinte .
0,828 So der man wirt getovffet .
0,829 so ist er aller siner sunten bestrovffet .
0,830 so ist er reine .
0,831 an alle meile .
0,832 so beginnet sin varen .
0,833 der e verriet adamen .
0,834 so beginnet er ime liuben .
0,835 des er chumet in riuwe .
0,836 er beginnet ime suozzen .
0,837 daz er ubele mach gebuozzen .
0,838 manechfalte sunte er ime ratet .
0,839 an ethliche er in verleitet .
0,840 Den einen wirfet er ane glust .
0,841 des huores achust .
0,842 daz er aller prinnet .
0,843 unz er daz wib gewinnet .
0,844 den magettuom er fliuset .
0,845 daz engeliske leben er verchiuset .
0,846 so hat er sich gemeilegot .
0,847 der tiufel des lachot .
0,848 so ist er unreine .
0,849 so ne hat er gemaine .
0,850 mit heligen chinden .
0,851 noch mit mageden den iungen .
0,852 die mit sante marien .
0,853 alzane sint in frovden .
0,854 so die mit rehte sint .

0,855 die den tiufel uberwintent .
0,856 So in der glust geduinget .
0,857 daz er sinen magtuom zebrichchet .
0,858 unt er denne uerstet .
0,859 wie lutzel guotes er dar ane hat .
0,860 so beginnet ime gollen .
0,861 daz er sich hat pewollen .
0,862 uil harte in amerot
0,863 uil riuwechclichen er suftet .
0,864 Afer ist iz umbe die riuwe .
0,865 sa man ein gezartez tuoch wider zesamene siuwe .
0,866 daz tuoch stuont e michel baz .
0,867 unz ez ganz was .
0,868 swie wol ez werde gebuozet .
0,869 den siut man da chiuset .
0,870 Och ne stet ez porlenge .
0,871 e des glustes geduenge .
0,872 in auer ane gat .
0,873 daz er alsame tuot
0,874 So er sich denne uescamet .
0,875 got er frauelichen uemanet .
0,876 so fliezzet er sich danne .
0,877 waz er wibe gewinne .
0,878 so ne dunchet in nieht gnuch .
0,879 daz er selbe ist tot .
0,880 e er mit ime erstarbet .
0,881 al die er fercharget .
0,882 die wole mahten genesen .
0,883 ob er sich ire wolte intwesen .
0,884 der gestet er aller in rede .
0,885 seh er waz sin denne werden mege .
0,886 Ettelichen man
0,887 ilet der satanas bewellen
0,888 cheren ab der guote .
0,889 mit starchem ubermuote .
0,890 etslichen mit kire .
0,891 den anderen mit nide .
0,892 etlichen er inzundet .
0,893 daz er lihte zurnet .
0,894 mit mislichen sculden .
0,895 ilet er mennesken pewellen .
0,896 der er doch mit puozze .
0,897 dar nach chumet ze antlazze .
0,898 Mit sogetaneme nide
0,899 get er uns mite alle wile .
0,900 daz er uns ie die sunde liubet .
0,901 unze uns pegrifet der tot .
0,902 daz wir ungebuozte .

0,903 werden sine gnozze
0,904 so hat er uns uollaget .
0,905 an die uersene gehekchet .
0,906 Gublten wir ime daz hovbet treten .
0,907 so mohten wir uns sin erretten .
0,908 so er uns allererist riete .
0,909 die ubeltate .
0,910 daz wir in uerwiezzen .
0,911 zuo uns niene liezzen .
0,912 so traten wir ime daz hovbet .
0,913 so ware er sciere getoubet .
0,914 Dvo got in so micheleme zorne
0,915 geflovchote deme wurme .
0,916 unt for bedahte
0,917 die manegen nota .
0,918 die menneske solten liden .
0,919 duo beit er eine wile .
0,920 ob der man iouch daz wib .
0,921 wolten dannoch lazzen ir strit .
0,922 ube si in gnade wolten gan .
0,923 des in ware gescehen .
0,924 ub si iahen .
0,925 daz si sculdich waren .
0,926 so wolt er uerchiesen ir sculde .
0,927 wolte si lazen haben sine hulde
0,928 Leider si ne wolten .
0,929 wante si ne solten .
0,930 in ir alten rede si stuonten .
0,931 die sult uf eineander wullen .
0,932 si ne wolten sich ergeben .
0,933 des muzzen wir den scaden haben
0,934 Duo got gnuoch lange gebeit .
0,935 duo sprach er deme wibe manech leit .
0,936 er sprach scarfere worte
0,937 suenne si suanger wurte .
0,938 e si gebare .
0,939 daz der sere uile ware .
0,940 dei si ane ire libe
0,941 emzege muose liden .
0,942 Da zuo sprach er si scolte im sin untertan .
0,943 swi er wolte mit ir gabaren
0,944 Sine zuo adame chert er sich duo .
0,945 er sprach ime zuo .
0,946 der gnadige herre .
0,947 rafst inen file sere .
0,948 “Nu du mich ne woltest fernemen .
0,949 unt gernere uolgotest diner chonen
0,950 daz tu daz obez ane wurde .

0,951 daz ich dir ferbot bi deme gesunde .
0,952 nu hast tu also getan .
0,953 so der fluoch uber dich muoz gan .
0,954 Suaz tu hinnefure gizzest
0,955 uil harto du z garnest .
0,956 du muost mit arbeiten .
0,957 allen din lip leiten .
0,958 Hiuffolter unt dorne
0,959 wucheret dir diu erde .
0,960 des chrutes muost tu dich tragen .
0,961 daz muoz tu selbe graben .
0,962 Vile dicho muoz suitzen .
0,963 in der sunnen din antluze .
0,964 e du garbeitest daz prot .
0,965 da du mit fertribest hungeres not .
0,966 unz du erstirbest .
0,967 unt ze erde wirdest .
0,968 dannen du wurde genomen .
0,969 want du ware ein stovp .
0,970 so solt tu zuo asken werden ovch”
0,971 Duo dei wenigen liute .
0,972 fluren daz engliske gewate .
0,973 unt nacchet waren .
0,974 in suntlichen gebaren .
0,975 unt si in dem paradise
0,976 wesen ne muosen .
0,977 der gnadige got .
0,978 ir iewedereme einen pellez gap .
0,979 getan uz fellen .
0,980 daz siu der urost ne mahte cholen .
0,981 Duo er siu n an gelegete .
0,982 ich weiz er aua sa redete .
0,983 “Sehet nu ist adam
0,984 uns glich worden .
0,985 nu weiz er ubel unte guot .
0,986 nu ist er alse got .
0,987 Nu sculen wir behuten .
0,988 mit unser wi\sheite .
0,989 daz er des obezes ieth gechore .
0,990 dannen in der tot ferbere .
0,991 so muoz er iemer leben .
0,992 in wize wesen .
0,993 Pezzer ist daz er sterbe .
0,994 unt sin sculde so gerochen werde .
0,995 denn er werde untotlich .
0,996 unt iemer uber in ge der grich .”
0,997 Duo er si dere wunnone bestiez .
0,998 ich weiz er si uz deme paradise liez .

0,999 uile hart amerende .
0,1000 in ditz ellende .
0,1001 Wer mach sin so herte .
0,1002 daz in nine steche an daz herze .
0,1003 daz durch so bosen strit .
0,1004 den adam hete unt sin wib .
0,1005 al manchunne
0,1006 sol darben solehere wunne .
0,1007 Da bi megen wir nemen pilede .
0,1008 daz wir ne chomen hin ze himele .
0,1009 unz wir die sunde nieht begeben .
0,1010 unt an dem strit streben .
0,1011 daz uns daz lichet .
0,1012 da uns ter tiefel mit beswichet .
0,1013 daz unsech daz tunchet guot .
0,1014 da wir mite garnen den tot .
0,1015 Ware denchen wir armen .
0,1016 daz wir got ferchergen .
0,1017 daz er nieht erchenne .
0,1018 unser hinterskrenchen .
0,1019 daz wir in megen triugen .
0,1020 mit unseren lugen
0,1021 Wir choden unsech riuwe .
0,1022 mit micheler untriuwe .
0,1023 die manegen unfrume .
0,1024 die wir getan haben wider ime .
0,1025 unte ne wellen si doch nieht lazzen .
0,1026 noch warlichen povzzen .
0,1027 daz ist al ein spot .
0,1028 des peleget sich got .
0,1029 Dvo got euen unt adamen .
0,1030 im daz paradisum hiez rumen .
0,1031 duo hiez er den engel cherubin .
0,1032 da fore sten werigen .
0,1033 mit furinime suerte .
0,1034 daz er daz pewarte .
0,1035 daz ter niemen in chome .
0,1036 der des wuocheres gename .
0,1037 da mannegelich .
0,1038 abe wurde untotlich .
0,1039 want er daz wolte uf scalten .
0,1040 ze bezzereme zite gehalten .
0,1041 want er wolt fone wibe werden geborn .
0,1042 unte ane dem holze der martire gechron .
0,1043 daz er den dar ana uerchargte .
0,1044 der uns an deme holze bevalte .
0,1045 daz der adames ual .
0,1046 der e gie uber al .

0,1047 uertiligot wurde an deme gotes tode .
0,1048 der aller sunde was ane .
0,1049 des choden wir al zesamine .
0,1050 laus tibi domine .
0,1051 Adam sin wib erchande .
0,1052 so noch site ist in demo lande .
0,1053 er hete mit ir minne .
0,1054 so man noh spulget hinnen unt ennen .
0,1055 daz ne benam ire urost noh hunger .
0,1056 si ne wurde eines chindes swanger .
0,1057 e si den gebare .
0,1058 so ward ire ofto sware .
0,1059 maniges si geluste .
0,1060 swelihiz si dere verwiskte .
0,1061 daz tet ire uile we .
0,1062 also got ire fore sagete e .
0,1063 so chom si in unmaht .
0,1064 so was churz ire chraft .
0,1065 so was si fure tot .
0,1066 daz was ein michel not .
0,1067 daz treip s alle
0,1068 neun manode uolle .
0,1069 so nie nehein tach
0,1070 churzer noh langer gelach .
0,1071 si ne wante wenegez wib .
0,1072 daz si begeben muose den lip .
0,1073 daz muose so sin .
0,1074 want ir da zuo drote unser trehten .
0,1075 Vvante ne was si ime geuallen an den fuoz .
0,1076 unt hate ime gechlaget ir gruoz .
0,1077 lieze si der zahere nieht beturen .
0,1078 unz iz ime maht erbarmen .
0,1079 hete ime weinnent an gelegen .
0,1080 unz er ire sculde hate uergeben .
0,1081 hate doch gesprochen .
0,1082 daz si sin gebot hate uerbrochen .
0,1083 iz ruwe si harte .
0,1084 si buozt iz gerne .
0,1085 ir war ovch daz leit .
0,1086 daz si ir man ferriet .
0,1087 heten ainen anderen geraten .
0,1088 daz si beidiu antlazes paten .
0,1089 ia ware so michel sin gnade .
0,1090 daz dar an ne ware nehein tuala .
0,1091 er ne hete in iz fergeben .
0,1092 so mahten si mit gnaden hiute leben .
0,1093 Gnuoch haben wir in ferwizen .
0,1094 wolte wir unsech selben da bi pezzeren .

0,1095 leider wir ne tuon .
0,1096 mit willen noh mit werchen .
0,1097 want wir tuelen
0,1098 neheine wile . uns pewellen
0,1099 mit huore iovch mit nide .
0,1100a mit ubermuote iovch mit kire .
0,1100b So wir gestiften dei menegen leit .
0,1101 so birn wir also gemeit .
0,1102 sam uns wole si gescehen .
0,1103 so ne welle wir s in bihte iehen .
0,1104 sus in ruome
0,1105 fermezze wir uns danne gnuoge .
0,1106 Do hine uberlanch .
0,1107 so sol got sin in danch .
0,1108 ube wir z einem phaffen chomen .
0,1109 bitten in unser biht fernemen .
0,1110 sumelichez wir sagen .
0,1111 sumelichez wir ferdagen .
0,1112 gote wir da liugen .
0,1113 uns selben triugen .
0,1114 So gibet er uns puozze .
0,1115 mit der suntone antlazze .
0,1116 der wir im beiahen .
0,1117 nieht der wir uberhuoben .
0,1118 die muozzen wir dane tragen .
0,1119 daz wirre antlaz niene haben .
0,1120 Got weiz selbe
0,1121 al unser sculde .
0,1122 wir ne tuon nieht so getovgen .
0,1123 des wir im mugen ferlovgen .
0,1124 newan daz im liep ware .
0,1125 daz sich menneske ergabe .
0,1126 siner sculde .
0,1127 daz er ime gabe sine hulde .
0,1128 Nu gnade uns got allen
0,1129 ube wir geuallen .
0,1130 so wir alzane tuon .
0,1131 daz sin der tiufel ne gwinne ruom .
0,1132 daz wir z ferdagen . unz an den ente .
0,1133 daz er sin werde mendente .
0,1134 wir sculn iz e beruogen .
0,1135 uil warlichen beriuwen .
0,1136 mit warer puozze .
0,1137 chomen z antlazze .
0,1138 sculen den scenten .
0,1139 der uns ferleitte mit den sunten .
0,1140 daz geruoche du trehtin
0,1141 senten in allere christene sin .

0,1142 Dvo des zit was .
0,1143 adames wib des chindes gnas
0,1144 si gebar einen sun .
0,1145 den hiez si kain .
0,1146 chot si hat in besezzen .
0,1147 mit micheleme smerzen .
0,1148 Duo ouch des zit chom
0,1149 einen anderen sun si guan .
0,1150 abel si inen namote .
0,1151 lutzel an im habete .
0,1152 Duo dei chint gewuohsen .
0,1153 daz si sich ferwisten .
0,1154 kain wart uile wacher .
0,1155 ze puwene den accher .
0,1156 sumer unt winter
0,1157 was er uil munter .
0,1158 fruge ze siner howen .
0,1159 er wolt sih siner arbeite frovwen .
0,1160 dorn unt bramen .
0,1161 ilt er uz prechen .
0,1162 den accher er furbte .
0,1163 daz deste baz dar ane wurte
0,1164 ein iegelich chorn .
0,1165 da e stuont hiuffolter unte dorn .
0,1166 Er phlanzote sinen garten .
0,1167 mit mislichen chruten .
0,1168 da r sich mit nerte .
0,1169 dem hunger sich mit werte .
0,1170 Hirs unt ruobe
0,1171 wan er ovch uopte .
0,1172 der iewederez ist guot .
0,1173 uz hirse man den prien tuot .
0,1174 aue ne mach ich wizzen .
0,1175 wie si dannoch machoten ir ezzen
0,1176 niwan ich fant gescriben .
0,1177 daz si den hunger mit chrute fertriben .
0,1178 der da zuo hate prot unt wazzer .
0,1179 der ne gerte wirtscefte bezzer .
0,1180 Die milich si ovch nuzzen .
0,1181 mit den uellen sich rusten .
0,1182 in was bi den ziten .
0,1183 sam nu ist sumelichen liuten .
0,1184 die fon richtuomen
0,1185 z armoten choment .
0,1186 die ne chunnen puwen .
0,1187 die sehent menege riuwe .
0,1188 die in danc muzen nemen .
0,1189 suaz in got geruchet geben .

0,1190 same tet adam .
0,1191 iovch sin wib lussam .
0,1192 muosen mit armuote .
0,1193 liden ire note .
0,1194 Der iunger bruder .
0,1195 huote der lember .
0,1196 er ne chunde nieht puwen .
0,1197 er ne spulgte untriuwe .
0,1198 in duhte durchguot .
0,1199 so man im gab milich unte prot .
0,1200 so gieng er den tach langen .
0,1201 da uz in der sunnen .
0,1202 daz fihe er zesamene treip .
0,1203 daz neheinez da uze beleip .
0,1204 er ne brahte iz heim widere .
0,1205 so diu sunne gie ze sedele
0,1206 Dvo wurten die brudere unter in .
0,1207 eines tagedin des inein .
0,1208 daz ir iewederer name .
0,1209 sines guotes so file in gazame .
0,1210 unt si gote oppheroten .
0,1211 mit diu si heten .
0,1212 si wolten sich im gerne genahen .
0,1213 ub er ir oppher geruocht inphahen .
0,1214 daz in deste baz dige .
0,1215 al des er in uerlihe
0,1216 Kain unt sin bruder .
0,1217 prahten ir oppher .
0,1218 kain was ein accherman .
0,1219 eine garb er nam .
0,1220 er wolte sie oppheren .
0,1221 mit eheren iovch mit agenen .
0,1222 daz oppher was ungename .
0,1223 got ne wolt iz inphahen .
0,1224 Abel was einvaltich unt semfter .
0,1225 er hielt siniu lember .
0,1226 an nehein ubel er ne dahte .
0,1227 ein lam z opphere brahte .
0,1228 Got inphie daz lamp .
0,1229 unt wesse im es michelen danch .
0,1230 kain der nit ane gie .
0,1231 daz antlutze im inphiel .
0,1232 Dvo sprach unser trehten .
0,1233 “umbe waz zurnes tu kain .
0,1234 du bist uil bleich .
0,1235 zuo dinem pruoder ist dir leit .
0,1236 Vvil du wol tuon .
0,1237 des uindes tu lon .

0,1238 hast anderes gedaht .
0,1239 des wirt ovch rat .
0,1240 ich lazze dir den zugel .
0,1241 ze tuonne guot oder ubel .
0,1242 also dich gezimet .
0,1243 den ent ez genimet”
0,1244 Dvo kain gehorte .
0,1245 war iz got cherte .
0,1246 uil hart er irbleich .
0,1247 uil bald er dane straich .
0,1248 nides was er uoller .
0,1249 er sprach zu sinem bruoder
0,1250 “ne magen wir hin uz gan .
0,1251 waz sul wir hie langere stan .”
0,1252 ze uelde si giengen .
0,1253 mit ungelichem willen .
0,1254 da sluoch kain .
0,1255 abel den bruoder sin .
0,1256 da huop sich der nit .
0,1257 der richsinot iemer sit .
0,1258 Dvo sprach unser trehtin .
0,1259 zuo dem unsaligen kain .
0,1260 “sag me ane weniger .
0,1261 ware hast du getan dinen bruoder .”
0,1262 er chod ne wesse .
0,1263 noh sin huoten ne solte .
0,1264 Duo erbalch sich sin sere .
0,1265 unser aller herre .
0,1266 er chod “waz hast du getan .
0,1267 ne hortest du mich ane ruoffen .
0,1268 dines pruoderes pluot .
0,1269 deme du hast getan den tot .
0,1270 diu erde ist uerfluchet .
0,1271 diu e was rein unt maget .
0,1272 diu uone dinen hanten .
0,1273 dines pruoderes pluot hat uerslunten .”
0,1274 Dvo ne wolt er in nieht fliesen .
0,1275 er hiez in gen puozen .
0,1276 sin zeichen er im gab .
0,1277 daz ime niemen tate deheinen slach
0,1278 duo muos er sin fluhtiger unt wadalere .
0,1279 ze uile manegeme iare .
0,1280 sin puoze ne was porguot .
0,1281 ubel was sin herze iovch sin muot .
0,1282 er lerte siniu chint
0,1283 dei zovber dei hiute sint .
0,1284 duo wurten die scuzlinge .
0,1285 glich deme stamme .

0,1286 ubel wuocher si paren .
0,1287 dem tiuele uageten .
0,1288 Adam hiez si miden wurze .
0,1289 daz si nenne wurren an ir geburte .
0,1290 sin gebot si uerchurn .
0,1291 ir geburt si flurn .
0,1292 dei chint si gebaren .
0,1293 dei unglich waren .
0,1294 sumeliche heten hovbet sam hunt .
0,1295 sumeliche heten an den brusten den munt
0,1296 an den ahselun dei ougen .
0,1297 dei muosen sich des hovbtes gelovben .
0,1298 sumeliche heten so michel oren .
0,1299 daz si sich da mite dachten .
0,1300 Etlicher het einen fuoz
0,1301 unt was der uile groz .
0,1302 da mite liuf er so balde .
0,1303 sam daz tier da ze walde .
0,1304 Etlichiu par daz chint .
0,1305 daz mit allen uieren gie sam daz rint .
0,1306 Svmeliche flurn pegarewe .
0,1307 ir sconen varwe .
0,1308 si wurten suarz unt egelich .
0,1309 den ist nehein liut gelich .
0,1310 dei ovgen in scinent .
0,1311 die zeni glizent .
0,1312 swenne si si lazent plecchen .
0,1313 so mahten si iovch den tiufel screchen .
0,1314 die afterchomen an in zeigtun .
0,1315 waz ir uorderen garnet heten .
0,1316 alsolich si waren innen .
0,1317 solich wurten dise uzzen
0,1318 Adam auer einen sun guan .
0,1319 seth genanten .
0,1320 der wart guot unt kereth .
0,1321 er n uopte nehein unreht .
0,1322 er guan dei chint
0,1323 dei got liep hiute sint .
0,1324 al daz si taten .
0,1325 in gotes lop si z cherten .
0,1326 so liebe dienoten si dir trehtin .
0,1327 daz du si hiezze chint din .
0,1328 mit dem tiuren miltnamen .
0,1329 waren si uon kaines chinden gesceiden .
0,1330 der vater hiez belial .
0,1331 daz ist der leidige tiefal .
0,1332 der adamen uerscunte .
0,1333 an die allereristen sunte .

0,1334 der ime des paradises irbunde .
0,1335 und allem manchunne .
0,1336 den sin selbes ubile
0,1337 uertreib uone himele .
0,1338 der ne gunde uns des nieht .
0,1339 daz wir habeten daz ewige lieth .
0,1340 daz er flos durch ubermuot .
0,1341 do er wesen wolde same got .
0,1342 der geriet ouch kain .
0,1343 daz er sluog den bruoder sin .
0,1344 Sconiv wib wurden
0,1345 under kaines geburte .
0,1346 swie ubel si waren .
0,1347 so was in doch got gnadich .
0,1348 er machote si scone unte lusam .
0,1349 obe si is ime wolten danchen .
0,1350 Do dei gotes chint gesahen .
0,1351 des tieueles chint so wolgetane .
0,1352 zesamene si gehiten .
0,1353 micheliu chint gewunnen .
0,1354 gigante die maren .
0,1355 allez ubel begunden si mereN .
0,1356 So begunde unseren trehtin .
0,1357 uile harte riuwen .
0,1358 daz er ie gescuof den man .
0,1359 nach sinem bilde getan .
0,1360 iz rovw in uone herzen .
0,1361 unde begunde in harte smerzen .
0,1362 die er gescuof ze eren .
0,1363 daz die deme tieuele solden werden .
0,1364 do wart ime ze muote .
0,1365 daz er mit der sinuluote .
0,1366 die werlt wolte ferliesen .
0,1367 daz ir niene solde besten
0,1368 Noe was ein guot man .
0,1369 dri sune er gewan .
0,1370 den chos er ime ze trute .
0,1371 uz andereme liute .
0,1372 deme chlagete er dei leit .
0,1373 dei der waren . in der werlte breit .
0,1374 er sprach nu si an in niene wolten denchen .
0,1375 er wolte si mit der sinulovte irtrenchen .
0,1376 ER hiez noen wurchen ein arche .
0,1377 uile wunderenstarche .
0,1378 driu hunderet elline lanch .
0,1379 daz dar inne ware gewaltiger ganch .
0,1380 unte hiez si an der siten .
0,1381 machen finfzich elline wit .

0,1382 ouch duhte in genuoge .
0,1383 ube si hate drizzech elline an der hohe .
0,1384 daz er si ouch so worhte .
0,1385 daz si uerwerden ne dorfte .
0,1386/87 so uaste hiez er si chlampheren unde limen .
0,1388/89 daz si der fluote vreise erliden mahte .
0,1390 unte er dar in name .
0,1391 alles des der lebentik ware .
0,1392 reines sibeniu .
0,1393/94 unreines sibeniu . iegeliches niene wan zwisckiu .
0,1395 Ich waiz er in der arche .
0,1396 dri solare worhte .
0,1397 in deme nideristen gademe
0,1398 waren . aller uogele gechrademe .
0,1399 in der arche hohe .
0,1400 was noe unte sin gezohe .
0,1401 er unde sin chone .
0,1402 sine snure unde ire wine .
0,1403 Uierzech tage unde uierzech naht .
0,1404 der regen niene gelach .
0,1405 uf taten sih des himeles holer
0,1406 dar engagen switzten dei teler .
0,1407 daz wazzer floz uber al .
0,1408 iz fulte berg unde tal .
0,1409 dei gebirge do sunchen .
0,1410 dei lute elliu ertrunchen .
0,1411 So der regen begunde stillen .
0,1412 unde dei wazzer bigunden uallen .
0,1413 noe einen raben uz sante .
0,1414 an eineme asa er erlante .
0,1415 do sante er uz eine tuben .
0,1416 ane der untriuwen gallen .
0,1417 diu brahte ein olezwi .
0,1418 da chos er sa bi .
0,1419 daz diu fluot fure was .
0,1420 do beit er unz er chos poume unde gras .
0,1421 Vz gie do noe mit sinen chinden
0,1422 iovch mit ire wiben .
0,1423 do liz er uz tier unde wurme .
0,1424 fihe iovch gefugele .
0,1425 er sprach “get an die erde .
0,1426 unde ilet daz uwer uile werde”
0,1427 Do diu fluot fure wart .
0,1428 unde diu arche stuont in monte ararat .
0,1429 do brahte noe
0,1430 gote sin oppher .
0,1431 daz oppher stanch suozze .
0,1432 ich weiz er ime do gehiez .

0,1433 daz er niemmer mere
0,1434 die waerlt flure mit wazzere .
0,1435 unde segenote noe .
0,1436 mit alleme sineme dinge .
0,1437 unde sprach swer den anderen irsluoge .
0,1438 daz der dei wize liden muose .
0,1439 nehein ander wize .
0,1440 ne ware daz er daz selbe muose liden .
0,1441 Da nah gehiez got noe
0,1442 unde tet is ime ueste .
0,1443 daz er wolte haben minne
0,1444 zuo allem manchunne .
0,1445 daz er ze zeichene hete .
0,1446 suenne iz wolchenote .
0,1447 unte der regenpoge .
0,1448 uns suebet obe .
0,1449 daz der ware scone .
0,1450 zeichen siner minnone .
0,1451 daz wir dannoch zwiuilen ne scolten .
0,1452 er ne wolte uns gehalten .
0,1453 ouch hort ich sagen .
0,1454 daz man sin nieht in sehe drizzich iar vor deme suontage .
0,1455 Daz zeichen ist also lusam .
0,1456 daz stat also unuerborgen .
0,1457 daz ist gruone unde rot .
0,1458 daz bezeichent wazzer unde bluot .
0,1459 dei christe uz der site fluzzen .
0,1460 do si ime mit spere wart durchstochen .
0,1461 uon diu sculen wir miskan .
0,1462 zuo dem wazzere den win .
0,1463 suenne man die misse singet .
0,1464 unde der gotes martere gedenchet .
0,1465 daz wirt ze ware .
0,1466 ze bluote uf dem altare .
0,1467 Mit deme selben bluote .
0,1468 gewinnen wir widere die tovffe .
0,1469 die wir so dikche uliesen .
0,1470 so wir uns mit sunden bewellen .
0,1471 die riuwigen zahire .
0,1472 gebent uns is die tovffe widere .
0,1473 daz si daz helleuiur erleskent .
0,1473a von sunden uns waschent
0,1474 Noe begunde do buwen .
0,1475 sinen wingarten phlanzen .
0,1476 des wines wart er trunchen .
0,1477 do gieng er slafen .
0,1478 ich weiz sin sun cham .
0,1479 in allen gahen . dar chom .

0,1480 er sach in blekchen .
0,1481 er ne wolte in dekchen .
0,1482 er sach sine scante .
0,1483 spottende er dane wante .
0,1484 sine hende sluog er zesamine .
0,1485 sines uater honde hete er ze gamine .
0,1486 sinen bruoderen er sagete .
0,1487 waz er gesehen habete .
0,1488 sinen uater likken .
0,1489 under den beinen blekchen .
0,1490 Dine bruodere sem unde iaphet .
0,1491 die ne was sin gamen nieht .
0,1492 si namen ein lachen .
0,1493 hinten uber ahsale .
0,1494 uorne burgen si sich uil geware .
0,1495 ruckelingen giengen si dare .
0,1496 daz lachen wurfen si in ubere .
0,1497 unde cherten uile balde widere .
0,1498 dane begunden si gahen .
0,1499 daz si die scante ne sahen .
0,1500 und in leit ware .
0,1501 ub ez ander ieman sahe .
0,1502 Do noe erwachete .
0,1503 und uil rehte urescete .
0,1504 wie cham hete getan .
0,1505 do er in sach plekchen .
0,1506 ich weiz er in ueruluochete .
0,1507 mit aller siner afterchunfte .
0,1508 er hiez si scalche sin .
0,1509 dienen sinen bruoderen .
0,1510 Die anderen zwene er wihte .
0,1511 zuo urieme libe .
0,1512 si waren in gezelten .
0,1513 so herren scolten .
0,1514 daz si selbe unde ir wib .
0,1515 in allen dingen waren salich .
0,1516 noch ire chinden .
0,1517 niemmer guotes scolte zerinnen .
0,1518 unde ire scalche waren .
0,1519 die cham unde siniu chint gebaren .
0,1520 Suelihe bi den ziten .
0,1521 ir uorderen gewihten .
0,1522 den gab diu erde
0,1523 gnuog des dar ane solte werden .
0,1524 garten unde obezpovme .
0,1525 namen ouch der wibe govme .
0,1526 ros unt rinder .
0,1527 manech uihe ander .

Referenzkorpus Mittelhochdeutsch v2.0 (https://linguistics.rub.de/rem) 32

https://linguistics.rub.de/rem


M088: Wiener Genesis Modernisierter Lesetext

0,1528 wart uile barig .
0,1529 in alle wis waren si salik .
0,1530 Vone chames sculde .
0,1531 wurden allererist scalche .
0,1532 e waren si alle .
0,1533 eben uri unde edele .
0,1534 chames huohes unde spottes .
0,1535 uile manige inkulten des .
0,1536 Auch en ist nieman so ummare .
0,1537 so der nitspottare .
0,1538 der ime daz ze frumikheite zuhet .
0,1539 daz er sinen tiureren beliuget .
0,1540 so mach man den bosen .
0,1541 allerlihtest chiesen .
0,1542 wande nehein frum man .
0,1543 spulget den anderen honen .
0,1544 Do noes chint begunden .
0,1545 an ire geburte sich meginen .
0,1546 do ne wurten si alle nieht guot .
0,1547 sumeliche uerleite diu ubermuot .
0,1548 daz si sich wolten maren .
0,1549 in die werlt wite .
0,1550 si namen ziegel unde ander geziuge .
0,1551 unde begunden wurchen ein urre .
0,1552 einen michelen turn .
0,1553 da huop sich ein grozer sturm .
0,1554 Do wisse unser trehtin .
0,1555 den nieht in mach uerholn sin .
0,1556 ube si iz mit der chrefte uoltaten .
0,1557 daz s al die werlt zestorten .
0,1558 dannoch was ein zunga .
0,1559 in allem manchunne .
0,1560 do machote er dar uz .
0,1561 zuo unde sibenzich .
0,1562 daz der manne nehein .
0,1563 die da worhten den stein .
0,1564 uernemen ne mahte .
0,1565 waz der ander sagate .
0,1566 so einer den stein wolte .
0,1567 so wante diser daz er den chalk bringen . solte .
0,1568 uile harte si zewurfen .
0,1569 nieht mere si ne worhten .
0,1570 des gezimberes was ente .
0,1571 der turn heizet scante .
0,1572 uon diu daz die da gescendet wurden .
0,1573 die wider gote da worhten .
0,1574 After noes libe
0,1575 in dem zehenten geslahte .

0,1576 do wart geborn ein man .
0,1577 geheizen abram
0,1578 der daz chunne uberguldete .
0,1579 mit guote iovch mit gedulte .
0,1580 ich sage iz iw z ware .
0,1581 sin wib hiez sara .
0,1582 dei zuei hiwen .
0,1583 begunden gote lichen .
0,1584 er was ime gehorsam .
0,1585 al des er in hiez tuon .
0,1586 Got hiez in sin lant rumen .
0,1587 sprah er scolte alsua puwen .
0,1588 uon sineme chunne .
0,1589 so uerre in unchunde .
0,1590 sprach er wolte ime da geben .
0,1591 daz er iemer mit eren mahte leben .
0,1592 Er glovpte ime daz uile gerne .
0,1593 unde uuor uon den sinen uile uerre .
0,1594 z einem anderen lande .
0,1595 da in niemen erchande .
0,1596 got in da beruohte .
0,1597 wande er iz uerre an in suohte .
0,1598 Do besaz er diu erda .
0,1599 da ne wolt nieht ane werden .
0,1600 abram duanch der hunger .
0,1601 do suoht er stat andere .
0,1602 mit wibe iovch met gewande .
0,1603 fuor er ze egiptelande .
0,1604 sin wib was uile scone .
0,1605 er uorhte daz ime dannen scade chome .
0,1606 der man listiger
0,1607 hiez si choden si ware sin suester .
0,1608 daz tet er umbe daz .
0,1609 daz er durch si ne habete haz .
0,1610 Ich weiz si ime si namen .
0,1611 si brahten si uure den chunich heren .
0,1612 er wolte si haben ze wibe .
0,1613 unde tet ime durch si uil ze liebe .
0,1614 Suie here der chunich ware .
0,1615 daz was got bormare .
0,1616 durch des uberhuores sunde .
0,1617 uile manige chestige er in ane sante .
0,1618 unze ime der chunich gedahte .
0,1619 de iz ime durch daz wib gescahe .
0,1620 Do hiez er ime gewinnen .
0,1621 den guoten abrahamen .
0,1622 er sprach “war umbe betruge du mich .
0,1623 mit dinem wibe erlich .

0,1624 du sprache si ware din swester .
0,1625 ich han ire manigen scaden unde ser .
0,1626 nu nim din wib .
0,1627 unde self tir din lip .
0,1628 nim mines scazzes .
0,1629 iouch anderes nutzes .
0,1630 so uil so dir geualle .
0,1631 unde uar heim mitalle .
0,1632 daz ich din mere .
0,1633 habe dehein ungeuuore .”
0,1634 Do abram heim chom .
0,1635 der hunger was ergangen .
0,1636 er unde loth sines bruoder sun .
0,1637 gewnnen so michelen richtuom .
0,1638 daz si sament ne mahten puwen .
0,1639 do muosen si sich sceiden .
0,1640 unde taten daz mit solehen minnen .
0,1641 daz ire hiwen niene gebiegen .
0,1642 noch ne dorften
0,1643 sament zewerfen .
0,1644 si teilten beide .
0,1645 daz lant uile gemeine .
0,1646 Do der guote abram .
0,1647 gote was also undertan .
0,1648 do sprach got der guote .
0,1649 mit frolichem muote .
0,1650 er wolte sin scirmare sin .
0,1651 unde wolte ime wole lonen .
0,1652 Do sprach abram .
0,1653 gote was er gehorsam .
0,1654 “ich ne han erben .
0,1655 ze wiu scolt du mir mere geben .
0,1656 den hast du gigeben . chint .
0,1657 die mir dienent .
0,1658 unde hast mir des uerzigen
0,1659 des tu in hast uerlihen .”
0,1660 Got hiez in uf sehen .
0,1661 an den himel heiteren .
0,1662 hiez in zelen die sternen .
0,1663 die er sahe . nahene oder uerre .
0,1664 also er daz mahte getuon .
0,1665 daz sam uile ieman mahte ersinden
0,1666 dere wuochere samen .
0,1667 die uon sinen lanchen chomen .
0,1668 Abram wart uile uro in sinem muote .
0,1669 des geheizzes er ne zuiuelote .
0,1670 da zuo chod er daz er ime gabe .
0,1671 suaz er des lantes ubersahe .

0,1672 abram wunder genam .
0,1673 wie daz mohte werden .
0,1674 Also er des nahtes rasten began .
0,1675 michel uorhte in ane chom .
0,1676 uile sciere er intsuebite .
0,1677 got ime do sagete .
0,1678 daz sine afterchomen .
0,1679 ellende scolten werden .
0,1680 unde si warin da in scalktuome .
0,1681 unz er in selbe ze helfe chome .
0,1682 und er si mit gewalte dane name .
0,1683 so iz ime wol gezame .
0,1684 “in dem uierden chunne .
0,1685 so lose ich si danne .”
0,1686 Abrahames wib Sara .
0,1687 diu was umbare .
0,1688 si sprach zuo ire manne .
0,1689 nu ire got des ne gunde .
0,1690 daz si bern solte .
0,1691 daz er doch niene tualte .
0,1692 er ne gewunne wuocher
0,1693 uon ire diuwe agar .
0,1694 ze wibe si se imo gab .
0,1695 eines chindes wart si nothaft .
0,1696 do begunde si ire urovwen .
0,1697 sa zestunt uersmahen .
0,1698 Diu urovwe daz ne wolte .
0,1699 noh dulten ne scolte .
0,1700 ich weiz si ire tet manech leit .
0,1701 unz si sia uertreip .
0,1702 der gotes engel ir zuo sprach .
0,1703 hiez si widere cheren .
0,1704 ire urovwen wesen undertan .
0,1705 unde sagete ire ze ware .
0,1706 daz si sciere . einen sun gebare .
0,1707 der wurde scarf unde grimmich .
0,1708 wider daz liut unsalich .
0,1709 er wurt ovch in ungnadich .
0,1710 Also si daz chint guan .
0,1711 ismahelem si in nameton .
0,1712 dannen chomen Ismahelite .
0,1713 die uarent in dere werlt wite .
0,1714 daz wir heizzen chaltsmide .
0,1715 ach in in ire libe .
0,1716 wande al daz si habent ueile .
0,1717 daz en ist nieht an etteliche meile .
0,1718 er chouffe wole oder ubele .
0,1719 er wil ettewaz dar ubere .

0,1720 niemmer er gewandelot .
0,1721 des er uerchouffet .
0,1722 si ne habent hus noch heimot .
0,1723 si dunchet uberal ebenguot .
0,1724 daz lant si durchstichent .
0,1725 daz liut mit untriuwen besuichent .
0,1726 sus betriegent si daz liut .
0,1727 si ne rovbent niemen uberlout .
0,1728 Do abram die gotes getovgen .
0,1729 so ulizzicliche hete uor ougen .
0,1730 do lerte er in die site .
0,1731 daz er sich an siner scante besnite .
0,1732 unde suaz mannes geburte
0,1733 in sineme chunne wurde .
0,1734 daz die alle sich same besniten .
0,1735 allez unreht uermiten .
0,1736 der site ist hiute .
0,1737 under iudiskem liute .
0,1738 unde ist ire geloube .
0,1739 iz si in bezzere denne diu touffe .
0,1740 Abraham saz uor sineme gezelte .
0,1741 sines gebetes da spulgte .
0,1742 do sah er dri man .
0,1743 uure sin gezelt gen .
0,1744 der gote werde .
0,1745 boug sich unz an die erde .
0,1746 er bat si nahere gen .
0,1747 eines brotes prechen .
0,1748 Si geuolgeten ime des .
0,1749 in namen mines trehtines
0,1750 er hiez saram .
0,1751 wurchen dri uochenzen .
0,1752 er ilte loufen .
0,1753 ein marwez chalp bestrouffen .
0,1754 do er iz ersluog .
0,1755 die uuozze er in duog .
0,1756 bedaz er getete die mandate .
0,1757 so was daz ezzen gesoten iovch gebraten .
0,1758 So si begunden ezzen .
0,1759 ich weiz si frageten
0,1760 wa der ware .
0,1761 sin guot wib sara .
0,1762 er chot si ware in gezelte .
0,1763 so wib scolte .
0,1764 Der engel sprach do
0,1765 abrahame so liebe .
0,1766 “so ich her widere chume ze iare .
0,1767 so hat chint din wib sara .”

0,1768 ich weiz si des solich gamen hete .
0,1769 daz si erlachete
0,1770 wande si wunder nam .
0,1771 wie daz scolte werden .
0,1772 so lang si niunzich iare alt ware .
0,1773 zehenzich abraham ire herre .
0,1774 Der engel sprach zuo abrahame .
0,1775 “ze wiu lachet din wib sara .
0,1776 were got nu sprich
0,1777 ist gote ieht ummathlich .”
0,1778 Si lougenote sciere .
0,1779 si uorhte ire sere .
0,1780 er chot “niene lovgene .
0,1781 du muost leisten gotes tovgen .
0,1782 wande du hast ze iare
0,1783 einen sun urambare .
0,1784 ysaac scol er heizzen .
0,1785 al die werlt scol er geurouwen .”
0,1786 Sara wart suanger .
0,1787 des wunderot manech wib ander .
0,1788 do ward er so er gote wol gezam .
0,1789 ysaac si in nameton .
0,1790 do si in besniten .
0,1791 michel wirtscaft si habeton .
0,1792 Do er begunde wahsen .
0,1793 daz er chume mahte sprechen .
0,1794 mit dem chebespruoder er spilite .
0,1795 diu urovwe sara daz ne lobete .
0,1796 si bat ir herren .
0,1797 daz er daz hus hiezze rumen .
0,1798 die diu und ir sun .
0,1799 si ne wolte sin nieht ze erben .
0,1800 Abrahame geuiel daz ubele .
0,1801 got sprach ime zuo uone himele .
0,1802 er hiez in daz er tate .
0,1803 also in sin wib gebeten hete .
0,1804 er sprach daz got niener ergazze .
0,1805 daz er im gehiezze
0,1806 er machete inen mare .
0,1807 wande er sin same ware .
0,1808 Abraham tet durch not .
0,1809 also ime got gebot .
0,1810 die diu und ir sun .
0,1811 hiez er daz huz rumen .
0,1812 er gab ire brot unde wazzer .
0,1813 ouch ne gerte si do bezzer .
0,1814 si gieng in eine wuoste .
0,1815 mit lutzeleme troste .

0,1816 So ir des wazzeres zuirote .
0,1817 do was si unde daz chint in michelere note .
0,1818 ein pogestal si uon ime saz .
0,1819 weinente an daz cras .
0,1820 daz si gesahe .
0,1821 wie ir chint den ente name
0,1822 Got erhorte si do .
0,1823 da spranch ein sconer brunne .
0,1824 daz chint si gelabite
0,1825 uon deme tode ernerte .
0,1826 do begunde er wahsen .
0,1827 manech wilt fahen .
0,1828 abe gescozze und ab iagede .
0,1829 nam er sin getragide .
0,1830 Do er do gehite .
0,1831 uile harte er chindote .
0,1832 do ergie gotes geheiz .
0,1833 sin afterchumft wart uile breit .
0,1834 daz wurden allez choufliute .
0,1835 si ne wurden niemannes triute .
0,1836 wande si ne lant in erbarmen .
0,1837 richen noch armen .
0,1838 suen si niene megen betriugen .
0,1839 uil innere si z periuwent .
0,1840 suenne si ettewen ulustik machent .
0,1841 so stant si unde lachent .
0,1842 Der almahtige got des geruohte .
0,1843 daz er abrahamen besuohte .
0,1844 ob er in wolte minnen .
0,1845 mit alleme sinem willen .
0,1846 er chot “abraham abraham .”
0,1847 er antwurte ime sa . “sich wa ich stan .”
0,1848 got hiez in sinen sun .
0,1849 den er minnote uon herzen .
0,1850 uf einen berch fuoren .
0,1851 und im en da oppheren .
0,1852 Daz chint er uie
0,1853 an den berg er gie .
0,1854 er worhte sinen altare .
0,1855 daz chint sprach wa der uriskinc ware .
0,1856 der uater sprach daz got wole wesse .
0,1857 welich oppher ime geriste .
0,1858 Da bi dem worte .
0,1859 gegreif er in uile harte .
0,1860 ich weiz er niene erwant .
0,1861 e er ime gebant .
0,1862 iewederen uuoz iovch hant .
0,1863 uf den altare er in warf .

0,1864 er zoch sin suert uile scarf .
0,1865 und ne hate got denne scierore gesprochen .
0,1866 er hete den sun durch den hals gestochen .
0,1867 Do aue got sach sinen willen .
0,1868 do hiez er in stillen .
0,1869 er hiez in daz chint nieht ruoren .
0,1870 er sahe wole daz er in wolte minnen .
0,1871 Abraham blichte hinter sih .
0,1872 da sach er einen ram erlich .
0,1873 der haftote in den pramen .
0,1874 den nam er uil bechome .
0,1875 sinen sun er enbant .
0,1876 den ram er an erwant .
0,1877 got er in oppherote .
0,1878 mit micheler deumuote .
0,1879 Do sprach unser trehtin .
0,1880 zuo abrahame uile minnechlichen .
0,1881 “nu ich dir lieber bin .
0,1882 denne din einiger sun .
0,1883 und du ime ne woldest entliben .
0,1884 durch mine liebe .
0,1885 nu wil ich dines libes samen .
0,1886 den sternen ebenmazen .
0,1887 und deme grizze .
0,1888 den daz mere uberuliezze .
0,1889 sam michel werde din chunne .
0,1890 daz von dir enrinne”
0,1891 Do diu urovwa sara .
0,1892 gelebete hundert iovch siben und zueinzich iare .
0,1893 dise werlt si begab .
0,1894 abraham choufte ir ein grab .
0,1895 und beualech si scone .
0,1896 mit stanch aller bimentone .
0,1897 uile harte er si chlagete .
0,1898 ze lezzist er gedagite .
0,1899 do begunde er sich trosten .
0,1900 waz mahte er do bezzeres tuon .
0,1901 so tuot unser igelich .
0,1902 so ime gescihet samelich .
0,1903 Do iz zuo diu chom .
0,1904 daz ysaac scolte gehiwen .
0,1905 sin uater abraham .
0,1906 eiskot sinen amman .
0,1907 den hiez er suerigen .
0,1908 so in got muose nerigen .
0,1909 daz er der liute .
0,1910 da er under buwete .
0,1911 niemmer wib ne gewunne .

0,1912 ysaac sineme chinde .
0,1913 er hiez in dar uaren .
0,1914 dannen er geborn was .
0,1915 zuo sines bruoder hus nachor .
0,1916 daz ime batuel gabe sine tohter .
0,1917 die sconen rebeccam .
0,1918 ysaac ze gebetten .
0,1919 Der scalch sprach . obe man ime ire niene gabe .
0,1920 waz er des mahte .
0,1921 er ne scolte ovch sich des pelgen
0,1922 ob si ime ne wolte uolgen .
0,1923 Abraham chod “des eides sis du ledich .
0,1924 ob dir ne uolge diu magit .”
0,1925 In dem ente .
0,1926 luod er zewo olbenten .
0,1927 mit mislichen dingen .
0,1928 der magide ze minnen .
0,1929 also er dare chom .
0,1930 er irbeizta bi einem brunnen .
0,1931 do der abant zuo seich .
0,1932 daz fihe man ze trenche treib .
0,1933 er stuont bette .
0,1934 daz in got gewerte .
0,1935 daz er ime daz wib erougete .
0,1936 diu sineme herren scolte .
0,1937 ER chot “nu wil ich haben ze zeichene
0,1938 welihe got mir eichine .
0,1939 suelehe maged ich pite .
0,1940 daz si mir des wazzeres scepphe .
0,1941 ob mir got uerlihit .
0,1942 daz si mir des nieht uerzihet .
0,1943 si ne heizze mich selben trinchen .
0,1944 iouch mine olbenten .
0,1945 diu scol mineme herren .
0,1946 ze minnen iovch ze eren .”
0,1947 Bi daz er daz gebet nider lie .
0,1948 diu scone rebecca zuo gie .
0,1949 und manech maged ander .
0,1950 der ire i gelich was neheiniu .
0,1951 ER sprach ire zuo .
0,1952 “wande ne trenchest du mich urovwa .”
0,1953 ime selben si scanchte .
0,1954 sin olbenten si ovch tranckte .
0,1955 got er gnadote .
0,1956 daz er in so sciere erhorte .
0,1957 ER gab ir ze minnen
0,1958 zuene oringe .
0,1959 und zuene armpouge .

0,1960 uz alroteme golde .
0,1961 und fragete si sare .
0,1962 wes tohter si ware
0,1963 Si sprach abraham .
0,1964 ware ir uater oheim .
0,1965 si bat in ze hus .
0,1966 sprah da ware uile hovwes .
0,1967 da mahten geste .
0,1968 haben guote reste .
0,1969 Nieht si ne twalte .
0,1970 e si ir uater al gezalte .
0,1971 si begunde zeigen
0,1972 ire bruoder laban .
0,1973 bouge unde oringe .
0,1974 die si enphie . uon deme iungelinge .
0,1975 er liuf dar sciere .
0,1976 sprach wand er ze hus ne uuore .
0,1977 Do er dare chom .
0,1978 do ward er wole inphangen .
0,1979 uile wole si in handeloten .
0,1980 maniges si in uragoten .
0,1981 nah allem niumare .
0,1982 waz sin gewerf ware .
0,1983 ER chot sin herre hete in dare gesant .
0,1984 umb einen michelen arant .
0,1985 sineme iuncherren vmb ein wib .
0,1986 diu guot ware und erlich .
0,1987 die sconen rebeccam .
0,1988 deme herren ysaac ze betten .
0,1989 Sinem herren er lobete
0,1990 waz er rihtuomes habete .
0,1991 fihis und scatzes .
0,1992 manichualtes nutzes .
0,1993 und wie wole ire gescahe .
0,1994 ob si in gname .
0,1995 ob si iz wolten tuon .
0,1996 daz si in des liezzen spuon .
0,1997 ob si des ne wolten .
0,1998 daz si in niene tualten .
0,1999 Si sprachen daz si gotes willen .
0,2000 niene wolten stillen .
0,2001 “hie ist unser tohter .
0,2002 an aller slahte laster .
0,2003 suie sciere dir geualle .
0,2004 uar heim mitalle .”
0,2005 ER wart uil vro .
0,2006 solicher antwurte .
0,2007 silberine napphe .

0,2008 guldine chopphe .
0,2009 uile guot gewate .
0,2010 ze chemenaten er brahte .
0,2011 er gebete z erist .
0,2012 der iunchurovwen allerbezzeste .
0,2013 deme uater und dere muoter .
0,2014 iovch ir bruoder .
0,2015 Guot waren die gebe .
0,2016 wol geuiel sin rede .
0,2017 si sazen ze muose .
0,2018 mit urolicheme gechose .
0,2019 da was spil unde wunne .
0,2020 under wiben unde manne .
0,2021 uone benche ze benche .
0,2022 hiez man alluteren win scenchen .
0,2023 si spilten unde trunchen .
0,2024 unz in iz der slaf binam .
0,2025 Also der tach chom .
0,2026 uf was der ysaachis man .
0,2027 des urloubes er bat .
0,2028 daz ime nieman ne gab .
0,2029 si baten daz er da ware .
0,2030 zehen tage fristmale .
0,2031 daz duhte in ze lenge .
0,2032 er chot ze wiu si in scolten tuellen .
0,2033 er bat sich lazzen .
0,2034 daz is sinen herren ieht dorfte irdrizZen .
0,2035 Do si sinen ernist gesahen .
0,2036 die maged si frageten .
0,2037 obe si ime wolte uolgen .
0,2038 zuo eigenen seliden .
0,2039 si sprach si gerne uuore
0,2040 sua ire ieht guotes gescahe .
0,2041 Zestete si ime se gaben .
0,2042 mit sconen mageden .
0,2043 si gaben ir mite ir ammen .
0,2044 daz si der daneuerte deste min mahte erlangen .
0,2045 Ze rosse si giengen
0,2046 mit amare si scieden .
0,2047 uater unde muoter .
0,2048 iovch ire bruoder .
0,2049 si baten unseren trehtin .
0,2050 daz si salich muosen sin .
0,2051 ze tusent tusent iaren .
0,2052 und alle die uon ire chomen .
0,2053 Isaac was uz gegangen .
0,2054 zuo einem brunnen .
0,2055 daz er ouch sabe .

0,2056 waz taten sine snitare .
0,2057 Also iz zuo deme abande seig .
0,2058 sin man mit dere iunchurovwen zuo reit .
0,2059 Der herre ire gegen gie .
0,2060 uil wole er si enphie .
0,2061 er uie sie behende .
0,2062 er gie mit ire spilende .
0,2063 uber daz scone uelt .
0,2064 er leite sie in sin geZelt .
0,2065 Er unde Rebecca .
0,2066 giengen Ze bette .
0,2067 do wart ime daz selbe wib .
0,2068 also liep same sin eigen lip .
0,2069 si irgatzte in ze ware .
0,2070 der manigen sere
0,2071 und benam ime die chlage
0,2072 die er tageliches hete . ze siner muoter grabe .
0,2073 Do abraham finf und sibenzich iovch zehenzich jare alt wart .
0,2074 do muos er leisten die vart .
0,2075 die wir alle sculen leisten .
0,2076 suie alt wir werden .
0,2077 der lip den ente genam .
0,2078 diu sela fuor ze gotes ewen .
0,2079 die himilwunne manichualt .
0,2080 die hat si da in gewalt .
0,2081 Die got furhtent .
0,2082 und nah ime gerne wurchent .
0,2083 riche oder arme .
0,2084 die choment alle zuo sinem barme .
0,2085 in sin scoz er si setzet .
0,2086 alles leides ergetzet .
0,2087 so wol den gebornen .
0,2088 der daz scol garnen .
0,2089 daz er chumet under die genozze .
0,2090 die der sitzent in siner scozze .
0,2091 die ne muot hunger noh durst .
0,2092 hitze noh urost .
0,2093 die ne horent gebage .
0,2094 die sehent einualte genade .
0,2095 da ist fride unde wunne .
0,2096 alles spiles wunne .
0,2097 si bittent umb uns gnote .
0,2098 daz uns got daz gebe ze muote .
0,2099 daz wir ilen mit allem willen .
0,2100 unsich ime gehuldigen .
0,2101 ube wir dem libe des geuolgen .
0,2102 daz wir in erbalgen .
0,2103 daz wir an den sunten nieht uolsten .

0,2104 lazzen uns si sciere riuwen .
0,2105 suochen sine genade .
0,2106 die uinden wir sarie .
0,2107 Des magen wir wol uro sin .
0,2108 daz so guot ist unser trehtin .
0,2109 suie wir tuon .
0,2110 welle wir iz puozzen .
0,2111 daz er uns gesetzet suozze
0,2112 in abrahames scozze .
0,2113 Isaac sin sun .
0,2114 was in michelen riuwen .
0,2115 daz sin wib rebecca .
0,2116 bern ne wolta .
0,2117 mit luterem muote .
0,2118 er ze gote ruofte .
0,2119 daz er in ana sahe .
0,2120 und ime ein chint gabe .
0,2121 Got in erhorte .
0,2122 dere bete er in gewerte .
0,2123 rebecca wart suanger .
0,2124 und truoch zuene bruoder .
0,2125 in der muoter wambe .
0,2126 waren si sa mit champhe .
0,2127 einander si drungen .
0,2128 die muoter dwngen .
0,2129 der eine was ruch und rot .
0,2130 der ander sleht unde guot .
0,2131 Do iz an die geburt chom .
0,2132 den ruhen si e guan .
0,2133 den het der bruoder geuangen
0,2134 mit dere hant umbe die versen .
0,2135 daz man da bi mahte wizzen .
0,2136 daz er in scolt underslieffen .
0,2137 uaterliches erbes .
0,2138 geistliches liebes .
0,2139 durch daz er in so undergruob .
0,2140 so ward er geheizzen iacob .
0,2141 Do si wahsen begunden .
0,2142 ungeliche si geviengen .
0,2143 der altere wart iagire . und accherman .
0,2144 iacob wonete . in gezelten .
0,2145 ane got er alzane dahte .
0,2146 sin muoter in daz lerte .
0,2147 Esau uuor ze holze .
0,2148 mit pogen iovch mit polze .
0,2149 mit netzen iovch mit hunten .
0,2150 uieng er hirze unde hinten .
0,2151 er chund ouch fahen .

0,2152 reher dei uehen .
0,2153 mit druhen . iovch mit stricche .
0,2154 besueich er die hasen vil dicche .
0,2155 er uie mit deme spiezze .
0,2156 die ebere razzen .
0,2157 So er iz denne hine heim brahte .
0,2158 mislicher muose er gedahte .
0,2159 uile wole er iz phefferote .
0,2160 sinem uater er da mite enstote .
0,2161 dannan ward er ime liebere .
0,2162 den ener der iungere .
0,2163 unde scolt iz sin .
0,2164 er hete in gerne gewihet uber in .
0,2165 daz er sin scalch ware .
0,2166 und suaz er chinde gebare .
0,2167 Daz auer scol werden .
0,2168 daz ne mach nieman erwenten .
0,2169 mannes gewerf ne hilfet . poruile .
0,2170 ube is got niene wile .
0,2171 Iacob ne spulgete liste .
0,2172 ane gote was er ueste .
0,2173 ich weiz er ime dienote .
0,2174 uil wunderotgnote .
0,2175 daz was ime bezzer .
0,2176 danne ub er iagen uuore
0,2177 Esau sin bruoder .
0,2178 chom eines tages uil muoder .
0,2179 do hete iacob gemachot .
0,2180 ein muos uz linsen vile guot .
0,2181 esau bat ime sin geben .
0,2182 sprach er ware vil nach bechliben .
0,2183 iacob sprach do .
0,2184 sinem bruoder zuo .
0,2185 “wil du mir geben din erbereht .
0,2186 so bin ich dir is uil gereht”
0,2187 Hungeriare chomen .
0,2188 ysaac unde sin wib muosen iz rumen .
0,2189 in egyptilant si wolten .
0,2190 got sprach daz si dar ne scolten .
0,2191 er hiez si in palestina .
0,2192 biten bezzere wila .
0,2193 “nu gloub du iz mir .
0,2194 ich pin allezane mit dir .
0,2195 daz ich dinem uater han geheizzen .
0,2196 daz wil ich dir und dinen chinden leisten .
0,2197 din uater dienote mir .
0,2198 des wil ich lonen dir .”
0,2199 Isaac wart uil uro .

0,2200 solicher geheizzo .
0,2201 er bestuont in palestina .
0,2202 mit abimelech deme chunige .
0,2203 do uragoten in die lute .
0,2204 wie sibe imo daz wib ware .
0,2205 er chot “si ist suester min
0,2206 ich ne mach ir nieht gesuichen .”
0,2207 Der chunich gesach in allen gahen .
0,2208 wie ysaac und rebecca sament lagen .
0,2209 spileten zesamene .
0,2210 mit chonlicheme gamine .
0,2211 er hiez in ime gewinnen .
0,2212 er ne wolte in sa nieht fragen .
0,2213 er chot ze wiu er iahe .
0,2214 daz sin wib sin suester ware .
0,2215 Isaac tet rede gnuoge .
0,2216 sprach er uorhte daz man in durh sia ersluoge .
0,2217 der chunich sprach wislichen .
0,2218 er hate getan tumplichen .
0,2219 daz mahte lihte gescehen .
0,2220 daz si ware uberlegen .
0,2221 und die sunde waren ual
0,2222 uber daz lant al
0,2223 Der chunich da bi dem liute chunte .
0,2224 bi ir selbere gesunte
0,2225 daz sich an daz wib neman ne wante .
0,2226 ze neheiner slahte scante .
0,2227 dem sin lip ware mare .
0,2228 daz er si mitalle uerbare
0,2229 Do ysaac eraltote .
0,2230 daz gesune ime tunchlote .
0,2231 do er iz so gare flos .
0,2232 daz er niweht ne chos .
0,2233 er hiez sinen alteren sun .
0,2234 dar zuo ime horen .
0,2235 er sprach “sun min .
0,2236 du sihest daz ich ein alt man pin .
0,2237 nu nim dinen pogen .
0,2238 der dich selten hat betrogen .
0,2239 und uar uz iagen .
0,2240 daz ich mich chunne gelaben .
0,2241 wirde ich des wines uro .
0,2242 daz ich gewalte miner worte .
0,2243 so wil ich dich wihen .
0,2244 daz dir elliu diniu dinch . iemmer wole dihen .”
0,2245 ER giench uon ime uile balde .
0,2246 mit sineme geziuge ze walde .
0,2247 Diu muoter gehorte .

0,2248 wie er mit ime redite .
0,2249 si sagite ire sune iacob .
0,2250 waz sin uater sinem bruodere gebot .
0,2251 si hiez in louffen .
0,2252 zuei chitzi bestrouffen .
0,2253 mit michelem flizze .
0,2254 machen sinem uater einen imbiz .
0,2255 daz der segen uber in ergienge .
0,2256 e sin bruoder chome .
0,2257 Iacob sprach do .
0,2258 siner lieben muoter zuo .
0,2259 “nu weist du wole muoter .
0,2260 daz ruch ist min bruoder .
0,2261 ich pin sleht unde linde .
0,2262 ich furhte ub iz min uater eruinde .
0,2263 daz er mich ueruluoche .
0,2264 und min mere ze sune in ruoche .”
0,2265 Si sprach “der uluoch ste ane mir .
0,2266 tuo du daz ich sage dir .”
0,2267 Dei chitze er brahte .
0,2268 uile wole si siu garte .
0,2269 den hals si ime mit einem uelle bewant .
0,2270 iovch iewedere hant .
0,2271 Sines bruoder gewate .
0,2272 daz si gehalten hete .
0,2273 daz heiz si in ane lecken .
0,2274 unde heiz in sich allen dechen .
0,2275 daz er iener bar ware .
0,2276 ube iz ze diu gescahe .
0,2277 daz er in begriffe .
0,2278 daz si in so uerliste .
0,2279 Iacob nam daz ezzen . unde brot .
0,2280 da zuo win uile guot .
0,2281 er sprach “lieber uater min .
0,2282 hie ist esau der sun din .
0,2283 ich han getan so du gebute .
0,2284 nu hore du mine bete .
0,2285 du scolt sitzen .
0,2286 menes iagides ezzen .
0,2287 und scolt du mich wihen .
0,2288 dine salde mir uerlihen .
0,2289 geweltich tuon dines erbes .
0,2290 e du ersterbest .”
0,2291 Isaac sprach do .
0,2292 sineme sune iacobe zuo .
0,2293 “wie mahtest du in allen gahen .
0,2294 ieht wildes geuahen .”
0,2295 er sprach “uater min der guote .

0,2296 du maht wol wizzen de iz got wolte
0,2297 daz mir so sciere . chom
0,2298 des dich gezam .”
0,2299 ER chot “her zuo mir neige dich .
0,2300 daz ich begriffe dich .
0,2301 ob du esau sist .
0,2302 oder du mich trugist .”
0,2303 Forhtente gieng er dare .
0,2304 er begreif in uil geware .
0,2305 hals und hente .
0,2306 iacob stuont bibente .
0,2307 er chot “iacobes ist diu stime .
0,2308 esau sint die hente .”
0,2309 er zuivelote dannoch .
0,2310 er fragote in ouch .
0,2311 daz er ime sagete ze ware .
0,2312 ub er esau ware .
0,2313 iacob sprach “ich pin .”
0,2314 uile wole geloupte er iz do ime .
0,2315 er bat in daz er in gelabite .
0,2316 mit diu und er da habite .
0,2317 daz ezzen was guot .
0,2318 uile wole gephefferot .
0,2319 Do er is gaz gnuoch .
0,2320 do truog er ime den win zuo .
0,2321 er bat in ezzen unde trinchen .
0,2322 unz er in nach gemachote trunchen .
0,2323 ysaac wart uil uro .
0,2324 er sprach iacobe zuo .
0,2325 “nu truotchint min .
0,2326 chusse mich an den muont min .”
0,2327 Also er in chuste .
0,2328 uile suozze in an stanch daz geruste .
0,2329 mit deme herzen er ze gote sach .
0,2330 uil innechliche er sprach .
0,2331 “Got dich gesegene .
0,2332 in aller diner gehebide .
0,2333 hinnenuure mere .
0,2334 wis aller diner chunnescefte herre .
0,2335 si piugen sich suozze .
0,2336 zuo dinen uuozzen .
0,2337 der himel si dir gnadich .
0,2338 diu erde si dir parich .
0,2339 zala du ne wizzest .
0,2340 waz du uihis gewinnest .
0,2341 dine chornstadalae .
0,2342 gen allenthalben . ubere .
0,2343 chellare dine

0,2344 uliezzen uon ole iovch uone wine .
0,2345 neheines guotes du ne mangele
0,2346 churze noh lange .
0,2347 dine uiande .
0,2348 chomen in dine hende .
0,2349 die muozzes du uberwinten .
0,2350 ane aller slahte scante .
0,2351 gote muozzes du liep sin .
0,2352 der geruoche dich ouch bescirmen .”
0,2353 Do er in uolwihte .
0,2354 und er ime erloupte .
0,2355 der win hete in pigen .
0,2356 do wolt er ruowen .
0,2357 unlange er lach .
0,2358 unz ime esau zuo sprach .
0,2359 “Stant uf uater min .
0,2360 du scolt inbizzen .
0,2361 du gelabe dich mines iagides
0,2362 daz du mich wihest .
0,2363 unde min leben gestatest .
0,2364 e du ersterbest .”
0,2365 Ysaac erchom so harte .
0,2366 daz er ne gewielt siner worte .
0,2367 uil michel wunter in genam .
0,2368 wie daz scolte sin getan .
0,2369 er chot “wer ist da weri got .
0,2370 du hast mich unsanfte irwecchot”
0,2371 Esau sprach do .
0,2372 sinem uater lindere zuo .
0,2373 “hie ist esau
0,2374 den eristporner sun .
0,2375 ich wolte daz du gesazzest
0,2376 und mines iagides gazzist .
0,2377 und mich gewihtest .
0,2378 also du mir gehizzest .”
0,2379 Der uater sprach do .
0,2380 uil riuwechlichen .
0,2381 “herre wer was der .
0,2382 der her chom . uor dir .
0,2383 und mir brahte uile guot ezzen
0,2384 iovch win den allerbezzisten .
0,2385 Also ich mich gelabete .
0,2386 leider nieht langer ich mich inthabete .
0,2387 zestete ich in wihte .
0,2388 ze saligime libe .
0,2389 selb ist er geheiligot .
0,2390 suaz er geseginot daz ist gewihot .
0,2391 suaz er ueruluochet .

0,2392 daz ne wirt uone gote niemmer beruochet .”
0,2393 Also daz esau gehorte .
0,2394 do erscrei er uil lute .
0,2395 “goteweiz uater min .
0,2396 du scolt ouch mich wihen .”
0,2397 Ysaac sprach do .
0,2398 uil amerlichen .
0,2399 “hie was gewisse .
0,2400 din bruoder mit siner muoter liste .
0,2401 unde hat mit untriuwen .
0,2402 dinen segen unterdrungen”
0,2403 Esau sprach do .
0,2404 er ware iacob geheizen rehto .
0,2405 “er unterslovf mich e mines erbes .
0,2406 same hat er nu getan mines segines .
0,2407 hat du auer noch ieht gehalten .
0,2408 des ich scule walten .”
0,2409 Isaac sprach er hete in ime gewihet ze herren .
0,2410 er ne mahte daz widertuon mere .
0,2411 er chot der ime guotes pate .
0,2412 daz der salich ware .
0,2413 suer ime fluochete
0,2414 daz der wider gote tate .
0,2415 “ich gab ime weizzes ubergnuht .
0,2416 oles und wines uberfluz .
0,2417 neheine salde han ich uz genomen .
0,2418 waz mag ich dar ubere zuo dir choden .”
0,2419 Esau weinote .
0,2420 er bat sinen uater uile gnote .
0,2421 daz er ettewie des gedahte .
0,2422 daz er in gesaligote .
0,2423 Den uater amerote .
0,2424 daz er in so gare uerteilet hete .
0,2425 siner chlage smerze .
0,2426 stach in an daz herze .
0,2427 er sprach “an der erde ueizte .
0,2428 si din segen allermeiste .
0,2429 uon deme himeltovwe .
0,2430 chome dir allere wuochere urovde .
0,2431 dines suertes muost du leben .
0,2432 dinem bruoder scolt du dienen .
0,2433 aua wirt daz noch .
0,2434 daz du abe dinem halse gescutest sin ioch .”
0,2435 Esau sprach do .
0,2436 mit zornigem mute .
0,2437 “scol ich den tach geleben .
0,2438 daz ich dich langere ne muoz haben .
0,2439 so wil ich mich denne .

0,2440 rechen ane iacobe .”
0,2441 Do diu muoter daz gehorte .
0,2442 iacoben si eskote .
0,2443 si sagete ime esaus dro .
0,2444 si wrden beidiu uil unurov .
0,2445 Si sprach “min sun guoter .
0,2446 uolge diner muoter .
0,2447 ne wis hie wile neheine .
0,2448 uar zuo dinem oheime .
0,2449 wis etteliche wile da .
0,2450 unze dines bruoder zorn gestille .
0,2451 biz dazz du wider chumest ze lante .
0,2452 so ist sines heizmuotes ente .
0,2453 so riuwet in daz er dich uertreib .
0,2454 unde ne tuot dir mere nehein leit .
0,2455 mir ist liebere daz ich ersterbe .
0,2456 den ich mich iuwer beider darbe”
0,2457 Do bat rebecca ysaac
0,2458 da er lag an sinem bette .
0,2459 daz er ne dulte .
0,2460 daz iacob uz deme chunne gehite .
0,2461 ER hiez in ime gewinnen .
0,2462 und gebot iovch bat in mit minnen .
0,2463 daz er niene gehite .
0,2464 zuo deheinem ungeslahten wibe .
0,2465 “uar zuo diner muoter bruoder .
0,2466 der git dir sine tohter .
0,2467 Got geruoche dic geseginen .
0,2468 und lazza dich so gemeginen .
0,2469 daz du mit liutes chrefte .
0,2470 chomest zuo dinem erberehte .
0,2471 nu wis gesunde .
0,2472 got sente dich gesunt ze lande .”
0,2473 Do er daz urloup gewan .
0,2474 und er underwegen chom .
0,2475 da gesah er eine scone stat .
0,2476 da uile steine lag .
0,2477 einen er under daz houbet legite .
0,2478 uil skiere er intsuebete .
0,2479 do sah er eine leiteren .
0,2480 fon der erde in den himel gen .
0,2481 und sah uf und nider stigen .
0,2482 engele die sconen .
0,2483 und sah unseren trehtin .
0,2484 dar obene sich dar ane leinen .
0,2485 er sprach ime zuo .
0,2486 uile wunterensuozze .
0,2487 “Ich pin got abrahames .

0,2488 iovch dines uater ysaaches .
0,2489 die erde da du slaffest .
0,2490 warlichen du die besizzest .
0,2491 und ube du mir iz gelovbest .
0,2492 also uil so der ist des stovbes .
0,2493 sam uil chumet samen .
0,2494 uone dineme lichename .
0,2495 Du wirdest gebreitet .
0,2496 osteret und westeret .
0,2497 nordane und sundana .
0,2498 wirt iz uol diner chinde .
0,2499 und ich dich pehote .
0,2500 in aller diner note .
0,2501 also ich dir han geheizzen .
0,2502 so wil ich dir leisten”
0,2503 Do iacob erwachote .
0,2504 er bedahte iz in sinem muote .
0,2505 er sprach “warlichen ist got hie .
0,2506 leider daz ich iz ne wisse .”
0,2507 und sprach bi deme worte .
0,2508 da ware des himiles porte .
0,2509 Do diu sunne erskein
0,2510 do nam er den selbem stein .
0,2511 ich weiz er in uf rihte .
0,2512 zuo einem altare er in wihte .
0,2513 mit ole er in begoz .
0,2514 de iz dar aba uloz .
0,2515 Sinen antheiz er da tete .
0,2516 mit innerem gebete .
0,2517 er sprach “ube mich got behuotet .
0,2518 in dirre uerte .
0,2519 und mir git lipnare
0,2520 iovch wate ware .
0,2521 und ub er mich heim bringet
0,2522 daz mir niene wirret .
0,2523 so si diser stein .
0,2524 urchunde under uns zuein .
0,2525 daz ich got einen
0,2526 mit allem muote wil meinen .
0,2527 und ime minen zehenten gibe .
0,2528 minere wuochere und miner uihe .”
0,2529 Do eR in daz lant chom .
0,2530 da der was sin oheim .
0,2531 do chom er . zuo enim brunnen .
0,2532 da die hirte mit deme fihe zuo drungen .
0,2533 der brunne was gemeine .
0,2534 bedecket mit eineme steine .
0,2535 er uragote si ube si erchanten

0,2536 einen man hiezze laban .
0,2537 si sprachen daz er wole mahte .
0,2538 si duhte er ware ovch siner slahte .
0,2539 Biz daz man die rede nider lie .
0,2540 sines oheimes tohter rachel zuo gie .
0,2541 mit micheleme quortere .
0,2542 want si was huottere .
0,2543 Also si zuo ime chom .
0,2544 abe wielz er den stein .
0,2545 und tranchte daz uihe .
0,2546 daz si dare hete getriben .
0,2547 Do er si gesach so scone .
0,2548 do wart si ime uil liebe .
0,2549 si dwungen sich ze den brusten .
0,2550 ich weiz er si uil minnechliche chuste .
0,2551 er begunde weinun .
0,2552 sprach er ware ire basun sun .
0,2553 Ire uater si iz sagete .
0,2554 uil sciere er ime gagente .
0,2555 er halst in und chuste .
0,2556 ze hus er in wiste .
0,2557 er hebenote in ze ware .
0,2558 baz den ub er sin sun ware .
0,2559 er uragete in da bi .
0,2560 waz sin geuerte scolte sin .
0,2561 Do er im iz al gezalte .
0,2562 do bat er sin got walten .
0,2563 Do er ime in dem manode .
0,2564 uile wole gedienote .
0,2565 laban sprach zuo iacob .
0,2566 “min neue weri got .
0,2567 du ne scolt nieht ingelten .
0,2568 de ich dir guotes pin sculdech .
0,2569 ub du mir wellest dienon .
0,2570 so sage wie ich dir scule lonen .”
0,2571 Laban hete zuuo tohter .
0,2572 diu eine was ane laster .
0,2573 rachel die sconen .
0,2574 die bat er ime geben ze lone .
0,2575 ub er ime siben iar gedienote .
0,2576 wole nach sineme gemuote .
0,2577 Laban sprach do .
0,2578 “gedienest du mir also .
0,2579 so gibe ich dir sie gerne .”
0,2580 Er dienote ime elliu .
0,2581 dei siben iar wolliu .
0,2582 uor dir minne .
0,2583 ne duhte iz in sa porlenge .

0,2584 die er zuo der magide hete .
0,2585 umbe die er dienote .
0,2586 Do daz zit uerentote .
0,2587 sin wib er eiscote .
0,2588 Der oheim sine uriunt zesamene ladete .
0,2589 grozze wirtscaft er habete .
0,2590 die brutloufte waren guot .
0,2591 des uroute sich iacob .
0,2592 Als er an daz bette chom .
0,2593 do leite dare sin oheim .
0,2594 dare man listiger .
0,2595 sine alteren tohter .
0,2596 eine diu er ire gab .
0,2597 diu der chemenaten phlag .
0,2598 Iacob und lia .
0,2599 heten ire minne .
0,2600 die naht lange .
0,2601 mit chonelicher wunne .
0,2602 als er si anderes tages gesach .
0,2603 do was iz ime ungemach .
0,2604 er sprach daz er umbe rachel dienote .
0,2605 ze wiu er in betrogen hete .
0,2606 Laban sprach daz da nieht site ware .
0,2607 daz man die iungeren e gabe .
0,2608 “nu bite dise wochen .
0,2609 unz ich mich dar zuo mege gerechinen .
0,2610 suenne dirre brutloufte zit .
0,2611 allerest fure wirdit .
0,2612 so gib ich dir si sare .
0,2613 ze lone anderre siben iare .
0,2614 dei du mir dienest .
0,2615 ube du so wellest .”
0,2616 Iacob gelobete daz .
0,2617 chot er ne bate sin baz .
0,2618 Also daz tagedinch geuiel .
0,2619 do gab er ime rachel .
0,2620 si ward ime michel libere .
0,2621 denne eniu diu altere .
0,2622 Got daz ne wolte .
0,2623 noh porlange ne dulte .
0,2624 er hiez liam werden suanger .
0,2625 unbare bestuont diu ander .
0,2626 Do si daz chint gewan .
0,2627 do hiez si in ruben .
0,2628 si sprach got hete .
0,2629 gesehen zuo ir deumote .
0,2630 si wolt ouch gedingen .
0,2631 daz si ir man scolte minnen .

0,2632 Da nah wart si auer suanger .
0,2633 und gewan einen sun ander .
0,2634 si sprach daz got wol sahe .
0,2635 daz man si wolte uersmahen .
0,2636 er gabe ir dar umbe den sun .
0,2637 den namete si symeon .
0,2638 Den dritten si gewan .
0,2639 chot si ne wolte sa do nieht zuiuelen .
0,2640 er ne ware ir einere man .
0,2641 wande si ime dri sune hete gewunnen .
0,2642 sa da bi .
0,2643 namote si in leui .
0,2644 Do si den uierden guan .
0,2645 den hiez si iudam .
0,2646 si sprach daz si sin got wolde loben .
0,2647 daz er in ire geruohte geben .
0,2648 si duhte sich gnuoch here .
0,2649 si ne gebar nieht mere .
0,2650 Do Rachel gesach .
0,2651 daz si umbare was
0,2652 ire suester si irbunde .
0,2653 unde sprach zuo ire manne .
0,2654 “Ne wil du mir nieht chinde geben .
0,2655 so ne wil ich nieht langere leben .”
0,2656 Er antwurte ire in zorn .
0,2657 sprach diu rede ware gare ulorn .
0,2658 fragete si ub er got ware .
0,2659 daz er ire gebuort name .
0,2660 Si chot “nu were mich .
0,2661 des ich bite dich .
0,2662 ich han eine diu .
0,2663 die lege ich uber miniu chniu .
0,2664 die scolt du chonelichen bechennen .
0,2665 daz ich doch uon ire chint mege gewinnen .”
0,2666 Er werte si dere bete .
0,2667 uil skiere er einen sun an ire tete .
0,2668 Rachel wart uil uro .
0,2669 und wart daz doch undurfto .
0,2670 wand den sun den si gewan .
0,2671 den hiez si dan .
0,2672 uon deme scol der antechrist werdan .
0,2673 wand er uon nide chom .
0,2674 so ne scolt er nieht salich werden .
0,2675 Ze ware sage ich iz iu .
0,2676 einen anderen sun gebar diu selbe diu .
0,2677 des uroute sich diu urovwe sin .
0,2678 und namet in neptalim .
0,2679 Do ire suester lia uerstuont .

0,2680 daz si mere niene chindote .
0,2681 zuo iacobes pette si leite .
0,2682 ire diu uil gemeite .
0,2683 dar an worhte iacob .
0,2684 einen sun den hiez diu urovwe gad .
0,2685 si gebar einen sun auer .
0,2686 den hiez si aser
0,2687 Der lien sun ruben .
0,2688 der was zuo den snitaren gangen .
0,2689 erdepphile er uant .
0,2690 die nam er in sine hant .
0,2691 er gab si siner muoter .
0,2692 sumeliche az er
0,2693 Liam pat rachel
0,2694 si gabe ire der epphile teil
0,2695 lia sprach in zorn .
0,2696 diu bete ware gare ulorn .
0,2697 “ne wil du fur nieht haben .
0,2698 daz du mir minen man hast benomen .
0,2699 dar uber gelanget dich .
0,2700 mines obezzes erlich .”
0,2701 Rachel sprach do .
0,2702 ir suester lien zuo .
0,2703 “hineht laze ich in slaffen bi dir .
0,2704 ub du des obezes gist mir .”
0,2705 Do rachel die miete inphie .
0,2706 lia ingagen iacob gie .
0,2707 si sprach er muose die naht .
0,2708 mit ir sin unz an den tach
0,2709 si hete umb in gegeben .
0,2710 des si des tages scolte leben .
0,2711 erdepphile die suozzen .
0,2712 si ne wolte ir si nieht sus lazzen .
0,2713 Do er mit ire gespilite .
0,2714 des spiles des si gespilite .
0,2715 lia wart suanger .
0,2716 des guoten ysachar .
0,2717 Da nach gewan si den sehsten .
0,2718 den hiez si zabulon .
0,2719 Du ne gewan si nieht mer .
0,2720 si gebar auer eine tohter .
0,2721 die sconen dinam .
0,2722 da bi gestilte si chinden .
0,2723 Rachel gote ane lach .
0,2724 unz er ire ein sun gab .
0,2725 den guoten ioseph .
0,2726 dem er michele salde uerlech .
0,2727 er wart uile scone .

0,2728 so er chuninge ze sune zame .
0,2729 Iacob pat sinen oheim .
0,2730 er erloupte ime heim .
0,2731 mit wiben iovch mit chinden
0,2732 die er da hete gewunnen .
0,2733 er hete ime lange gedienot .
0,2734 er wesse wole wie er ime hete gelonot .
0,2735 Laban sprach do .
0,2736 sinem eidime zuo .
0,2737 “ich han wole besuochet .
0,2738 daz din got ruochet .
0,2739 und han wole eruunten .
0,2740 daz uon den stunten .
0,2741 unt du zuo mir chome .
0,2742 und mines dinges phlage .
0,2743 daz got durch dich .
0,2744 mir was gnadich .
0,2745 wand mir allez daz wole dech .
0,2746 des er mir uerlech .
0,2747 selbe du nu scaffe .
0,2748 waz ich dir tuo ze gemache .”
0,2749 Iacob sprach daz er ne wolte .
0,2750 noch scaffen ne scolte .
0,2751 ime ware wole chunt .
0,2752 er hete ime uerdienot . den gesunt .
0,2753 er mohte selbe wole wizzen .
0,2754 waz er sin hete gnozzen .
0,2755 er ware ein arm man .
0,2756 do er zuo ime chom .
0,2757 fur daz er sines dinges phlage .
0,2758 daz ime dar ane nehein ungemach gescahe .
0,2759 sin ware ouch michel zit .
0,2760 daz er und siniu wib .
0,2761 und siniu chint .
0,2762 bedahten ir selbere dinch .
0,2763 unt doch suie bedaz ware .
0,2764 er dienote ime dannoch mere .
0,2765 unz er selbe besahe .
0,2766 waz er uihes hete .
0,2767 unt ub er wolte sunderen .
0,2768 suaz er funte dar unter .
0,2769 ualewere oder uehere .
0,2770 er ne gerete lones mere .
0,2771 geizze oder scaffe .
0,2772 ub es in ze uile duhte .
0,2773 sprach swaz ime got gabe .
0,2774 bedaz er uon ime sciede .
0,2775 ub er in des gewerite .

0,2776 daz er mere uon ime ne gerete .
0,2777 suaz er da z ime diuvene vunte .
0,2778 er wolte des haben scaden und scante .
0,2779 Laban do sprach .
0,2780 ime ware diu rede lieb und gemach .
0,2781 zestete er daz uihe skiet .
0,2782 als ime der eidem geriet .
0,2783 Dei der waren einer uarewe .
0,2784 die nam er im begarewe .
0,2785 dei misseuare waren .
0,2786 iacobe dei gescahen .
0,2787 Laban hete ubelen list .
0,2788 er sunterote drier tage urist .
0,2789 al sin quorter .
0,2790 iacob huot er .
0,2791 uon den iacobes uehan .
0,2792 daz si einander niene mahten gesehen .
0,2793 daz tet er umbe daz .
0,2794 daz iacobe ne wurde deheinez .
0,2795 Iacob dara widere dahte .
0,2796 da er in mite nah ze leide brahte .
0,2797 er nam alberina staba .
0,2798 sneid in die rinte iewa . abe .
0,2799 lie dar ane suarze ulecche .
0,2800 ettewa wizze plekchen .
0,2801 sumeliche er ouch niene scinte .
0,2802 truoch si mit ime ze abende .
0,2803 da er daz uihe tranchte .
0,2804 in den nuosk er si leinte .
0,2805 So diu ow denne tranch .
0,2806 unde der ram uf si spranch .
0,2807 der durst si duanch .
0,2808 daz si stuont tranch .
0,2809 sues si da wart berenthaft .
0,2810 so si ane sach den uehen stab .
0,2811 daz wart mislichen uare
0,2812 daz nam iacob gare .
0,2813 dei eine uarewe gehabeten .
0,2814 labane dei gescahen .
0,2815 Do iacob gewan .
0,2816 michelen rihtuom .
0,2817 sines oheimes sune .
0,2818 rediton ubele uon ime .
0,2819 sprachen er hete si ze leide braht .
0,2820 hete in benomen geizze unde scaf .
0,2821 Iacob wart sin innen .
0,2822 got hiez in entrinnen .
0,2823 er sprach zuo sinen chinden .

Referenzkorpus Mittelhochdeutsch v2.0 (https://linguistics.rub.de/rem) 59

https://linguistics.rub.de/rem


M088: Wiener Genesis Modernisierter Lesetext

0,2824 iouch zuo sinen wiben .
0,2825 er ne wolte da nieht langer biliben .
0,2826 in duhte an ir uater gebare .
0,2827 daz er ime nieht holt ware .
0,2828 er hete in ofte betrogen .
0,2829 sin lon zehenstuont ime benomen .
0,2830 “Suenne er geriet ze diu .
0,2831 daz er mir gab wizziu oder suarziu .
0,2832 so wart diu meiste menige .
0,2833 der selben uarewe .
0,2834 so gerou in daz .
0,2835 sprach er gunde mir der uehen baz .
0,2836 so gewnnen si alle .
0,2837 sprekchelohte wolle .
0,2838 Daz was gotes wille .
0,2839 daz sagete er mir stille .
0,2840 des nahtes in mineme trovme .
0,2841 hiez mich sin nemen goume .
0,2842 wie er ime lonete .
0,2843 des er mir ze untriuwen tate .
0,2844 hiez mich nemen wib unde barn .
0,2845 mit allem mineme dinge heim uaren .”
0,2846 Rachel und lia .
0,2847 sprachen beide .
0,2848 si ne wielten niwehtes .
0,2849 ire uater guotes .
0,2850 erbes unde scatzes .
0,2851 und aller slahte nutzes .
0,2852 hete er si bestozzen .
0,2853 hete si uerchoufet .
0,2854 gare in den munt gesloufet .
0,2855 “Du bist unser herre .
0,2856 wir uolgen dir gerne .
0,2857 du scolt unser phlegen .
0,2858 din sculen wir genesen .”
0,2859 ER uazzote sine olbenten .
0,2860 mit sinen guanten .
0,2861 uf sovme sazte er wib und chint .
0,2862 und fuor den sinen sint
0,2863 scalchen und diuwen .
0,2864 beualech er daz uihe ze triuwen .
0,2865 daz si iz sanfte triben .
0,2866 daz dei parigen ieht pechliben .
0,2867 Do was der oheim geuaren .
0,2868 siniu scaf sceren .
0,2869 rachel sin tohter .
0,2870 stal ime siniu abgoter .
0,2871 Iacob sinen oheim uersuigete .

0,2872 daz er uon ime ilte .
0,2873 Do der bote chuam
0,2874 hine zuo sineme sueher laban .
0,2875 an deme dritten tage .
0,2876 do hete er sin michele chlage .
0,2877 er ilte ime nah alle .
0,2878 siben tage uolle .
0,2879 Do er in eruuor an den bergen
0,2880 da wolten si zewerfen .
0,2881 da waren si mit ubile zesamene chomen .
0,2882 ne hete iz in diu naht benomen .
0,2883 Do der sueher intslief .
0,2884 ich weiz in got ane rief .
0,2885 uerbot ime uile uaste .
0,2886 daz er sich ane iacob ze arge niene hafte .
0,2887 Anderes tages urvo .
0,2888 sprach er sinem eidime zuo .
0,2889 ze wiu er ime intrunne .
0,2890 oder umbe waz er ime erbunde .
0,2891 daz er siniu chint und ire barn .
0,2892 e ne muose geruozzen .
0,2893 e si uon ime skieden .
0,2894 er ne wisse ube si in iemmer gesahen .
0,2895 Do ime aue daz niene geuiele .
0,2896 umbe waz er ime aue uerstale .
0,2897 sine husgote .
0,2898 die do mannechlich hete in site .
0,2899 Iacob antwurt ime do .
0,2900 durnahtere worto .
0,2901 “De ich ze dir urloub ne nam .
0,2902 do ich wolte heim uaren .
0,2903 daz liez ich durch miniu wib .
0,2904 dei mir sint also der liep .
0,2905 ich uorhte du names si mir .
0,2906 ubele getruwe ich dir .
0,2907 uon diu daz du mich dikche .
0,2908 e des ungetriulichen besuiche .”
0,2909 Do sprach aue iacob .
0,2910 als ime iz got gebot .
0,2911 “ich dienote dir mit flizze .
0,2912 ich ne weiz waz du mir wizzest .
0,2913 daz du mich zihest diuue .
0,2914 daz gist du mir ze lone .
0,2915 sua du si nu hie uindest .
0,2916 selbe du dir rihtest .”
0,2917 In sin gezelt er gie .
0,2918 nieht unersuohtes er da lie .
0,2919 do er da niene uant .

0,2920 do gieng er in siner tohter umbehanch .
0,2921 si parch sie under daz stro .
0,2922 unde saz dar ubere uile unuro .
0,2923 si quot daz si ne mohte uf gesten .
0,2924 ir ware diu suht gescehen .
0,2925 siu bat daz er ir iz ne wizze .
0,2926 er hiez si sizzen .
0,2927 er irsturte al ire gewant .
0,2928 ze lezzist er nieht da uant .
0,2929 Iacobe wart uile zorn .
0,2930 sprach er hete in paz uerboren .
0,2931 hiez in uure ziehen .
0,2932 sues er in wolte zihen .
0,2933 “Du ware” sprach er “ein arm man .
0,2934 do ich zuo dir chom .
0,2935 zuenzich iar ich dir dienote .
0,2936 uile wunterengnote
0,2937 din uihe wole wovcherote .
0,2938 unz ich sin hovte .
0,2939 got daz wole weiz .
0,2940 daz ich dines rammes nie inbeiz .
0,2941 Suaz mir wolf oder diep genam .
0,2942 des woltes du uone mir gelt haben .
0,2943 des tages brante mich diu hizze .
0,2944 unter dache ich niener suizte .
0,2945 Zehenstuont du mich betruge .
0,2946 min lon hinter dich zuge .
0,2947 ne hete iz got undertan .
0,2948 du hetest mich nakchet uon dir lazen gegangen .”
0,2949 Zileste si sich suonten .
0,2950 mit guote si schieden .
0,2951 do beualch der sueher .
0,2952 iacobe beda sine tohter .
0,2953 ze triuwen unte ze gnadun .
0,2954 mit allen ire chinden .
0,2955 Des brotes si sament prachen .
0,2956 einen urido under in sprachen .
0,2957 daz si einandere holt waren .
0,2958 alles ubeles einandere uerbaren .
0,2959 Einander si chusten .
0,2960 unde schieden sich mit lusten .
0,2961 der oheim .
0,2962 zoch wider heim .
0,2963 iacob zoch ze lante .
0,2964 got in bemunte .
0,2965 Michel angest in nam .
0,2966 do er sineme oheime intran .
0,2967 wie in sin bruoder inphienge .

0,2968 so er heime chome .
0,2969 den er hete harte gelaidigot .
0,2970 do er uber in wart gewihot .
0,2971 Zileste er inbot .
0,2972 sinem bruoder alle sine not .
0,2973 in welihemo leide er ware .
0,2974 mit sinem oheime zueinzich iare .
0,2975 bat in daz er durch sine guote
0,2976 ime gnadote .
0,2977 daz er ime und sineme gesinde .
0,2978 inlentis gunde .
0,2979 er hete diuwa unde scalche .
0,2980 scaf unde chuo melche .
0,2981 dar zuo esile .
0,2982 umbare iovch fesile .
0,2983 ub er sine hulde hete .
0,2984 daz in sin gnuoch duhte .
0,2985 Vvole inphieng er die boten .
0,2986 gab in gnuoch gebraten iovch gesoten .
0,2987 er tet in luste uile .
0,2988 mit wine iovch mit spile .
0,2989 er irloupte in minneklichen .
0,2990 hiez si widere zuo sinem bruodere strichen .
0,2991 er chom ime sciere .
0,2992 und inphieng in mit ziere .
0,2993 Do ime die boten gesageten .
0,2994 welihen geziug er habete .
0,2995 daz er mit uier hundert mannen .
0,2996 ingagen ime wolte riten .
0,2997 iacob ime daz eruorhte .
0,2998 sin liut und daz uihe er inzuei teilte .
0,2999 ub esau der alte zorn dar zuo truoge .
0,3000 daz er die einen scare ersluoge .
0,3001 daz diu andere gnare .
0,3002 so si ze gesihte ne ware .
0,3003 Do huob er uf die hende .
0,3004 was ze gote digente .
0,3005 er sprach “du got miner uorderone .
0,3006 du mich uzzer note name .
0,3007 und mich hiez heim uaren .
0,3008 miniu wib und ire barn .
0,3009 du bedenche mine wenikheit .
0,3010 la dir min gruoz sin leit .
0,3011 irlose mich uon minem bruoder .
0,3012 ich ne gere alles mere .
0,3013 daz in ne dwinge dehein nit .
0,3014 daz er mir erslahe chint oder wib .”
0,3015 Die herberge er fie .

0,3016 unter sin uihe er gie .
0,3017 er gestalte ze chreizze .
0,3018 zuei hundert geizze .
0,3019 pokche zehenzik .
0,3020 an den selben rinch .
0,3021 scaffe zuei hundert .
0,3022 remme zuire zehenstuont .
0,3023 unter iungen unt alten .
0,3024 drizzich olbenten .
0,3025 uierzich chuo .
0,3026 zueinzich farre dar zuo .
0,3027 zueinzich esilinne .
0,3028 zehen iungide .
0,3029 zuo iegelichem uihe .
0,3030 einen hirte der iz tribe .
0,3031 Er beualech sinen mannen .
0,3032 die wol redinen chunden .
0,3033 ub in sin bruoder gagente .
0,3034 unde si uragete
0,3035 wer si waren . oder weme dei scolten .
0,3036 den si uolgeten .
0,3037 daz si denne sprachen .
0,3038 uile gezogenlichen .
0,3039 “Din scalch iacob .
0,3040 sante dir dise gebe guot .
0,3041 er chumet selbe .
0,3042 zuo dinere gewelte .”
0,3043 “waz ube ime got gebiutet .
0,3044 daz er mich arges uermidet .”
0,3045 ANderes tages morgen .
0,3046 hete iacob michele sorgen .
0,3047 ich weiz er des gedahte
0,3048 daz er liut unde uihe uber daz wazzer brahte .
0,3049 Eine bestuont er enehalp .
0,3050 ane lief in ein engel balt .
0,3051 uil lange er mit ime rang .
0,3052 daz er in nieht uberwant .
0,3053 er duang ime die huf .
0,3054 daz march suizte dar uz .
0,3055 same in ime erdorrete .
0,3056 suaz er gelustes hete .
0,3057 dannoch habete er den engel so uaste .
0,3058 daz er sich uon ime nieht erlosen mahte .
0,3059 Der engel sprach “la mich .”
0,3060 iacob chot “des ne beginne ich .
0,3061 du ne wellest mich segenen .
0,3062 mit allen minen gehebeden .”
0,3063 Der engel in uragote .

Referenzkorpus Mittelhochdeutsch v2.0 (https://linguistics.rub.de/rem) 64

https://linguistics.rub.de/rem


M088: Wiener Genesis Modernisierter Lesetext

0,3064 waz namen er hete .
0,3065 er chot in duhte gnuoch .
0,3066 daz er hiezze iacob .
0,3067 Der engel sprach do .
0,3068 mit urolichem muote .
0,3069 “den namen scolt du lazzen .
0,3070 israhel scolt du heizzen .
0,3071 want du maht wole iehen .
0,3072 daz du got habest gesehen .
0,3073 mit dinem ougen an daz sin .
0,3074 des maht du dich menden .”
0,3075 Iacob uragote in wer er ware .
0,3076 er hiez in daz er urage uerbare .
0,3077 Zestete er in wihte .
0,3078 ze saligeme libe .
0,3079 diu sunne was in scine .
0,3080 ze himele fuor er uon ime .
0,3081 Also iacob daz gesach .
0,3082 uil urolichen er sprach .
0,3083 “ich sach minen herren
0,3084 mit minen ougen peden .
0,3085 des ist min sele .
0,3086 genern in ewe .”
0,3087 After des er iemmer hanch .
0,3088 fur daz er mit deme engele geranch .
0,3089 die adare sich zesamine chrumphen .
0,3090 danen begunde er limphin .
0,3091 Durch daz spulgent die iuden noh .
0,3092 so si slahent scaf oder poch .
0,3093 oder feztiu rinder .
0,3094 daz si dar ubere sezzent ire chinder .
0,3095 mit hegininen hackun .
0,3096 daz si die ader uz chracen .
0,3097 bi daz si uz folziehent .
0,3098 daz fleisk so zezanikunt .
0,3099 sam iz die giri .
0,3100 zebrochen haben mit nide .
0,3101 Do iacob die sine erfovr .
0,3102 do sah er zuo riten sinen bruoder .
0,3103 die diuwe unt ire barn .
0,3104 hiez er zeforderest uarn .
0,3105 liam unt ire chint .
0,3106 stalt er an den anderen rinch .
0,3107 rachel unt ioseph .
0,3108 die waren ime uile lieb .
0,3109 die stalt er an die dritten scare .
0,3110 unt gieng er da fure .
0,3111 ER tete siben uenie .

0,3112 e er sineme bruodere chome ingegine .
0,3113 Sin bruoder in ane lief .
0,3114 er was ime uil lieb .
0,3115 er begunde ime erbarmen .
0,3116 er duang in an sich mit den armen .
0,3117 er chust in minnichliche .
0,3118 er weinot amerliche .
0,3119 er bat ime sagen ze mare .
0,3120 wer dei wib iouch die chint waren .
0,3121 Iacob sprach dov .
0,3122 uil diemovtichlichen .
0,3123 “Iz sint wib unt chint min .
0,3124 ich ne mag in giusuichen .”
0,3125 Si buten sich elliu sovzze .
0,3126 esau ze fovzzen .
0,3127 Er bat si sten .
0,3128 bat in got lazzen wole gescehen .
0,3129 unte sprach “wer sint aue die menige .
0,3130 die mir chomen ingegine .”
0,3131 Iacob sprach duo .
0,3132 etwaz frolichere .
0,3133 “dei sant ich dir .
0,3134 daz tu gnadich warest mir .”
0,3135 Esau sprach “ich han uile .
0,3136 des dines ich nieht wil .”
0,3137 Iacob pat in gnote .
0,3138 daz er des nieht tate .
0,3139 daz er in so ne leidigete .
0,3140 daz er sine gebe firwiderete .
0,3141 sprach er sich z ime nieht wole fersahe .
0,3142 ub er sine minne ne name .
0,3143 ub er auer ire rovhte .
0,3144 daz er sich des iemer frovte .
0,3145 unte wolt des iehen .
0,3146 daz er den gotes engel an ime hete gesehen .
0,3147 Dov er in uil chum uberwant .
0,3148 daz er sich dere gebe unterwant .
0,3149 esau wolt in bileiten .
0,3150 mit sinen heliden gemeiten .
0,3151 er wolt in mit eren .
0,3152 hine heim fovren .
0,3153 Iacob sprach dov .
0,3154 sinem bruoder zuo .
0,3155 “ich han movdiu wib unte chint .
0,3156 tragentiu scaf iovch rint .
0,3157 dei ne megen uns geuolgen .
0,3158 so gahes zi den seliden .
0,3159 gemov ich siu Nieht uber ire maht .

Referenzkorpus Mittelhochdeutsch v2.0 (https://linguistics.rub.de/rem) 66

https://linguistics.rub.de/rem


M088: Wiener Genesis Modernisierter Lesetext

0,3160 si ne lebent nieht uber naht .
0,3161 Var du heim herre .
0,3162 ich chume skiere .”
0,3163 esau sprach dov .
0,3164 sinem bruoder zuo .
0,3165 “nu nim auer miner manne .
0,3166 so uile dir geualle .
0,3167 die dir dienen same mir .
0,3168 unze du chomest ze seyr .”
0,3169 Iacob sprach des nehein durft ware .
0,3170 et ime diu gnade gescahe .
0,3171 daz er hete sine hulde .
0,3172 ime ware daz aller gnaden ubergulde .
0,3173 Mit minnen si sich sciden .
0,3174 noh niemer after diu sament gebiegen .
0,3175 esau fovr an sin guot .
0,3176 iacob irbeizte ze sochot .
0,3177 Dov waz da bi ein rich man .
0,3178 emmor geheizen .
0,3179 des sun hiez sichem .
0,3180 der hete ein chastel wolgetan .
0,3181 daz weiz ich er nah ime nante .
0,3182 daz man in deste baz irchante .
0,3183 uon deme chovfte iacob .
0,3184 einen accher guot .
0,3185 Iacobes tohter dina .
0,3186 tet sam diu getelose henne .
0,3187 diu in dorf get lekcen .
0,3188 dei si spate scol ernecchin .
0,3189 giench after govwe .
0,3190 dei lantwib scowen .
0,3191 Si was uile lussam .
0,3192 do gesach sie Sichem .
0,3193 ich weiz so michel geluste .
0,3194 ime chomen unter sine bruste .
0,3195 daz er fore minnen
0,3196 aller begunde prinnen .
0,3197 Diu liebe in genote .
0,3198 daz er sie inzuchte .
0,3199 den magtovm er ire nam .
0,3200 des inkalt uile manich man .
0,3201 si ward ime lieber den der lip .
0,3202 er wante si ware iemer sin wib .
0,3203 Ich weiz er naht unte tach .
0,3204 sineme uater ane lach .
0,3205 daz er ime die selben diernen .
0,3206 bewrf ze gemahelen .
0,3207 Iacob suichte .

0,3208 siner sune beitte .
0,3209 emmor dare chom .
0,3210 begunde der tohter bitten .
0,3211 innen diu chomen die sune .
0,3212 do ne wart diu bete frume .
0,3213 als si z fernamen .
0,3214 uil unfrov si wurten .
0,3215 daz si so waren firsmahet
0,3216 an ire suester gehonit .
0,3217 Emmor sprach z in .
0,3218 “nu fernemet minen sin .
0,3219 iur suester ist mineme sune lieb .
0,3220 nu ne skeidet si uon ime nieht .
0,3221 gebet ime si ze chonen .
0,3222 lat si iemer sament wonen .
0,3223 wir geben ire scaz unte uihe .
0,3224 eigines unte liutes uile .
0,3225 aller erene gnuoch .
0,3226 nemet daz weri got .
0,3227 Al daz wir eigin . daz si gemeine
0,3228 weret uns disses eine”
0,3229 Sychem der gesuio .
0,3230 der bat sie .
0,3231 si liezzen in ire hulde haben .
0,3232 daz er in movse geben .
0,3233 al daz si wolten .
0,3234 daz si die hirat dulten .
0,3235 Si sprachen daz ne mahten si getovn .
0,3236 mit deheinen ire eren .
0,3237 daz si decheim unbesnitenen manne .
0,3238 gaben ire suester ze wibe .
0,3239 si ne wolten in iz doch nieht fersagen .
0,3240 wolten si in gelich werden .
0,3241 daz si sich pisniten .
0,3242 unt begingen iudiske site .
0,3243 Ob in daz niene geuiele .
0,3244 si liezzen si haben ire honde .
0,3245 wurt in wider ire suester .
0,3246 si ne baten bezzer .
0,3247 Emmor unte sychem .
0,3248 ne wolten sich des nieht besprechen .
0,3249 sprachen daz gerne taten .
0,3250 mit allen den si haten .
0,3251 Dov si in die burch chomen .
0,3252 daz liut zuo in namen .
0,3253 sageten in ze mare .
0,3254 wie da ein riche man ware .
0,3255 der het einlife sune .

0,3256 der si haben mahten michele frume .
0,3257 die gerne mit in lebeten .
0,3258 ub die man sich besniten .
0,3259 nah hebreiskeme site .
0,3260 forne an der scante .
0,3261 si buweten gern in ire lante .
0,3262 wolten in sam in selben getruwen .
0,3263 si waren fridesame liute .
0,3264 si scolten si haben ze trute .
0,3265 Dov diu rede wart kitan .
0,3266 dov ne was dar nehein man .
0,3267 der sich des wolte werigen .
0,3268 er ne liezze sich martiren .
0,3269 an sineme libe .
0,3270 da mit er scolte frumen sineme wibe .
0,3271 An deme dritten morgen frov .
0,3272 dov iz sie smarz allerharteste .
0,3273 unt si fore swerden
0,3274 sich ne mahten irwerigen .
0,3275 dov giengen zuene iacobes sune .
0,3276 die da zuo waren frume .
0,3277 namen ire waffen .
0,3278 dannoch daz liut lach slaffen .
0,3279 alle si s irslovgen .
0,3280 neheinen uberhovben .
0,3281 sueher unte gisuien .
0,3282 ilten si uerniden .
0,3283 Die suester si namen .
0,3284 begunden mit ire heim gahen .
0,3285 Dov die bruodere gesahen .
0,3286 wie z was irgangen .
0,3287 die burch si zestorten .
0,3288 den rovb dane fovrten
0,3289 uihi unte hien .
0,3290 hiezzen si dane triben .
0,3291 nieht si da leipten .
0,3292 ir anten si rachen .
0,3293 Iacob sie rafste .
0,3294 uil ernisthafte .
0,3295 si heten ime ubile mite geuarn .
0,3296 daz si girochen hetin ir zorn .
0,3297 si heten ime florn sin ere .
0,3298 ime ne getruwete niemen mere
0,3299 daz sin ouch die haz heten .
0,3300 die n e minnoten .
0,3301 “Vnser ist luzzil .
0,3302 ire menige ist michil .
0,3303 uns ne welle got nerigen .

0,3304 wir ne magin uns in nieht irwerigen .”
0,3305 Die sine sune .
0,3306 antuurten ime .
0,3307 si mahten nieht firtragen .
0,3308 daz er ire suester ze wirtinne wolte haben .
0,3309 si fovren e uzer lante .
0,3310 e si dultin die scante .
0,3311 Iacob sprach dov .
0,3312 in michileme ummuote .
0,3313 “uwer ieglich .
0,3314 pringe sinen roub fure mich .
0,3315 suaz er da gename .
0,3316 daz pringe here uil begarwe .
0,3317 ub got wil .
0,3318 des ne bistet hie poreuile .
0,3319 die heidenisken meilin .
0,3320 ni sculen unsich nieht unreinen .
0,3321 lat mich skiere alle sehen .
0,3322 suaz sin uwer ieglicheme ze teile si geskehen .”
0,3323 uile skiere si brahten .
0,3324 daz si da geroubten .
0,3325 Dov iz allez fur in chom .
0,3326 dov hiez er ein eich untergraben .
0,3327 da parg er unter .
0,3328 dei heideniskin wunter .
0,3329 scaz den marin .
0,3330 er ne wolte sin nieht dane fovren .
0,3331 noch nieman ne statote .
0,3332 daz er sine giri dar ane satote .
0,3333 Iacob sich dane hovb .
0,3334 do er den rovb begruob .
0,3335 an die stat er chom .
0,3336 da er e sineme bruoder intran .
0,3337 Als er intslief .
0,3338 got in ane rief .
0,3339 er gehiez ime ze ware .
0,3340 daz er uil chinde gebare .
0,3341 daz chunige die heren .
0,3342 uon ime chomen .
0,3343 Er gnadot ime dov .
0,3344 sin oppher . praht er ime sa .
0,3345 Dov der langez chom .
0,3346 dov fuor er ze bethlehem .
0,3347 da beuie die sconen rachel .
0,3348 ein uile michil ser .
0,3349 si was suanger .
0,3350 si trovch sun den ander .
0,3351 ire wart uil we .

0,3352 do si sin ze chemenaten gie .
0,3353 do si des chindes genas .
0,3354 uil sciere ire ente was .
0,3355 durch des todes smerzin .
0,3356 hiez si in benomin .
0,3357 daz chuit ire seres sun .
0,3358 Hoy weng iacob .
0,3359 wie leide dir getet der tot .
0,3360 daz er dir nam daz wib .
0,3361 durch die du choletest dinen lip .
0,3362 einez unt zueinzich iare . die du dinem oheime dienotest .
0,3363 e du si gewunnest .
0,3364 Ich pin des gewis .
0,3365 daz unter iw zuisk .
0,3366 niene wart diu minne so groz .
0,3367 so do was des iameres gruoz .
0,3368 do du sahe wib sconiste .
0,3369 wib liebeste .
0,3370 den pitteren tot chiesen .
0,3371 unt du si dannen ne mahtest erlosen .
0,3372 Suie michel ware din chlage .
0,3373 du movses si tragen zuo dem grabe .
0,3374 uil du gechlagetest .
0,3375 suie luzzel du dar ane habetest .
0,3376 mit amere du dane gienge .
0,3377 uil lucel du da mite ueruienge .
0,3378 Do der geleidigote man .
0,3379 uon deme grabe hine heim chom .
0,3380 er nam an sinen arm .
0,3381 daz sin uil luzzele barn .
0,3382 den weisen benonim .
0,3383 den hiez er beniamin .
0,3384 e hiez er seres sun .
0,3385 do hiez er zesewen sun .
0,3386 Den lieberen sun .
0,3387 sezzet man . ze der zesewen .
0,3388 daz man da bi wizze .
0,3389 daz er si der liebere .
0,3390 Da nach gesach iacob .
0,3391 ysaac sinen uater guot .
0,3392 der was do alt ze ware .
0,3393 ahtzig und zehenzig iare .
0,3394 die werlt er begab .
0,3395 iacob tet ime ein scone grab .
0,3396 Er unde sine sune .
0,3397 weinoten ob ime .
0,3398 unze des was gnuoch .
0,3399 da nach er in begruob .

0,3400 der gote werde .
0,3401 wart betroret mit der erde .
0,3402 div sele fuor ze gnaden .
0,3403 zuo ire uater abrahame .
0,3404 da uand er gnadone uile
0,3405 aller mandunge . spil .
0,3406 da ist er sin ebensazze .
0,3407 da intluchet er sine scozze .
0,3408 Suer dar zuo ime wirt besceret .
0,3409 uile wole des ding feret .
0,3410 er nimet in in sinen barm .
0,3411 da ne wirt er niemmer arm .
0,3412 er sizzet da same suozze .
0,3413 sam in abrahames scozze .
0,3414 wand ime der himilissken wunne .
0,3415 da niemmer zerinnet .
0,3416 Daz an dem buoche stat gescriben .
0,3417 daz muozzen wir sumelichez uberheuen .
0,3418 chunde wir iovch wol scopphen .
0,3419 so scolte wir doch ettewaz uberhupphen .
0,3420 Do der guote ysaac uerfuor .
0,3421 do wurden uile gelieb die zuene bruoder .
0,3422 esau unde iacob .
0,3423 als iz got gebot .
0,3424 Esau was ein riche man .
0,3425 in uihe iovch in hiwen .
0,3426 daz er in aller herscefte .
0,3427 ne hete gebresten .
0,3428 Von siner geburte .
0,3429 einlif herzogen wurten .
0,3430 die ze dirre werlte .
0,3431 ire herscefte waren uile herte .
0,3432 daz tet got durch daz .
0,3433 daz er ysaaches same was .
0,3434 ube si des himilriches scolten mangelon .
0,3435 daz si auer dirre werlt erone muosen menden .
0,3436 Ouch scolte er geniezzen .
0,3437 sines uater gelazze .
0,3438 der der erde gebot .
0,3439 daz si ime gebe wuochere genuoch .
0,3440 noh ime der himel uerzige .
0,3441 er ne gabe ime touwes uile .
0,3442 Esau und iacob .
0,3443 heten bede genuoch .
0,3444 ir geziug was groz .
0,3445 si ne heten neheinen gnoz .
0,3446 Iacob begunde buwen .
0,3447 in deme lante chanaan .

0,3448 daz lant was guot .
0,3449 par wuochere gnuoch .
0,3450 sine sune
0,3451 giengen mit dem uihe .
0,3452 da wart ioseph innen .
0,3453 n eiz waz unrehtere minnen .
0,3454 dere sine bruodere spulgten .
0,3455 daz man nieht scol melden .
0,3456 daz taten der diuwe barn .
0,3457 daz was in ane geborn .
0,3458 Sinem uater er sagete .
0,3459 waz er gesehen habete .
0,3460 Sin uater hiez in sin stille .
0,3461 uermiden solich gechelle .
0,3462 da gesuigete er .
0,3463 ne redite iz nieht mere .
0,3464 Ioseph was uil scone .
0,3465 er n uopte neheine honde .
0,3466 durch daz minnote er in .
0,3467 fure alle bruodere sin .
0,3468 einen roch er ime scuof .
0,3469 der gieng ime an den fuoz .
0,3470 mit phellole bestalt .
0,3471 des urovte sich der helt balt .
0,3472 So die bruodere daz gesahen .
0,3473 do si heim chomen .
0,3474 daz er in einen .
0,3475 fure si alle wolte meinen .
0,3476 mit aller slahte minnen .
0,3477 des begunden si ime erbunnen .
0,3478 noh ne mahten uore hazze .
0,3479 in mit guote geruzzen .
0,3480 Porlang iz do ne stuont .
0,3481 e ioseph sach einen troum . guot
0,3482 der troum was uile here .
0,3483 er ward in allen gefuore .
0,3484 er chom sin selbe in not .
0,3485 er ward dar umbe uerchovffet .
0,3486 Also do chom der tach .
0,3487 sinen uater und sine bruodere er bat .
0,3488 daz man ime uername .
0,3489 waz ime in trovme zuo chome .
0,3490 Der uater hiez in iz sagen .
0,3491 sprach er ne scolte iz nieht uerdagen .
0,3492 Ioseph sprach do .
0,3493 uil gezogenliche .
0,3494 “Nv tuot is goume .
0,3495 wie mir chom in trovme .

0,3496 daz wir alle giengen .
0,3497 garbe an deme akchere zesamene truogen .
0,3498 do gestuont diu min .
0,3499 uil herisken .
0,3500 die iuweren si umbestuonten .
0,3501 zuo der minen sich naigten .”
0,3502 Die bruodere sprachen in nide .
0,3503 er huobe sich ze chunige .
0,3504 er wolte gewis sin .
0,3505 er scolte ire herre sin .
0,3506 Des troumes er inkalt .
0,3507 der nit wart uber in manichualt .
0,3508 Ime troumte mere .
0,3509 uone grozzerer ere .
0,3510 Den troum ne wolte er uersuigen .
0,3511 wand er ne chund iz uermiden .
0,3512 er muose zellen .
0,3513 daz ime got ruohte offenen .
0,3514 Do si zesamine chomen .
0,3515 er bat si ime horen .
0,3516 ich weiz si ime gesuigten .
0,3517 unze si den troum gehorten .
0,3518 ioseph sprach do .
0,3519 uile gezogenliche .
0,3520 “Ich weiz mich beduhte .
0,3521 do ich mines slafes bruhte .
0,3522 wie sunne und mane .
0,3523 zuoze mir chome .
0,3524 und einlif sternun .
0,3525 uone himele uerre .
0,3526 unde buten sich suozze .
0,3527 zuo minen fuozzen .”
0,3528 Den uater wunter nam .
0,3529 waz daz scolte bezechenen .
0,3530 doch sprach er ime zuo .
0,3531 ettewaz rafsliche .
0,3532 “wane ich und din muoter .
0,3533 iovch dine bruodere .
0,3534 noch hie in erde .
0,3535 din durftig werden .”
0,3536 Daz muose so ergen .
0,3537 uber siner bruodere willen .
0,3538 si heten in gerne florn .
0,3539 ne wolt in got bewaren .
0,3540 Si giengen in unmuote .
0,3541 ire uihes huoten
0,3542 und waren lange stunde .
0,3543 daz si heim ne wanten .

0,3544 Do sin den uater belangete .
0,3545 er bedaht iz in sinem muote .
0,3546 waz daz meinen scolte .
0,3547 daz ir nehein widere zuo ime wolte .
0,3548 ioseph er ruofte .
0,3549 uile skiere er ime antwurte .
0,3550 Do sprach iacob .
0,3551 zuo sineme sune ioseph .
0,3552 “Dv wench min chint .
0,3553 ich ne weiz wa dine bruodere sint .
0,3554 nu gench tuo ware .
0,3555 wie ir dinch uare .
0,3556 mich ist michel wunter
0,3557 ub ir dehein si gesunter .
0,3558 so du si uindist .
0,3559 uile skiere du mir chundest .
0,3560 wie ste ir dinch .
0,3561 nu ile min trutchint .”
0,3562 Ioseph uile balde lief .
0,3563 zuo Sichem in daz tal tief .
0,3564 wande da was der weide gnuog .
0,3565 unde was diu selbe guot .
0,3566 Do sach in da ein man .
0,3567 hinnen und ennen irregan .
0,3568 der fragete in ub er ime sagen geruohte .
0,3569 waz er da suohte .
0,3570 Er sprach suohte sine bruodere
0,3571 wa si hilten ire chorter .
0,3572 Der man chod er horte si sprechen .
0,3573 si wolten zuo dothaim .
0,3574 Ioseph streich nach in .
0,3575 unde uant si in dothaim .
0,3576 Also si in uerrest sahen .
0,3577 zuo einenanderen si sprachen .
0,3578 “Nu sehet ze deme troumare .
0,3579 er bringet niumare .
0,3580 slahem wir den selben hunt .
0,3581 und werfen in in dirre zisternen grunt .
0,3582 wir choden daz den selben uerwazzenen .
0,3583 dei wilden tier urazzen .
0,3584 so wirdet wol skin .
0,3585 waz ime die troume frvme sin .”
0,3586 Do daz uernam Ruben .
0,3587 er bat si die rede lazzen sten .
0,3588 Er sprach “niene slahen in .
0,3589 werfen in in die cisternen .
0,3590 wir sculem unsere hente .
0,3591 behalten ane sunte .”

0,3592 er wolt in gerne nerigen .
0,3593 deme tode erwerigen .
0,3594 ub er in en so bename .
0,3595 daz er sinem uater wider chome .
0,3596 Also ioseph zuo in chom .
0,3597 uil skiere si in ane sprungen .
0,3598 unsanfte si ime zuo sprachen .
0,3599 den roch si ime abe prachen .
0,3600 si taten ime ubele stozze .
0,3601 iovch slege grozze .
0,3602 liezzen in . in einem wazzergademe sitzen .
0,3603 unze si inbizzen .
0,3604 unze si inein wurten .
0,3605 weder si in ersluogen . oder si in erwurgten .
0,3606 Ich weiz si in allen gahen
0,3607 chouflute sahen .
0,3608 si fuorten mislich guant .
0,3609 si wolten ze egyptelande .
0,3610 Do sprach iudas .
0,3611 der der bezziste was .
0,3612 “ze wiu ist uns guot .
0,3613 tuon wir unserem bruodere den tot .”
0,3614 so uorderot got
0,3615 zuo uns sin bluot .
0,3616 Vvelt ir iz an minen rat lazen .
0,3617 ir muget sin baz geniezzen .
0,3618 gebet in den choufliuten .
0,3619 lat in iw gelten .
0,3620 und ne bewellet nieht iuwere hente .
0,3621 mit mordisken sunten .
0,3622 er ist unser lichname .
0,3623 des sculen wir tuon ware
0,3624 Der rat duhte si guot .
0,3625 skiere ward er uerchouffet .
0,3626 umbe zueinzig phenninge .
0,3627 die teilten die zehen iungelinge .
0,3628 Die in da chouften .
0,3629 die hiezzen in mit in gen .
0,3630 do muose daz chint lussam .
0,3631 ellende werden .
0,3632 Er skiet mit riuwen .
0,3633 uon den ungetriuwen .
0,3634 mit gebuntenen armen .
0,3635 daz mahte got erbarmen .
0,3636 manigen zaher er lie .
0,3637 do er uon in gie .
0,3638 Do ruben zuo der gruobe chom .
0,3639 und in niene mahte uinden .

0,3640 sin gewate er zarte .
0,3641 uil lute er harte .
0,3642 “we bruoder min .
0,3643 wa scolt du sin .
0,3644 waz mag ich weniger man .
0,3645 disses leides tuon .”
0,3646 Din chitze si sluogen .
0,3647 uil gare si iz benuogen .
0,3648 den iosebes roch
0,3649 dunkten si in daz pluot .
0,3650 ir uater si in santen .
0,3651 ub er in erchante .
0,3652 daz er sahe .
0,3653 ub er sines sunes ware .
0,3654 si sprachen daz si in uvnten .
0,3655 heten dar ane getan wunten .
0,3656 sam in ein tier hete uerslunten .
0,3657 Als in der uater gesach .
0,3658 uil riuweklichen er sprach .
0,3659 “der roch ist mines chindes .
0,3660 so wem mir sines todes .
0,3661 daz min got so hat uergezzen .
0,3662 daz in ie dehein tier scolte urezzen .”
0,3663 Sin gewate er zarte .
0,3664 uile barmikliche er harte .
0,3665 “nu muoz ich iemer weinen .
0,3666 den minen lieben weisen .”
0,3667 Do die sune chomen .
0,3668 zuoz ime giengen .
0,3669 so si in trosten ie mer .
0,3670 so ime ie wirs tet daz ser .
0,3671 sprach daz weinente .
0,3672 er muose chiesen den ente .
0,3673 Die ioseben chouften .
0,3674 do si in zuo egyptelande brahten .
0,3675 si uerchouften in sare
0,3676 zuo eineme herren hiez putifar .
0,3677 der was ein geweltig man .
0,3678 deme was daz here undertan .
0,3679 durch sine lussame .
0,3680 nam er in ze dienestman .
0,3681 Ioseph got ane ruofte .
0,3682 uile wole er in beruohte .
0,3683 wole ime spuote .
0,3684 sua er dienote .
0,3685 ein chint was er erlich .
0,3686 al sin gebare was tugentlich .
0,3687 in elliu diu und er tete

0,3688 so hete er guote site
0,3689 got gab im fransspuot
0,3690 in elliu diu und er bestuont .
0,3691 Unlangez zit hine chom .
0,3692 e in sin herre sazte ze ambtman .
0,3693 al daz er hete .
0,3694 daz peualh er zuo siner gewelte .
0,3695 daz ime al daz ware undertan .
0,3696 daz ter ime scolte dienen .
0,3697 nieht er uz nam .
0,3698 wane sin wib lussam .
0,3699 Do er daz ambahte gewan .
0,3700 do ward er so er gote gezam .
0,3701 guot und gnadich .
0,3702 des wart er salich .
0,3703 deme liute er rihte .
0,3704 mit getriulichem erniste .
0,3705 Er gebot daz niweht bestuonte .
0,3706 deheinem armen siner phrvonte .
0,3707 abe deme puman .
0,3708 er niweht in nam .
0,3709 mit unrehteme gedinge .
0,3710 noh mit neheinem geduenge .
0,3711 ne war sin reht dienest .
0,3712 iovch daz duhte in daz allerfurste .
0,3713 der ime daz gab .
0,3714 deme uergab er iovch des so er in sin bat .
0,3715 Von diu gie der gotes segen .
0,3716 uber al des er scolte phlegen .
0,3717 die liute waren salich .
0,3718 erde iovch uihe uil barich .
0,3719 da got selbe was puman .
0,3720 waz mahte da ubele wuocheren .
0,3721 Vnder allem deme guote .
0,3722 gab got iosebe daz ze muote .
0,3723 daz er an deme gewalte .
0,3724 ime mere mazzes ne beualgte .
0,3725 newane daz turre prot .
0,3726 da zuo tranch er wazzer guot .
0,3727 unde was er doch so scone .
0,3728 same diu wunnesame pluome .
0,3729 daz si alle wunter nam .
0,3730 wannen er ware so wolgetan .
0,3731 Vnder dere menige .
0,3732 gebarote er gelich einemo helde .
0,3733 so er was gesuase .
0,3734 so hete er mit gote sin gechose .
0,3735 so beualh er elliu siniu dinch .

0,3736 an unseren trehtin .
0,3737 daz er in behuote .
0,3738 in aller siner note .
0,3739 noh in sineme ellente .
0,3740 uber in ne statte deheinem sinem uiante .
0,3741 Got werte in des .
0,3742 und anderes maniges .
0,3743 ne ware daz er ime doch tete .
0,3744 so ie was sin site .
0,3745 daz er in besuohte .
0,3746 ub er an ime ieht zuivelote .
0,3747 Do iz ioseph also wole ane uie .
0,3748 und ime an niehte missegie .
0,3749 do begunde er siner urovwen lichen .
0,3750 si wolte in besuichen .
0,3751 si begunde getougen .
0,3752 an in werfen dei ougen .
0,3753 si tet wider in dei gebare .
0,3754 dei ime waren ummare .
0,3755 si begund in spenen .
0,3756 und unrehtes wenen .
0,3757 ich wen en daz ne tohte .
0,3758 ub si ez uore gote mahte .
0,3759 Do si iz langere ne mahte uerhelen .
0,3760 do begunde si zuo ime spilen .
0,3761 diu selbe uerwazzene .
0,3762 bat in mit ire slaffen .
0,3763 Sin antwrte was zuhtlich .
0,3764 diu rede duht in umpillich .
0,3765 Er sprach “urovwe wie mahte ich iemmer so ubele getuon .
0,3766 oder mines gotes so uergezzen .
0,3767 daz ich deme untriuwe tate .
0,3768 der mich gechouffet hate .
0,3769 und suie ich ware sin scalk .
0,3770 daz er mir al sin guot beualech .
0,3771 und des ist al ungewizzen .
0,3772 des er hat besezzen .
0,3773 ne ware so uile .
0,3774 so ich ime sin geben wile .
0,3775 ich walte sin alles .
0,3776 got erlazze mich solihes falles .”
0,3777 uile mahte si sih es gemuon
0,3778 er ne wolte sin nieht tuon .
0,3779 uil mahte si sih es pelgen .
0,3780 er ne wolte ir uolgen .
0,3781 daz huor er uermeit .
0,3782 des chom er in michil arbeit .
0,3783 Eines tages daz gescach .

0,3784 daz si in einen gesach .
0,3785 er tet n eiz waz werche .
0,3786 da er niemannes zuo bedorfte .
0,3787 si wante iz ware ir wole ergangen .
0,3788 daz si da ne sach niemannen .
0,3789 Si hiez in daz uverh lazen stan .
0,3790 hiez in mit ire gan .
0,3791 si chod “slaf mit mir .
0,3792 wol lone ich es dir .”
0,3793 Er weigerote .
0,3794 si pat in gnote .
0,3795 do si in neheinen ente .
0,3796 mahte uberwinten .
0,3797 bi deme lachene si in uie .
0,3798 uile skiere er iz uerlie .
0,3799 uz deme hus er floch .
0,3800 sinen weg uon ire zoch .
0,3801 Also er ire intran .
0,3802 unt ir lie daz lachen .
0,3803 unde si wart innen .
0,3804 daz er si ne wolte minnen .
0,3805 si begunde wuoffen .
0,3806 den liuten ruoffen .
0,3807 Do si chomen .
0,3808 si bat daz si ire uernamen .
0,3809 si chod “iuwer herre hat wol getan .
0,3810 daz er gewan einen hebreisken ambtman .
0,3811 der ime ane mir wolte lonen .
0,3812 daz er mich wolte honen .
0,3813 Er zogete mich .
0,3814 uil umpillich .
0,3815 ne hate ich geharet .
0,3816 er hate mich inparet .
0,3817 unde hate mich gehonet .
0,3818 nu sehet wie er ime denne hete gelonet .
0,3819 als ich rief .
0,3820 daz lachen er hie liez .
0,3821 da bi maget ir sehen .
0,3822 waz hie ware gescehen .
0,3823 ub ich gesuigete .
0,3824 do er mich zogite .”
0,3825 Do der herre chom .
0,3826 und si iz ime al begunden zellen .
0,3827 und si ime gezeigte daz lachen .
0,3828 waz mahte ioseph da widere sprachen .
0,3829 wante er geloupte sineme wibe .
0,3830 same sin selbes libe .
0,3831 er hiez in in charchare werfen .

0,3832 unter die uerworhten .
0,3833 ane sine sculde
0,3834 hete er uerlorn sine hulde .
0,3835 Do begunde iz got erbarmen .
0,3836 daz si so uerriet den armen .
0,3837 er gab deme ze muote .
0,3838 der des charchares huote .
0,3839 daz er iosebe wart gnadich .
0,3840 des ward er uile salich .
0,3841 er begunde in minnen .
0,3842 er ne wolte in duingen .
0,3843 er beualech ime alle die .
0,3844 die in noten waren .
0,3845 daz er si begienge .
0,3846 suie iz ime geuiele .
0,3847 want er was innen worten .
0,3848 daz er mit werchen iovch mit worten .
0,3849 alzane got meinte .
0,3850 daz er hie wol besceinte .
0,3851 Do in allen gahen .
0,3852 zuene wider den chunich missetaten .
0,3853 ein phister und ein scenche .
0,3854 si muosen in daz gebende .
0,3855 in den charchare man si warf .
0,3856 in daz gebente vile starch .
0,3857 Iosebe wurten si beuolehen .
0,3858 er ne lie si nieht suellen .
0,3859 er gab in maz unde tranch .
0,3860 er dienote in gotes danch .
0,3861 er begie si gnote .
0,3862 mit suiu er hete .
0,3863 Do die selben herren .
0,3864 wol stunte da waren .
0,3865 eines nahtes daz gescach .
0,3866 daz ir iewederer einen troum gesach .
0,3867 wi sin dinch scolte ergen .
0,3868 der chunig hete si unsanfte besten .
0,3869 si waren in sorgen .
0,3870 waz ir scolte werden .
0,3871 si waren unuro .
0,3872 ioseph sprach in zuo .
0,3873 “Ja ia r guoten chnehte .
0,3874 iz ne uert umb iuch nieht rehte .
0,3875 ir gehabet iuch hiute ubile .
0,3876 iz ne zame nieht adale .
0,3877 saget waz iu si .
0,3878 und wesit piderbe .”
0,3879 si sprachen do .

0,3880 etwaz trurichliche .
0,3881 “Svare ist uns getroumet .
0,3882 leider niemen uns iz skeidet .”
0,3883 ioseph antwurt in .
0,3884 “got scol iuch trosten .
0,3885 waz ub ir mir sagetet .
0,3886 waz iuwe ware gescumet .
0,3887 mach skehen daz ich iz iu skeide .
0,3888 als iz iw ergienge .”
0,3889 Do sprach der skenche .
0,3890 mislih waren sine gedanche .
0,3891 “Do ich hineht was intsube .
0,3892 in micheler unhebe .
0,3893 do sach ich dri winrebe .
0,3894 prozzen unde pluon .
0,3895 zuo zitigen perigen sich machen .
0,3896 do chom mir skiere .
0,3897 des chuniges pechare .
0,3898 den nam ich in mine hant .
0,3899 dei pere ich dar in duang .
0,3900 deme chunige ich iz truog .
0,3901 neheines arges er wider mich gewuog .”
0,3902 Ioseph ime antwurte .
0,3903 nach rehtem geuerte .
0,3904 “so wol dich des troumes .
0,3905 uber dri tage du gedingest .
0,3906 der chunig din gedenchet .
0,3907 uile skiere er nach dir sendet .
0,3908 er uerchiuset dine sculde .
0,3909 und git dir sine hulde .
0,3910 leides er dich ergezzet .
0,3911 wider an din ambahte dich setzet .
0,3912 den pechare du im biutest .
0,3913 also du e wonetest .
0,3914 sich daz du min nieht uergezzest .
0,3915 so du an dinen gewalt widere gesizzest .
0,3916 und dir wole si .
0,3917 sich wie mir hie si .
0,3918 Ich wart inzukchet .
0,3919 in ditze lant uerchoufet .
0,3920 ane sculde .
0,3921 flos ich mines herren hulde .
0,3922 do warf man mich sare .
0,3923 in disen charchare .
0,3924 in dise uinstere gruobe .
0,3925 nu tuo du iz gote ze liebe .
0,3926 du rat deme chunige .
0,3927 daz er mir genade .

0,3928 daz er mich hinnen lose .
0,3929 e ich den lip fliese .”
0,3930 Do der phister uernam
0,3931 wie er die troume chunde skeiden .
0,3932 do sprach er wie er sahe .
0,3933 do er in suebe ware .
0,3934 obe sineme houbte dri zeinen .
0,3935 melewes folle .
0,3936 unt in der oberisten . ware .
0,3937 allere brote gebare .
0,3938 dei dehein phister chunde machen .
0,3939 dei man uz melewe scolte bachen .
0,3940 unt daz die uogile so gare frazzen .
0,3941 daz si is nieht uerliezzen .
0,3942 Ioseph antwurte ime des .
0,3943 “ach ach dines troumes .
0,3944 der driere zeinen .
0,3945 muost du wol weinen .
0,3946 uernim waz ich dir sage .
0,3947 die dri zeinen sint dise dri tage .
0,3948 der chunig denne gebiutet .
0,3949 daz man dir abe slehet daz houbet .
0,3950 er heizzet dich an den galgen hahen .
0,3951 da beginnent dich die uogele asen .
0,3952 nieht si din leibent .
0,3953 gare si dich urezzent .”
0,3954 Vber dri tage gelach .
0,3955 des chuniges geburttag .
0,3956 michel wirtscaft er hete .
0,3957 mit aller siner diete .
0,3958 da begunde er gedenchen .
0,3959 des sinen scechen .
0,3960 Er bedahte sine not .
0,3961 daz er ime uile hete gedienot .
0,3962 er hiez in ime bringen .
0,3963 do mvose er wole gedingen .
0,3964 er chod daz er ime alle sine sculde uergabe .
0,3965 wolte daz er sine ambahtes phlage .
0,3966 Den phister hiez er fahen .
0,3967 houbeten unde hahen .
0,3968 da muosen in die uogele asen .
0,3969 als ime was geskeiden .
0,3970 So der scenche an daz ambahte gesaz .
0,3971 sines trovmskeiden er uergaz .
0,3972 er irgaz triuwen .
0,3973 iouch maniger riuwen .
0,3974 die er in dem charchare leid .
0,3975 e ime ioseph den troum skiet .

0,3976 der in azte unde tranchte .
0,3977 pettote ime sanfte .
0,3978 der scenche des alles ergaz .
0,3979 do sin dinch begunde sten baz .
0,3980 Danen uber zuei iar .
0,3981 gesach der chunig uile her
0,3982 einen troum suaren .
0,3983 den saget er den herren .
0,3984 den ne chunde nehein man .
0,3985 rehte gesceiden .
0,3986 noh niemen unter deme liute .
0,3987 waz der troum diutte .
0,3988 Do begunde der scenche .
0,3989 sines troumsceidares gedenchen .
0,3990 er sprach zuo deme chunige .
0,3991 “herre uernim mine ubele .
0,3992 wie mir ist gescehen .
0,3993 des muoz ich dir gehen .
0,3994 Ich unde din phister .
0,3995 lagen in charchares uinster .
0,3996 da beualech man unsich inne .
0,3997 einem hebreisken iungelinge .
0,3998 der tet uns al daz guot .
0,3999 daz ime got gebot .
0,4000 Do z einem male .
0,4001 troumte uns beiden suare .
0,4002 des begunden wir truren .
0,4003 er begunde uns trosten .
0,4004 Vuir sageten ime die troume .
0,4005 die sciet er uns sliume .
0,4006 er sprach ich gewunne dine hulde .
0,4007 daz man auer den phister hienge .
0,4008 der iewederiz wart .
0,4009 so sin nie uerwandelot wart ein wort .
0,4010 Mich pat er gnoto .
0,4011 daz ich sin wider dich gedahte .
0,4012 daz ich dir chunte .
0,4013 daz er ware ellente .
0,4014 ime heten lugenare gemachot
0,4015 daz er ware geworfen in charchare .
0,4016 daz du durch dine guote .
0,4017 namest in uz der note .”
0,4018 Der chunig gebot .
0,4019 man brahte ime den man guot .
0,4020 daz man in padote und scare .
0,4021 watete inen ziere .
0,4022 Als er in gesach
0,4023 ich weiz er ime zuo sprach .

0,4024 “Ich mach wole iehen .
0,4025 daz ich starche troume habe gesehen .
0,4026 die ne wolt ich melden .
0,4027 neware minen holden .
0,4028 under den ne uant ich neheinen man .
0,4029 der mir si chunde geskeiden .
0,4030 Do sagete man mir
0,4031 ub ich si zalte dir .
0,4032 daz da uore nieht ne ware .
0,4033 du ne sagetest mir swaz da uz geskahe .”
0,4034 Do sprach ioseph .
0,4035 “des uermizze ich mich nieht .
0,4036 got antwurte deme chunige .
0,4037 franspuot ane mine skeiden .
0,4038 gerne wil ich doch uernemen .
0,4039 waz ime in troume si chomen .”
0,4040 Er ne redete nieht mere .
0,4041 do sprach der chunig here .
0,4042 “Ich weiz mich peduhte .
0,4043 do ich mines slaffes bruhte .
0,4044 wie ich stuonte eine .
0,4045 an eines stades reine .
0,4046 do giengen uz der ahe .
0,4047 siben chuo rade .
0,4048 feizte unte scone .
0,4049 si giengen an daz cras gruone .
0,4050 an dere weide
0,4051 giengen si mit uroude .
0,4052 Daz stuont unlenge .
0,4053 e andere sibene giengen ennen .
0,4054 magare und unscone .
0,4055 ich ne gesach nie wirs getane .
0,4056 die feizten si frazzen .
0,4057 den hunger doch ne gebuozten .
0,4058 an in nien erskein .
0,4059 ub si inbizzen der feizten dehein .
0,4060 Des troumes ich intspranch .
0,4061 do ne stuont iz porlang .
0,4062 e mir was sam ich sahe .
0,4063 da uzze an der sate .
0,4064 in dem tualme .
0,4065 wahsen an einem halme .
0,4066 siben eher sconiu .
0,4067 unde uolliv .
0,4068 Da nah sach ich sibiniu .
0,4069 slachiu iouch durriu .
0,4070 dei uollen si ane scrichten .
0,4071 uil skiere si uerslickten .”

0,4072 Do sprach ioseph
0,4073 “ditze ne ist trugeheit nieht .
0,4074 der chunig sah eine .
0,4075 die gotes getougine .
0,4076 er geruohte ime offenen .
0,4077 daz er wil stiften .
0,4078 des in ist zuiuel nehein .
0,4079 die troume sint pede ein .
0,4080 Dei siben rinder feiztiu .
0,4081 und dei siben eher uolliu .
0,4082 daz sint siben iar guotiu .
0,4083 alles rates uolliu .
0,4084 so nie bi mannes geburte .
0,4085 neheiniu bezzeriu wurden .
0,4086 niene wart der geborn .
0,4087 bi dem baz wurde fleisk unde chorn .
0,4088 ole noh win .
0,4089 wie mahtin si bezzere sin .
0,4090 Da nah choment sibiniu .
0,4091 so freissam .
0,4092 daz lutzel liutes bestet .
0,4093 iz ne lige hungeres tot .
0,4094 So daz chorn zerinnet .
0,4095 so daz fihe skiere wirt fure braht .
0,4096 so muozzen si suellen .
0,4097 uore hungere chuellen .
0,4098 wie mahte in wrs sin .
0,4099 so muozzen si irsterben .
0,4100 Vvil du mines rates ruochen .
0,4101 du scolt dir einen wisen man suochen .
0,4102 der nah dir daz lant .
0,4103 habe in siner gewalt .
0,4104 deme daz liut si undertan .
0,4105 der setze sinen ambtman .
0,4106 uber iegelich gou .
0,4107 uber chorn iovch hou .
0,4108 den in disen siben iaren .
0,4109 daz nieht uersmahe .
0,4110 si ne heizzen mannegelich fazzen an sin seil .
0,4111 sines chornes daz finfte teil .
0,4112 trage iz zuo froneme stadile .
0,4113 oder fuor iz uf sineme wage .
0,4114 Man scol dir iz frovnen .
0,4115 den chunftigen hunger da mite honen .
0,4116 so iz so tiuren beginnet .
0,4117 daz niemen nieht uindet .
0,4118 so scolt du in da mite helfen .
0,4119 bediu geben iovch uerchovffen .

0,4120 so genisit dir daz liut .
0,4121 daz wirt dir uil liep .
0,4122 so mag man dir gesan .
0,4123 so dunchet iz mich wole getan .”
0,4124 Do sprach der chunig uberlut .
0,4125 daz horte manig sin trut .
0,4126 “wa magen wir deheinen man finden .
0,4127 des gotes geistes so follen .
0,4128 so mich dunchet dirre man .
0,4129 der minen troum so wol hat geskeiden .
0,4130 Ich ne weiz in miner gewalt .
0,4131 neweder iunge noh alt .
0,4132 der dir si gelich .
0,4133 uon diu wil ich .
0,4134 daz du nah mir sist .
0,4135 der allerheriste .
0,4136 liutes unde lantes .
0,4137 daz du sin alles waltes .
0,4138 noh nieman si so riche .
0,4139 er ne scule dir intuichen .
0,4140 tuon al daz du gebietes .
0,4141 oder an suaz tu si leites .
0,4142 Et ich heizze der herre .
0,4143 ich ni ger sin nieht mere .
0,4144 des stuoles unt des namen .
0,4145 sculen si mich dir fore haben .”
0,4146 der chunig here .
0,4147 sprach iovch mere .
0,4148 “Nv han ich dich giweltich gitan .
0,4149 uber al daz ich han .”
0,4150 Daz gifingir er nam .
0,4151 abe siner hant wolgitan .
0,4152 inen er iz ane legite .
0,4153 zi deme giwalt inen stabite .
0,4154 Ich weiz er in ane watet
0,4155 einen saben guot .
0,4156 umbe sinen hals einen . pouch .
0,4157 der was aller rotgolt .
0,4158 hiez in setzen uf sin gereite .
0,4159 after der burg bileiten .
0,4160 daz sin bote fore gienge .
0,4161 gibute daz man in inphienge .
0,4162 daz s imi alle chniutin ingagini .
0,4163 also deme chunige .
0,4164 Der chunig sprach mere .
0,4165 durch iosebes ere .
0,4166 “Ich pin iz pharao .
0,4167 da horet iu alle zuo .

0,4168 niemen ni wegi sinen fuoz noh hant .
0,4169 uber allez ditze lant .
0,4170 unt si uile stilli .
0,4171 iz ni si iosebes willi .
0,4172 Ich ni wil ouch nieht
0,4173 daz er heizzi ioseph .
0,4174 er heizzet pillichere .
0,4175 der werlt heilare .”
0,4176 Dvo tet er in gihit .
0,4177 er gab ime ein riche wib .
0,4178 eines piskofes tohter .
0,4179 diu was ane laster .
0,4180 drizzig iare was er alt .
0,4181 duo im der chunig gab den giwalt .
0,4182 duo fuor er scowen .
0,4183 wie daz lant ware gibuwen .
0,4184 uil wol er birihte
0,4185 ein iegelich ambahte .
0,4186 al daz dehein man .
0,4187 zi buwe scolte haben .
0,4188 des ni heiz er nieht uberheuen .
0,4189 man muos im ez geben .
0,4190 In iegelicheme ambahte
0,4191 sine stadile er rihte .
0,4192 da er inne gihielte
0,4193 daz chorn . daz er sparite .
0,4194 Siben iar chomen .
0,4195 al nah einander .
0,4196 so die altistin iahen .
0,4197 daz si nie bezzeriu gisahen .
0,4198 in aller slahte ginuhte
0,4199 de iz niemen gistetinin mahte .
0,4200 Chorn wart uber maze .
0,4201 same wart obeze .
0,4202 fihis ni wesse niemen zale .
0,4203 oles unte wines heten si wale .
0,4204 Ioseph nieni tuelite .
0,4205 e er sini stadele giladite .
0,4206 er saminet iz gnote
0,4207 ze dere chunftigen note .
0,4208 er wesse wole wie z irgienge .
0,4209 so dere jare wurt ente .
0,4210 daz er so vil ni gihurte .
0,4211 so er s bidorfte .
0,4212 Diu sin scone chone .
0,4213 guan ime zuene suni .
0,4214 den si guan e .
0,4215 den nant er Manasse .

0,4216 chod nu ime got hate gigeben chint .
0,4217 er ware alles leides irgetzit .
0,4218 Den anderen sun hiez er effraim .
0,4219 daz er sach so uili siner wuochere .
0,4220 chod wolte sin mendente .
0,4221 daz ime si got hete gigeben in ellente .
0,4222 Ich sage iu in war .
0,4223 duo fure wurtin dei guoten iar .
0,4224 duo bisaz diu erde .
0,4225 da ne wolte nieht ane werden .
0,4226 michil wart diu not .
0,4227 daz fihi lag meistig tot .
0,4228 der hungir gie uber al .
0,4229 des liutes wart grozzer ual .
0,4230 Die aue ginarin .
0,4231 zuo deme chunige si chomen .
0,4232 si baten in helfin .
0,4233 daz si nieni suwllen .
0,4234 Er hiez si zi iosebe faren .
0,4235 chod er scolt si biwarin .
0,4236 Ioseph hiez daz chorn dresken .
0,4237 lutzil machin zuo eschin .
0,4238 er hiez iz guarlichen hantelon .
0,4239 die z scolten wantilon .
0,4240 den armen dir mite helfin .
0,4241 zi den richin firchovffin .
0,4242 er forhte daz ez ime zerunne .
0,4243 durch daz was er dar obe so enge .
0,4244 ime warin michel sorgen .
0,4245 ze den sibin iarin for geborgen .
0,4246 Der hunger sich breite .
0,4247 in die werlt wite .
0,4248 er gie uberal .
0,4249 daz liut starb unde gesual .
0,4250 nieman ne dorfte san .
0,4251 der iz ouch mahte geleisten .
0,4252 want ime ne gab daz felt .
0,4253 noh sa sines samen gelt .
0,4254 Do daz iacobe chom ze mare .
0,4255 daz daz chorn in egypto feile ware .
0,4256 ze sinen sunen er chod .
0,4257 “wie tuot ir so weri got .
0,4258 daz ir s hungeres sulet chuelen .
0,4259 noh daz chorn . z egipte ne welt holen .
0,4260 ia ist iz da feile .
0,4261 faret guoter heile .
0,4262 ia habe wir scaz gnuogen .
0,4263 z uiu sule wir da bi sterben .”

0,4264 Si huoben sich al insament .
0,4265 unte furen in egiptelant .
0,4266 beniamin bestuont heime .
0,4267 sineme uater ze govmele .
0,4268 er forhte ime etwaz gescahe .
0,4269 ub er fone ime chome .
0,4270 zuz ime er n sazte .
0,4271 daz er iosebes irgatzte .
0,4272 Duo si ze houe chomen .
0,4273 zehen ire waren .
0,4274 da ioseph unte herren sazzen .
0,4275 da buten si sich ime ze fuozzen .
0,4276 Vile skier er s irchante .
0,4277 pi ire sprach iovch pi ir gewante .
0,4278 er fragte wer si waren .
0,4279 oder wannen si fuoren .
0,4280 Si sprachen si fuoren fon chanaan .
0,4281 waren sune eines man .
0,4282 Er nam es govme .
0,4283 duo daht er an die troume .
0,4284 wie sunne unt mane
0,4285 fon himile fuoren scone .
0,4286 iouch einlif sternen .
0,4287 ze sinen fuozzen sich naigten .
0,4288 Duo maht er in lonen .
0,4289 des si ime taten .
0,4290 duo begund er si besuochen .
0,4291 ib iz si ieht wolte riuwen .
0,4292 Er chot in duht in ir gebare .
0,4293 si waren spehare .
0,4294 si wolten daz lant ferraten .
0,4295 er muose daz behuoten .
0,4296 Des puten si ir unsculde .
0,4297 nah siner hulde .
0,4298 si chomen in daz lant .
0,4299 durh hungers geduanch .
0,4300 si chomen fridelichen .
0,4301 nieht wichlichen .
0,4302 Ioseph sprah duo
0,4303 “des n ist nieht so .
0,4304 ir welt hie scowen .
0,4305 wa ir dem lant muget gedrovwen .”
0,4306 Si suohten sine gnade .
0,4307 daz er in fername .
0,4308 er geswiget . in
0,4309 also s in gebaten .
0,4310 Der eine sprach duo .
0,4311 die andern horten zuo .

Referenzkorpus Mittelhochdeutsch v2.0 (https://linguistics.rub.de/rem) 90

https://linguistics.rub.de/rem


M088: Wiener Genesis Modernisierter Lesetext

0,4312 “Vnser sint zuelife .
0,4313 fon einem uater geborne .
0,4314 uz deme lante chanaan .
0,4315 mach scehen du hortest iz nennen .
0,4316 der sint zehene .
0,4317 in disme gademe .
0,4318 Einer ist heime .
0,4319 nimet sines uater govme .
0,4320 er was ime uile liep .
0,4321 er n lie n mit uns nieht .
0,4322 unser ist nieht mere .
0,4323 daz gelovbe mir herre .”
0,4324 Ioseph in antwurte .
0,4325 “irrichlich ist iur geuerte .
0,4326 ich wil pewaren .
0,4327 ub ir sit spehare .
0,4328 bi des chuniges gesunte .
0,4329 ir ne chomet uz deme lante .
0,4330 e iur bruoder der minnist .
0,4331 in disme lante ist .
0,4332 Sentet einen dare .
0,4333 daz er chome here .
0,4334 ir sit in gebenten .
0,4335 unze wir daz irfenden .
0,4336 ube daz war si
0,4337 daz ter zuelfte da heime si .
0,4338 Ni welt ir des nieht tuon .
0,4339 so pirt ir uz durh spehen chomen .
0,4340 Bi des chuniges gesunte .
0,4341 ir muozzet in daz gebente .”
0,4342 Si heten michele chlage .
0,4343 in der ueste zuene tage .
0,4344 Des dritten tages man si uz lie .
0,4345 ioseph zuoz in gie .
0,4346 chod er forhte suntone .
0,4347 want si waren in ellentuome .
0,4348 ube si fridelichen waren dare chomen .
0,4349 scolt in ieht ubeles da skehen .
0,4350 er sprach “ane gewariheit .
0,4351 ne chomet ir fone mir nieht .
0,4352 Einen wil ich pinten .
0,4353 in den charchare finsteren .
0,4354 ir andere uart heim .
0,4355 got gebe iw guot heil .
0,4356 fuoret heim iuwer chorn .
0,4357 unte ni lat iw nieht sin zorn .
0,4358 Ist daz war .
0,4359 umbe iwueren minnisten bruoder .

0,4360 chumet er mir .
0,4361 skiere gedinget ir .”
0,4362 Si taten als er gebot .
0,4363 unte chlageten ire not .
0,4364 si muosen wole iehen .
0,4365 daz in rehte ware geskehen .
0,4366 si heten an ir bruodere garnet .
0,4367 suaz in ware begagenet .
0,4368 duo si sin angest sahen .
0,4369 unt ime ne wolten gnaden .
0,4370 daz in nieht gie ze herzen .
0,4371 sines ellentes smerze .
0,4372 Duo sprach ruben .
0,4373 der in e wolte nerigen .
0,4374 “Ditze saget ich iw bruoder .
0,4375 duo daz chint chom muoder .
0,4376 mit guoten triuwen .
0,4377 duo garnotet ir dise riuwe .
0,4378 sehet nu gat durh not .
0,4379 uber uns daz sin unsculdige bluot .”
0,4380 Duo ioseph ire rede fernam .
0,4381 er cherte sich hine dane .
0,4382 der amer inen duanch .
0,4383 daz ime der zaher uz spranch .
0,4384 Er cherte sich wider zuoz in .
0,4385 unte hiez ir einen pinten .
0,4386 sinen bruoder simeon .
0,4387 hiez er in die not tuon .
0,4388 ze ir aller gesihte .
0,4389 tet er n in die ueste .
0,4390 ER hiez die secche alle .
0,4391 tuon weizes folle .
0,4392 hiez iegliches scatz .
0,4393 legen wider in sinen sach .
0,4394 hiez in ouch geben .
0,4395 daz si unterwegen scolten leben .
0,4396 Duo si unterwegen chomen .
0,4397 unt den rossen wolten fuoteren .
0,4398 als einer uf tet den sach .
0,4399 unte gesah daz sin scatz da lach .
0,4400 den anderen er sagete .
0,4401 daz er sinen scatz habete .
0,4402 Duo si z gesahen .
0,4403 uile harte si erchomen .
0,4404 michel wunter si ginam .
0,4405 wie daz scolte sin getan .
0,4406 Heim chomen si z ire uater .
0,4407 er was chlage ablager .

0,4408 nieht si ne tualten .
0,4409 e s im ez allez gezalten .
0,4410 ouh sprachen si der herre
0,4411 der s lantes phlage .
0,4412 er zige si ze ware .
0,4413 si waren spehare .
0,4414 “Wir sprachen fride brahten .
0,4415 neheines ubiles gedahten .
0,4416 unser waren zuelfe .
0,4417 geboren fon eineme adele .
0,4418 wir waren eines mannes sune .
0,4419 der minniste ware mit ime .
0,4420 Als er daz gehorte .
0,4421 zestet er uns drote .
0,4422 wir ne chomen uz deme lante .
0,4423 e wir den minnisten besanten .
0,4424 Ich ne weiz weder er sih s bedahte .
0,4425 oder er iz tet nach rate .
0,4426 er liez uns faren .
0,4427 habite da simeon din barn .
0,4428 In unser antwurte man ime bant .
0,4429 uile uast iewedere hant .
0,4430 dei ros man uns fazzote .
0,4431 mit weiz iouch mit prote .
0,4432 hiez uns mite geben .
0,4433 so diu ros meiste mahten getragen .
0,4434 Daz urloub man uns gab .
0,4435 hiez uns niemer chomen in die stat .
0,4436 an unseren bruoder .
0,4437 der hie ware mit dir .
0,4438 ube wir den gesunt wolten gehalten .
0,4439 iovch simeon losen uz den panten .
0,4440 unt ube beniamin mit uns fuore .
0,4441 er wesse denne . daz wir ne waren spehare
0,4442 wir mahten daz lant denne suochen .
0,4443 mit fride iovch mit gnaden .”
0,4444 Duo si die rede feranten .
0,4445 ire secche s inbunten .
0,4446 manngilich fant sinen chovf .
0,4447 als er n sach intlovch .
0,4448 zesamine si sahen .
0,4449 uile hart si irchomen .
0,4450 michel wunter si nam .
0,4451 waz ter got uz wolte meinen .
0,4452 Der uater sprach duo .
0,4453 uile parmichliche .
0,4454 “ir habet mich der chinde . ane getan .
0,4455 daz muozze got irbarmen .

0,4456 ioseph ne weiz ich ware chom .
0,4457 simeon lit gebunten .
0,4458 nu sol ich senten minen weisen .
0,4459 ze des ellentes freisen .
0,4460 Ia wench got der guote .
0,4461 du bedenche dise min note .”
0,4462 Duo sprach ruben .
0,4463 “du scolt mir n beuelhen .
0,4464 zuene mine sune .
0,4465 gib ich dir wider ime
0,4466 ze slahenne . oder ze hahenne .
0,4467 ub ich in dir widere ne bringe .”
0,4468 Duo sprach iacob .
0,4469 “ditze irbarme dem almahtigem got .
0,4470 nu ist ioseph tot .
0,4471 diser eine mir bi stuont .
0,4472 gescihet im iuweht unterwegen .
0,4473 so muoz ich den lip irgeben .
0,4474 so muoz ich iemer cholen .
0,4475 unze ich so uare ze der helle .”
0,4476 Duo in uile nah zeran .
0,4477 des si e prahten .
0,4478 der uater sprach z in .
0,4479 z iu si ne fuoren .
0,4480 chovften daz chorn .
0,4481 e si des hungeres wurten florn .
0,4482 Duo sprach iudas .
0,4483 als ime note was .
0,4484 wir ne durfen dar chomen .
0,4485 ane beniamin .
0,4486 du ne wellest dich unser darben
0,4487 umbe in einen .
0,4488 Wil du in mit uns senten .
0,4489 so mege wir wider heim wenten .
0,4490 er ne fare .
0,4491 wir ne chomen dare .
0,4492 Der des lantes ist geweltich .
0,4493 der sprach zuo uns zeleste .
0,4494 “niemer mere gesehet ir mich .
0,4495 an iuren bruoder den minnisten .”
0,4496 Der uater weiz in .
0,4497 daz si fermeldoten beniamin .
0,4498 Si sprachen waz si mahten tuon .
0,4499 duo er si hiez fragen .
0,4500 welihes chunnes si waren .
0,4501 ube si uater haten .
0,4502 oder ube si mer
0,4503 haten deheinen bruoder .

0,4504 “Wie mahten wir wizzen .
0,4505 ub er imen hieze bringen .”
0,4506 Iudas sinen uater bat .
0,4507 er tate iz durch got .
0,4508 er beuulhe ime z chint . ze triuwen
0,4509 chod daz iz in niemer scolte geriuwen .
0,4510 ube er n ime widere ne brahte .
0,4511 daz ime z got zuo suohte .
0,4512 ub er ime unsemftiz wort gesprache .
0,4513 de iz got uber in rache .
0,4514 “La in mit uns faren .
0,4515 la uns in uile wole bewaren .
0,4516 Hatest du in uns e gegeben .
0,4517 wir waren nu zuire chomen .
0,4518 waz ist daz guot .
0,4519 ligent uns wib unde chint tot .”
0,4520 Duo sprach iacob .
0,4521 “nu is also ist not .
0,4522 nu tuot . als ir wellet .
0,4523 suie hart ir mich chuelet .
0,4524 Ir sculet pringen
0,4525 deme herren ze minnen .
0,4526 des hie wirt gnuoge .
0,4527 maksen . daz ist ime seltsane .
0,4528 wirouch . honich . unte wurze .
0,4529 iovch unser obeze .
0,4530 Nemet zuisken scatz .
0,4531 so getriuwet man iu deste baz .
0,4532 ub ir den widere bringet .
0,4533 den ir dannen fuortet .
0,4534 so ne zihet man iuch untriuwe
0,4535 noh irricheite .
0,4536 Beniamin den wenigen
0,4537 befilhe ich z iuren gnaden .
0,4538 got geruche den herren .
0,4539 mit gnaden zuoz iu cheren .
0,4540 daz er mir laze wider heim
0,4541 simeon unt beniamin .
0,4542 Nu faret ir iuren sint .
0,4543 nu pin ich ane chint .
0,4544 nu scol ich mich lutzel gefrovwen .
0,4545 e ich iuh alle muoz peskovwen .”
0,4546 Weinent er chust․e
0,4547 beniamin iovch sine bruodere .
0,4548 er beualch si gote
0,4549 mit innerem gebete .
0,4550 Beniamin si dienoten .
0,4551 mit zart inen fuorten .

0,4552 in egiptum si chomen .
0,4553 fore iosebe gestuonten .
0,4554 Also ioseph sie unte beniamin gesach .
0,4555 sinem amptman er zuo sprach .
0,4556 “Leite mir dise in den sal .
0,4557 pehach mir die chemenaten . al .
0,4558 unte weri got
0,4559 gib uns genuoch
0,4560 ich wil ze mitteme tage .
0,4561 mit in wirtscaft haben .”
0,4562 Duo er s in daz hus prahte .
0,4563 zu einander si sprachen .
0,4564 “durch den scatz .
0,4565 der unseres unwizzenes in den sechen lach .
0,4566 so wane ich man uns armen .
0,4567 hie in not wil tuon .”
0,4568 Si baten den chamerare .
0,4569 daz er in fername .
0,4570 er fernam in duo .
0,4571 si sprachen ime zuo .
0,4572 “Duo wir nahest hie chovften
0,4573 unte heim fuoren .
0,4574 unt sahen z unseren secchen .
0,4575 duo funte wir unseren scatz licken .
0,4576 daz scol got wizzen .
0,4577 uns ist unchunt . wannen er dar in chom .
0,4578 den habe wir here widere braht .
0,4579 daz sin niene bristet .
0,4580 unsern chornchovf .
0,4581 habe wir braht ouch .”
0,4582 Er antwurt in
0,4583 uile minnichlichen .
0,4584 “ir ne durffet iu furhten .
0,4585 fride si iu geheizzen .
0,4586 Er scult pillichen haben .
0,4587 daz iu geruochte got geben .
0,4588 daz ir mir scatzes gabet .
0,4589 nieht ir mir des namet .
0,4590 den han ich gehalten .
0,4591 got muoz iuwer walten .”
0,4592 Er leitte dar uz zuoz in .
0,4593 ir bruoder simeon .
0,4594 mit frovden si sich chusten .
0,4595 daz s in gesunten westen .
0,4596 Ire fuozze si duogen .
0,4597 fuoter den esilen truogen .
0,4598 si hiezen uz legen .
0,4599 da si deme herren mite wolten geben .

0,4600 Duo ioseph ze deme hus chom .
0,4601 ire gebe si ime gaben .
0,4602 si buten sich suozze .
0,4603 zuo sinem fuozze .
0,4604 gnadichlichen sprach er z in .
0,4605 hiez si willechomen sin .
0,4606 Da nach er si fragete .
0,4607 ub ire uater lebete .
0,4608 ub er gesunt ware .
0,4609 oder wi er mahte .
0,4610 Si sprachen er lebete .
0,4611 unt sich wole gehabete .
0,4612 “er ist wol gesunt .
0,4613 hat dir gesentet sin trutchint .
0,4614 unseren minnisten bruoder .
0,4615 den er guan in sinem alter .”
0,4616 Also ioseph beniamin gesach .
0,4617 ich weiz er z in sprach .
0,4618 “Nu saget mir in war .
0,4619 ist dizze iuwer minnister bruoder .
0,4620 nu muozze dir got gnaden .”
0,4621 er liuf fon in in allen gahen .
0,4622 der amer in begund ane gen .
0,4623 er ne mahte da nieht gesten .
0,4624 die zahere in ane runnen .
0,4625 duo begund er uon in ilen .
0,4626 er ilt in die chemenaten .
0,4627 unz er ime gnuoch geweinote .
0,4628 Daz antlutze er duoch .
0,4629 unte festinote sinen muot .
0,4630 hine widere er gie .
0,4631 zu dem muose er fie .
0,4632 Er saz sunter .
0,4633 sunter sine bruodere .
0,4634 zu einer anderen wente .
0,4635 sazzen die lantliute .
0,4636 want iz widerzame duhte .
0,4637 azzen juden mit heidiniskme liute .
0,4638 Nach ir altere si sazzen
0,4639 sunterbar azzen .
0,4640 der alteste an deme sedel heriste .
0,4641 der minnist ze allernideriste .
0,4642 Si teilten daz prot .
0,4643 daz meiste wart deme nideristen .
0,4644 beniamin wart finf teile mere .
0,4645 denne den anderen herren .
0,4646 Si azzen unt trunchen .
0,4647 unze si mahten scranchen .

0,4648 Der uile guote ioseph .
0,4649 sinem amptmanne gebot .
0,4650 er fulte des weizes die secche .
0,4651 so der meiste in mahte .
0,4652 unt leget ir iegliches scatz .
0,4653 wider in sinen sach .
0,4654 unt sinen silbrinen choph purge .
0,4655 in des iungesten chorne .
0,4656 unt ime doch sinen scatz .
0,4657 legete forne in den sach .
0,4658 Also duo chom der tach .
0,4659 daz urlovp man in gab .
0,4660 fro si dane fuoren .
0,4661 unte wole uerre fon dere burch chomen .
0,4662 er hiez den amptman
0,4663 in nach riten .
0,4664 Als er s irreit .
0,4665 er sprach in manich leid .
0,4666 er chod “ia ir helede .
0,4667 wie getatet ir so ubile .
0,4668 daz ir mineme herren so habet gelonet .
0,4669 daz ir me sinen choph stalet .
0,4670 da r uz spulgte trinchen .
0,4671 unt inne wonete liezzen .
0,4672 Er habet ubele getan .
0,4673 iz scol iu suare irgan .”
0,4674 Vile harte si irchomen .
0,4675 sprachen daz si des unsculdich waren .
0,4676 “den scatz den wir funten .
0,4677 duo wir unsere secche enbuten .
0,4678 den brahte wir widere .
0,4679 ze mines herren chamere .
0,4680 duo sprache du hetest den dinen .
0,4681 hiez in uns gehalten .
0,4682 ube uns hete got ieht gegeben .
0,4683 du ne woltest des nieht phlegen .
0,4684 Wie mahte wir denne iemer so getuon .
0,4685 daz wir da widere buten solich lon .
0,4686 In sues sacche .
0,4687 der selbe chopf stecche .
0,4688 den slahe oder hach .
0,4689 wir sin dine scalche da nach .”
0,4690 Er chod “des ne wil ich nieht tuon .
0,4691 den sculdigen wil ich ze scalche haben .
0,4692 den wil ich cholen .
0,4693 die anderen faren dare si wellen .”
0,4694 Duo man die secche enbant .
0,4695 in des jungesten sacche man in fant .

0,4696 er fie n bi der hant .
0,4697 iedoch er in niene bant .
0,4698 er chod fon rehten sculden .
0,4699 sines herren scalch muose sin .
0,4700 Allez ire gewate si zarten .
0,4701 uil parmichlichen erharten .
0,4702 “so we uns wenigen .
0,4703 daz uz chom beniamin .
0,4704 wanne ware wir all erslagen .
0,4705 unte muose dich din uater haben .”
0,4706 Daz chint stuont weinote .
0,4707 want for leide die hente .
0,4708 iz wante niemer mere .
0,4709 gesahe sinen lieben uater .
0,4710 Si uazzoten die esile .
0,4711 cherten hine widere
0,4712 mit riuwechlichen gabaren .
0,4713 si forhten daz si iovch daz chint florn waren .
0,4714 Duo giench iudas .
0,4715 da ioseph was .
0,4716 die anderen alle nach ime
0,4717 ire rede peuulhen si ime .
0,4718 Si giengen iosebe ze fuzzen .
0,4719 paten sich ze rede lazzen .
0,4720 Er chod “war dahtet ir .
0,4721 daz ir ieht stalet mir .
0,4722 ia ne mach mir niemen nieht genemen .
0,4723 daz iz mege sin ferholen .
0,4724 Mir n ist niemen gelich
0,4725 an liezzenne des phlig ich mich .”
0,4726 Iudas sprach duo .
0,4727 mit riuwigem muote .
0,4728 “Waz mege wir da widere .
0,4729 uns ist geskehen uil ubile .
0,4730 wir pirn durch sunte .
0,4731 chomen in dise scante .
0,4732 Nu pir wir alle din .
0,4733 da ne mege wir zuo gesprechen .
0,4734 sam wole wir .
0,4735 sam der den choph stal dir .”
0,4736 Duo chod ioseph
0,4737 “des ne tuon ich nieht .
0,4738 der mir den chopf nam .
0,4739 den einen wil ich han .
0,4740 farit ir ungescantte .
0,4741 zuo iuwereme lante .
0,4742 saget iuwereme uater .
0,4743 wie hat getan iuwer bruoder .”

0,4744 Iudas dar nahere trat .
0,4745 uil demuotechlichen er in bat .
0,4746 daz er durch sine gnade .
0,4747 im ein lutzel fername .
0,4748 Er gestatte ime des .
0,4749 waz tur nam in des .
0,4750 Duo chod iudas .
0,4751 truriges muotes .
0,4752 Duo geruochtest uns fragen .
0,4753 ube wir uater hiettin .
0,4754 oder ube wir heten mer .
0,4755 da heime deheinen bruoder .
0,4756 Wir sprachen heten einen alten uater .
0,4757 unte einen lutzelen bruoder .
0,4758 den er in sinem alter gewan .
0,4759 sin bruoder ne wizzen wir ware chom .
0,4760 er ist sineme uater uil liep .
0,4761 er ne lat in uone ime nieht .
0,4762 Duo hiez du dir n bringen .
0,4763 ze gnaden iovch ze minnen .
0,4764 duo sagete wir dir herre .
0,4765 wie liep er ime ware .
0,4766 er het en fure die muoter
0,4767 iovch fure den bruoder .
0,4768 er ware ime so zart .
0,4769 daz er in ne liez in deheine uart .
0,4770 Duo sprache wir ne dorften mere here chomen .
0,4771 wir ne wolten in mit uns nemen .
0,4772 Diz allez wir zalten .
0,4773 unsreme uater alten .
0,4774 er tet chlage gnuoge .
0,4775 daz wir des chindes hie geuwogen .
0,4776 Da nach hiez er uns faren .
0,4777 nach der libnare .
0,4778 Wir sprachen ne getorsten
0,4779 mere daz lant gesuochen .
0,4780 noh chomen in diniu ougen .
0,4781 uberlut noch getovgen .
0,4782 mit uns ne fare daz chint .
0,4783 leider ubile sint nu chomen siniu dinch .
0,4784 Vnser uater begunde truren .
0,4785 duo zuo giengen ime dise riuwe .
0,4786 Er chod “iu ist wole chunt .
0,4787 daz mir min wib gvan zuei chint .
0,4788 den einen ich uz sante .
0,4789 niemer er wider ze mir wante .
0,4790 ir sprachet in ein tier frazze .
0,4791 sinen roch an deme uelde liezze .

0,4792 ich ne gesach in niemer mere .
0,4793 daz irbarme dir trehten herre .
0,4794 Nemet ir mir ouch disen .
0,4795 unte geskihit ime ieht unterwegen .
0,4796 so ne lustet mich mere leben .
0,4797 so muoz ich chlagente den lib irgeben .
0,4798 so muozzen mine grawe .
0,4799 weinente faren z ungnaden .”
0,4800 So ich in nu skierist gesihe .
0,4801 unt ime sin chint nieht widere gibe .
0,4802 so hart er an in ist fercholen .
0,4803 e ich in denne sahe cholen .
0,4804 michel lieber ist mir .
0,4805 daz ich iemer diene dir .
0,4806 unt si in ellente
0,4807 denn ich chome ze lante .
0,4808 mir ware lieber unter der erde .
0,4809 denne er in deme amer irsterbe .
0,4810 Ich nam en in mine triuwe .
0,4811 des muoz ich iemer sin in riuwe .
0,4812 uon unseren sunten .
0,4813 pir wir worden ze scanten .
0,4814 die triuwe ne mag ich geleisten .
0,4815 die muoz got ane mich eisken .
0,4816 daz ich in uz prahte .
0,4817 zuo dirre note .
0,4818 Sin iovch des uater . muoz ich rede geben .
0,4819 so got gebiutet . uber min leben .
0,4820 dir ne sente got ze muote .
0,4821 daz tu z tuost durch dine guote .
0,4822 daz tu mich habest ze scalche .
0,4823 z eineme iewelichen tagewerche .
0,4824 Tuo mir al daz tu wellest .
0,4825 daz t et in hie niene chuelest .
0,4826 laz in heim .
0,4827 ich pin iemer gerne din suein .
0,4828 nieht ist des ich mich scame .
0,4829 et du gnadich pist ime .
0,4830 wil du in lazzen ze lante .
0,4831 ich lide iemer diz ellente .
0,4832 Tuo mahte ioseph .
0,4833 sich langere pehaben nieht .
0,4834 er hiez ime intwichen .
0,4835 die uor ime stuonten .
0,4836 daz niemen da ne ware .
0,4837 der sahe ir gebare .
0,4838 so s einander erchanten .
0,4839 wie si sich manten .

0,4840 Ioseph wuoft unt weinote .
0,4841 mit amarigem muote .
0,4842 de iz alle die horten .
0,4843 die da fore stuonten .
0,4844 Er sprach ze sinen bruoderen .
0,4845 uile minnechlichen .
0,4846 “Nu ne furhtet iu nieht .
0,4847 ich pin iz ioseph .
0,4848 nu saget mir rehte .
0,4849 minis uater mahte .
0,4850 ub er lebe .
0,4851 oder welich sin sine hebe .”
0,4852 Si irchomen so harte .
0,4853 daz si ne gwielten ire worte .
0,4854 Ioseph hiez si nahere gen .
0,4855 er wolte si mit gnaden bestan .
0,4856 er chod iz ioseph ware .
0,4857 iacobes sun der altere .
0,4857a “deme ir den roch abe strouftet
0,4857b unde in Egiptelant virchouftet
0,4858 Nu ne furhtet iu nieht .
0,4859 noh ne missedunch iuch nieht .
0,4860 want iz wolte got .
0,4861 daz ir ne laget tot .
0,4862 Iz sint zuei iar .
0,4863 daz ane gie diser hunger harewer .
0,4864 noh ist er finf iar .
0,4865 daz ist alzoges war .
0,4866 so niemen eret . noh sat .
0,4867 noh nieht in snidet .
0,4868 Vmbe daz hat got des gedaht .
0,4869 daz er mich here fure gesentet hat .
0,4870 daz ir werdet pehalten .
0,4871 unt daz ezzen hie muget chovffen .
0,4872 Iz was iur fille .
0,4873 unt was aue gotes wille .
0,4874 der daz fuochte
0,4875 daz mich der chunich ze uater hiete
0,4876 unt al ditze lant .
0,4877 gab in mine hant .
0,4878 Nu ilet
0,4879 neheine wile tualet .
0,4880 ir sculet mineme uater sagen .
0,4881 daz er nieht ne darf chlagen .
0,4882 daz ich noch lebe .
0,4883 pringet im ouch mine gebe .
0,4884 unt daz mich got hat getan .
0,4885 alles disses hertuom .

0,4886 Saget im ouch daz er mir chome .
0,4887 mit al siner hebe .
0,4888 haizze siniu hien .
0,4889 sin fihe mit triben .
0,4890 daz er unt siniu chindahe .
0,4891 deme hungere inphlihe .
0,4892 noch ime daz fihe florn werde .
0,4893 an der umbarigen erde .
0,4894 daz er der finf iare not .
0,4895 diu nu zuo gat .
0,4896 uberwinten mege .
0,4897 er unt alle die er habe .
0,4898 Saget ime alle min ere .
0,4899 daz er ne weine mere .
0,4900 daz ich noch lebe .
0,4901 pitet in daz er sich wole gehabe .
0,4902 er scol alles de leides irgezzen .
0,4903 des er sich nu lange hat frezzen .”
0,4904 Duo er daz foleredite .
0,4905 beniamin er zuo ime habete .
0,4906 an den hals er me fiel .
0,4907 manigen zaher ob ime lie .
0,4908 eineandere si chusten .
0,4909 duwngen sich zesamene mit den brusten .
0,4910 Ioseph der luste .
0,4911 albesunter er si chuste .
0,4912 er ni lie dar neheinen unter .
0,4913 er ne beweint in unt chust in besunter .
0,4914 Duo ne forhten si in mere .
0,4915 duo wurten si uile here .
0,4916 skier uber al fuor .
0,4917 daz chomen waren iosebes bruoder .
0,4918 Duo ioseph mit in ze houe gie .
0,4919 der chunich si uile wol inphie .
0,4920 er wart uile fro .
0,4921 solehere helide .
0,4922 si waren lussame chnehte .
0,4923 si waren guotere slahte .
0,4924 uile wole er si hantilote .
0,4925 irgazte si aller note .
0,4926 Ioseben er bat iovch gebot .
0,4927 daz muos er tuon durch not .
0,4928 er hiez sine bruodere uarn .
0,4929 haln ir vater iovch ire barn .
0,4930 daz ouch im chome .
0,4931 suaz der chunniskefte ware .
0,4932 er wolte in des lantes geben .
0,4933 daz si iemer mit eren mahten leben .

0,4934 Er hiez in geben wagene .
0,4935 mit guote geladane .
0,4936 da man uffe fuorte wib unte chint .
0,4937 iovch anderen gesint .
0,4938 daz hinter in nieweht bestuonte .
0,4939 deheiner ir gewate .
0,4940 si ne fuorten si mit in .
0,4941 dar in egiptum .
0,4942 Ioseph was lieb daz er z ime gebot .
0,4943 unt ne ware doch des gebotes pornot .
0,4944 er frumete doch gern ir gefuore .
0,4945 tet iz aue sus deste sicherere .
0,4946 des was ime michel ere .
0,4947 daz si so zuoz ime ladete sin herre .
0,4948 Ioseph sinen bruoderen gebete
0,4949 mit sabeninere wate .
0,4950 ieglicheme zuei padguvant .
0,4951 so man si bezzest da uant .
0,4952 beniamin gab er finfiu .
0,4953 iovch zehen skillinge
0,4954 silberin si waren .
0,4955 ich ne weiz waz si wagen .
0,4956 iz ne duhte mich poregroz .
0,4957 gebete mir dar mite ein min gnoz .
0,4958 Eineme uater er sante .
0,4959 sam uile scatzes iovch guant .
0,4960 Vf zehen esil er luot .
0,4961 uile manigslahte guot .
0,4962 des egiptisken richtuomes .
0,4963 hine heim ze ruome .
0,4964 sam manigen fazzet er mit wiste
0,4965 ze dere heimuerte friste .
0,4966 Duo irlovpt er in .
0,4967 hiez si uaren mit minnen .
0,4968 daz si niene phlagen .
0,4969 e si heim . chomen .
0,4970 FRolichen si fuoren .
0,4971 heten beniamin sam ire herren .
0,4972 michele wunne
0,4973 hine heim prungen .
0,4974 mit mandungen .
0,4975 fur den uater giengen .
0,4976 Iudas sprach ime zuo
0,4977 uile frolichen .
0,4978 “Herre uater guote .
0,4979 wis mit guotem muote .
0,4980 dir inbot din sun ioseph .
0,4981 er ne ware noch tot nieht .

0,4982 er ist uber al egiptelant
0,4983 ein fiztuom gualt .
0,4984 geweltichlichen er phleget .
0,4985 al des ter chunich habet .”
0,4986 Also iacob daz gehorte
0,4987 ime was same er eines trovmes irwachete .
0,4988 er ne gelovpt is nieht .
0,4989 iz was im iedoch uile liep .
0,4990 Von erist si ime sageten .
0,4991 daz si s nieht uberheueten .
0,4992 wie si ioseben bestrovften .
0,4993 ze den chaltsmiden ferchovften .
0,4994 wie ime got ferlech .
0,4995 daz er in egipto fur gedech .
0,4996 daz er trut ware des chiniges .
0,4997 meister alles sines gedigenes .
0,4998 wi uber churz iovch lanch .
0,4999 ime untertan was daz lant .
0,5000 unt in der chunig pate .
0,5001 er chom ime mit al diu er hete .
0,5002 mit wiben iovch mit chinden .
0,5003 mit allen ir dingen .
0,5004 er wolt s in sinme riche .
0,5005 bestiften frumechlichen .
0,5006 Duo iacob die wagene gesach .
0,5007 unte al daz ime sin sun gab .
0,5008 duo begund er wider leben .
0,5009 er was uil nah bechliben .
0,5010 nah sinen chinden weinente .
0,5011 alzane amerente .
0,5012 Er chod “nu ne pit ich es paz
0,5013 nu ich gelebet han daz .
0,5014 daz min sun ioseph .
0,5015 noh n ist tot nieht .
0,5016 nu wil ich dare farn .
0,5017 sehen min liebez parn .
0,5018 unte wil fro sin .
0,5019 nu ich lebenten weiz in .”
0,5020 Iacob fazzote .
0,5021 al daz er hete .
0,5022 uf ros unt esile .
0,5023 chint unte wib uf wagene .
0,5024 fihe hiez er mite triben .
0,5025 er ne lie nieht heim beliben .
0,5026 Sine sune mit ire chonen .
0,5027 iovch mit allen ire heben .
0,5028 fuoren in egiptum .
0,5029 da besazzen si michelen richtuom .

Referenzkorpus Mittelhochdeutsch v2.0 (https://linguistics.rub.de/rem) 105

https://linguistics.rub.de/rem


M088: Wiener Genesis Modernisierter Lesetext

0,5030 Duo iacob unterwegin chom .
0,5031 des nahtes ime got harn began .
0,5032 Iacob chod “hie pin ich .
0,5033 wer wil mich .”
0,5034 “Nu gelovbe mir iz iacob .
0,5035 ich pin dines uater got .
0,5036 niene furhte du dir .
0,5037 ich far in egiptum samet dir .
0,5038 ich mache din afterchunft .
0,5039 da uil witene chunt .
0,5040 Mit dir far ich dare .
0,5041 unt wider bringe dich aue here .
0,5042 ioseph obe dir gestet .
0,5043 so dir diu sele uz get .
0,5044 din ougen er luchet .
0,5045 so r din mer ne bruchet .
0,5046 wider heim dich fuoret .
0,5047 mit der erde dich petroret .
0,5048 da du dir selbe leger gruobe .
0,5049 e du dich dannen huobe .”
0,5050 Iacob unt die mit ime fuoren .
0,5051 aller samit sibinzich waren .
0,5052 si fuorten in egiptelant .
0,5053 mit in fihe iovch gvant .
0,5054 Iacob fure sante .
0,5055 daz man iz iosebe chunte .
0,5056 daz er unte alle sine friunt .
0,5057 waren chomen in daz lant .
0,5058 pat daz er n gesahe
0,5059 in deme guowe Gese .
0,5060 Ioseph sa dar reit .
0,5061 mit ime manich riter gemeit .
0,5062 sinen uater er ane lief .
0,5063 er was ime uil lieb .
0,5064 An den hals er me uiel .
0,5065 manigen zaher ob ime lie .
0,5066 er chuste in uil dicche .
0,5067 und sufte ob ime ofte .
0,5068 Duo sprach iacob
0,5069 ze sineme sune ioseph .
0,5070 “nu ich dich gesehen han .
0,5071 nu wil ich frolichen sterben .
0,5072 nu ich dich laz after min .
0,5073 des lobe ich dich trehten .”
0,5074 Duo sprach ioseph .
0,5075 zuo sinem uater iacob .
0,5076 “IR sculet hie biten .
0,5077 ich wil widere ze deme chunige riten .

0,5078 wil ime zellen
0,5079 allen dinen willen .
0,5080 du sist chomen zuo sinen gnaden .
0,5081 mit chinden iovch mit wiben .
0,5082 wie man al din fihe
0,5083 here mit dir tribe .
0,5084 daz nieht diner gwante
0,5085 si bestanten da ze lante .
0,5086 Swenne er iuch fordere .
0,5087 unt iuch frage .
0,5088 waz ir chunnit dienen .
0,5089 oder waz ir spulget tuon .
0,5090 so sprechet
0,5091 anderes werches niene spulget .
0,5092 ir sit uon chintheite guon .
0,5093 mit deme fihe gen .
0,5094 suer wole chunne den list .
0,5095 daz der unter iu si der tiurist .
0,5096 Daz chodet fon diu .
0,5097 daz si ne muon iuch .
0,5098 daz ir mit gnaden .
0,5099 in disme gouwe muget rawen .
0,5100 want in widerzame sint .
0,5101 die des fihes huottent .
0,5102 si sehent si ungerne .
0,5103 dannen skeidet iuch fon in uerre .
0,5104 daz ir iuch e meget pigen .
0,5105 daz si s nieht firsten .
0,5106 Hie ist daz lant allerbezzest .
0,5107 da wil ich daz ir z besitzit .
0,5108 ir sculet iurer fihe huoten .
0,5109 same iure fordrin taten .
0,5110 daz ne was iu heim nehein scante .
0,5111 sui ez dunche scante in disme lante .”
0,5112 Ioseph deme chunige sagete .
0,5113 welihen ziuch sin uater habete .
0,5114 er war in deme govwe Gese .
0,5115 mit allem sineme gesinde .
0,5116 er wolte da biten .
0,5117 waz der chunich uber in wolte gebieten .
0,5118 Er hiez in ime chomen .
0,5119 er wolte in gisehen iouch fernemen .
0,5120 er ware ime uile lieb .
0,5121 durch sinen sun ioseph .
0,5122 Zistete er in besante .
0,5123 einer nach ime rante .
0,5124 pat in daz er chome
0,5125 deme chunige sliume .

0,5126 Iacob iouch sine sune .
0,5127 uile drate chomen si ime .
0,5128 der selbe altiskche .
0,5129 was ein erlich reche .
0,5130 er hiez die sune mit ime gen .
0,5131 er gie fur den chunich sten .
0,5132 iewedirhalp sehse .
0,5133 stuonten die herren so luste .
0,5134 si waren alle erlich .
0,5135 in ne was da nieht gelich .
0,5136 als ime si got het irchorn
0,5137 want er wolte uon in werden geborn .
0,5138 Der chunich hiez in sin willechomen .
0,5139 sam tet er die sune
0,5140 er fragte waz si chunden wurchen .
0,5141 oder wie si ime wolten dienen .
0,5142 durch ire watliche
0,5143 wolt er in geben ambahte riche .
0,5144 Si sprachen niehtes spulgtin .
0,5145 newar ire fihi haltin .
0,5146 sprachen gerne ze site haten .
0,5147 daz ire forderen taten .
0,5148 baten si muosen bisten
0,5149 in dere marche Gesen .
0,5150 Der chunich sie werte .
0,5151 des ir uater gerte .
0,5152 da daz lant pezzeste pare .
0,5153 de iz ire were .
0,5154 “da z iu pezzist liche .
0,5155 da besitzit diu riche .”
0,5156 Iacob duht der chunich in sinen gebaren .
0,5157 ein geistlich man .
0,5158 Duo fragte er in uon sineme altere .
0,5159 wie uile siner iare ware .
0,5160 Er chod nieht altere ware .
0,5161 newane zehenzig unt drizzig iare .
0,5162 sprach dei so gilebet ne hete .
0,5163 in decheiner slahte guote .
0,5164 daz er so alt wurte .
0,5165 so er scolte uon geburte .
0,5166 Duo si uolredeten .
0,5167 des si bede gezam .
0,5168 iacob gnadet deme chunige .
0,5169 unt beualch in gote mit sineme segene .
0,5170 unt nam urlovp .
0,5171 gie zuo sineme sune ioseph .
0,5172 der gab ime al des gnuog .
0,5173 des d erde par oder truoch .

0,5174 da daz lant pezziste was .
0,5175 mit sinen sunen er daz pesaz .
0,5176 Vone tage ze tage .
0,5177 merot sich des hungeres chlage
0,5178 suaz taz liut scatzes hete .
0,5179 ze ioseph iz in prahte .
0,5180 umbe daz chorn si im en gaben .
0,5181 fern unte nahen .
0,5182 uber al daz riche .
0,5183 des wart des chuniges chamere uil riche .
0,5184 Duo si mere scatzes ne heten .
0,5185 ire fihe si prahten .
0,5186 rinder unt scaf .
0,5187 esil unt ros da nah .
0,5188 daz iar er s dar umbe .
0,5189 fuorote uile chume .
0,5190 Do daz iar hine chom .
0,5191 iosebe si zuo sprachen .
0,5192 er lieze ime irbarmin .
0,5193 daz si uil armen .
0,5194 ne heten fihi noh scatz .
0,5195 er hulf in etwaz .
0,5196 in ni ware nieht bestanten .
0,5197 in scaze noh gewante .
0,5198 si ne heten nieht mere .
0,5199 newan des libes unt der erde .
0,5200 er name dei z ime .
0,5201 chert s in des chuniges frume .
0,5202 si wurten selbe sine scalche .
0,5203 gabin dei eigin zuo siner gewalte .
0,5204 ub er si generte .
0,5205 unt die erde mit samen bewarte .
0,5206 waz daz guot ware
0,5207 ube diu erde wurt umbare .
0,5208 unte lange lage wuoste .
0,5209 ze neheineme troste .
0,5210 Er lie si selben fri bisten .
0,5211 er ni wolt ire ze scalchtuom .
0,5212 iz duht in sunte .
0,5213 die er fri funte .
0,5214 ub er die ze scalche tate
0,5215 durch dehein ire note .
0,5216 Er wolte si giwielten ire .
0,5217 so der hunger wurte fure .
0,5218 daz si denne fridelichin
0,5219 mahten ire dinch weruen .
0,5220 daz ir ieglich gnuoch giwunne .
0,5221 ub in niemen ne duvnge .

0,5222 Suer ime bot daz eigen .
0,5223 den ne wolt er nieht werigen .
0,5224 er chovft in des chuniges gualt .
0,5225 die ere manichfalt .
0,5226 uon des lantes ente .
0,5227 covft er iz al ze des chuniges hente .
0,5228 Dei die phaffun
0,5229 iener ane wuntin .
0,5230 dei in gilazzin waren .
0,5231 uon des chuniges gnaden .
0,5232 dei ne wolt er chovffin .
0,5233 den hiez er helfen .
0,5234 mit nare iovch mit samen .
0,5235 daz si die not ubirchomen .
0,5236 Ioseph sprach duo
0,5237 zuo deme liute .
0,5238 “Nu allez iur guot
0,5239 in des chuniges giwalte stat .
0,5240 nu nemet samen .
0,5241 daz diu erde mege wuocheren .
0,5242 Suaz chornes werde iu
0,5243 daz teilit in finfiu .
0,5244 daz finfte scult ir geben
0,5245 ze des chuniges houen .
0,5246 mit den uieren .
0,5247 scult ir iuch unt iuriu chint fuoren .
0,5248 iovch iuriu hiwen .
0,5249 daz si nieht bichliben .”
0,5250 Guot duht si daz gedinge .
0,5251 si antwurtin ime mit mandunge .
0,5252 “Wir sehen daz al unser gnist .
0,5253 in diner hant ist .
0,5254 nu geruoche du unsich ane scovwen .
0,5255 wir dienen deme chunige mit frovden .”
0,5256 After diu waren si guis .
0,5257 alles ire lebenes .
0,5258 Ioseph si so prahte .
0,5259 uz dere hungeriare note .
0,5260 Vone diu unze in ewig .
0,5261 ist der zins fertig .
0,5262 daz ieglich man
0,5263 git abe sineme eigen .
0,5264 daz finfte teil siner chorne .
0,5265 zi des chuniges urbore .
0,5266 die sint uz ginomen .
0,5267 die in phafheite leben .
0,5268 so stuont iz bi den heidinen .
0,5269 ich ne weiz ub iz die christane so meinen .

0,5270 Iacob unte sin chunne .
0,5271 was da in michilere wunne .
0,5272 got in irgazte
0,5273 manegere gruozze .
0,5274 er hete salde unte framspuot .
0,5275 aller erone gnuoch .
0,5276 er ne mahte selbe wizzen .
0,5277 welihin richtuom er het bisezzen .
0,5278 so lebet er da .
0,5279 daz frist sibinzehin iare .
0,5280 Duo er duo ferstuont .
0,5281 daz ime nahot der tot .
0,5282 duo hiez er ime giwinnen .
0,5283 ioseph sinen lieben sun .
0,5284 Uile skier er ime chom .
0,5285 duo begund er in bitten
0,5286 daz er ime ie guotes getate .
0,5287 daz er iz an diu gestatigote .
0,5288 sos er sturbe .
0,5289 daz er in da nieht pewlhe .
0,5290 daz er in uz deme ellente
0,5291 fuorte ze lante
0,5292 unte inen bigruobe .
0,5293 da sin uater iovch sin ane lage .
0,5294 Von ime er ni liez .
0,5295 e er im ez uile uaste gihiez .
0,5296 noh ne maht es sich irwerigin .
0,5297 er ne muos im es suerigen .
0,5298 Duo ioseph gesach .
0,5299 sines uater ummaht
0,5300 duo nam er zu ime
0,5301 zuene sini suni .
0,5302 zuo sinem uater er gie .
0,5303 uile wol er in inphie .
0,5304 an daz pette er gisaz
0,5305 iacob ze ioseph sprach .
0,5306 “Duo ich bigab min heim .
0,5307 der almahtigot mir irskein .
0,5308 mich selben er wihte .
0,5309 unte alle die chomen uon mineme libe .
0,5310 uone diu wil ich .
0,5311 daz dine sune erlich .
0,5312 manasses unt effraim .
0,5313 sin sune min .
0,5314 die du noh gewinnest .
0,5315 dere du dich unterwintist .”
0,5316 Duo er dei chint gesach .
0,5317 zuo ioseph er sprach .

0,5318 “wer sint dise .”
0,5319 ioseph sprach waren sine sune .
0,5320 Er sprach “nu leite mir here si .
0,5321 daz ich si giwihe .”
0,5322 Daz gesune ime tunchelot .
0,5323 daz tet iz durch not .
0,5324 er was ein alt man .
0,5325 er ni mahte nieht heitere chiesen .
0,5326 Ioseph leit ime si dare .
0,5327 er begreif si uile giware .
0,5328 Er halst unte chuste .
0,5329 dei chint also luste .
0,5330 er hantilote si zarte .
0,5331 er frovte sich ire harte .
0,5332 Ioseph dei chint stalte .
0,5333 zuo sineme vater beidenthalbe .
0,5334 manassen ze der zesewen .
0,5335 effraim zi der winsteren .
0,5336 Iacob die hente
0,5337 uber einandere scranchte .
0,5338 die zesewen uber effraim
0,5339 die winsteren uber manassen .
0,5340 Duo ioseph daz gesach .
0,5341 duo was iz ime ungimach .
0,5342 er wolte ime die zesewen .
0,5343 ziehen uber manassen .
0,5344 sprah iz so nieht reht ware .
0,5345 manasses ware der altere .
0,5346 Iacob sprach wole wesse .
0,5347 waz er tuon scolte .
0,5348 sprach der altere wurte
0,5349 uile mahtich siner giburte .
0,5350 daz aue der iungere
0,5351 wurte der herere .
0,5352 er ni mahte des gotis willen
0,5353 nieht ferwantelin .
0,5354 Die hente er ime lie ligen .
0,5355 iacob bigunde ze gote digen .
0,5356 daz er durch willen . siner forderen
0,5357 in giruoht irhoren .
0,5358 der ime uone chintheite .
0,5359 hulf uz aller arbeite .
0,5360 daz der engil chome
0,5361 der in ofte uz angiste name .
0,5362 unt dei chint gisegenote .
0,5363 obe den er sini hente hete .
0,5364 “Durch dinen heiligen namen .
0,5365 den ane ruofte min ano abraham .

0,5366 iovch min uater ysaac .
0,5367 so er an sineme gebete lach .
0,5367a daz si muozzen wahsen
0,5367b mit saliger slahte
0,5368 daz si muozzen rehte getuon .
0,5369 dir trehtin dienen .
0,5370 du giruoch in ouch geben .
0,5371 daz solich werd ire leben .
0,5372 suer deme anderen guotes pitti .
0,5373 daz er ire gihucke .
0,5374 daz eines dinch sam irge .
0,5375 sam effraim unte manasse .”
0,5376 Duo stalt er effraim .
0,5377 fure den bruoder sin .
0,5378 Duo sprach er ze ioseph . sineme sune .
0,5379 da er stuont ob ime .
0,5380 “Ich ni mach nieht langere leben .
0,5381 got giruoche mit iu wesen .
0,5382 unt giruoche iuch hinnen
0,5383 z iureme erbi pringin .
0,5384 Virnim mir ioseph .
0,5385 mit dinen bruoderen teile nieht .
0,5386 daz ich deme chunige amorreo ginam
0,5387 mit pogen unt mit waffen .”
0,5388 Da nach pat er alle sini sune .
0,5389 daz si chomen z ime .
0,5390 daz si firnamen .
0,5391 wie ir lezzistin dinch irgiengen .
0,5392 Duo si wurtin innen .
0,5393 daz sin ente nahen pigundi .
0,5394 daz petti si umbestuonten .
0,5395 mit amarigin muoten .
0,5396 Si sprachen da waren .
0,5397 gerne sini segene firnamin .
0,5398 waz in got irteilit hate .
0,5399 zuo wiu er ire ruohte .
0,5400 Duo lach iacob .
0,5401 dahte uerre ane got .
0,5402 pat in uile gnote .
0,5403 daz er ime zeigte
0,5404 welich rat wurte
0,5405 siner giburte
0,5406 ub ieht unter in ware .
0,5407 des ime gizame
0,5408 an deme irgienge .
0,5409 des er gihiezze abrahame .
0,5409a daz von sineme samen
0,5409b noh der chome

0,5410 der die werlt alle
0,5411 irloste fon helle .
0,5412 Duo er daz gibet
0,5413 uile innerchlichen getet .
0,5414 duo hiez er sini sune .
0,5415 daz si firnamin ime .
0,5416 Fili stille si gisuigtin .
0,5417 zuo siner rede dahtin .
0,5418 ER sprach “min sun ruben .
0,5419 firnim wi ez dir muoz irgen .
0,5420 Du pist sterche
0,5421 miner werche .
0,5422 du pist sun min der erist .
0,5423 du scoltest sin der heriste .
0,5424 du ware daz eriste ser .
0,5425 min unte diner muoter .
0,5426 warest du biderbi .
0,5427 so scoltest du haben uon erbi .
0,5428 so wir iz tiuristiz hieten .
0,5429 du scoltest dinen bruoderen gibieten .
0,5430 Daz allez du firworhtest .
0,5431 duo du got ni forhtest .
0,5432 unte mine chebis uberlage
0,5433 an mineme bette gisuase .
0,5434 Duo tate deme wazzer gilich .
0,5435 daz in deme uazze nieht inthabit sich .
0,5436 daz uz rinnit .
0,5437 sua z loch findet .
0,5438 also iltest du uz fliezen .
0,5439 dinen glust gebuzzen .
0,5440 Got daz ne welle .
0,5441 daz in solichim ualle .
0,5442 iuweht diner giburte
0,5443 iemer sculdich werde .”
0,5444 Symeon unte Leui .
0,5445 segenot er da bi .
0,5446 sprach si waren wichfaz .
0,5447 in in ware nit unte haz .
0,5448 bat daz sin sele
0,5449 niemir in ir rat chome .
0,5450 noh er ne wolte nehainer
0,5451 ir erene haben teil .
0,5452 want si in ire heizmuote .
0,5453 irsluogen liute guote .
0,5454 unte in ubileme willen .
0,5455 taten eine burchmure uallen .
0,5456 sprach ire stritmuot .
0,5457 scolte sin firfluochet .

0,5458 si ne gilovpten . sich ir zorne
0,5459 si waren die flornen .
0,5460 “Die unter iu werden guot .
0,5461 die sin sune min iacob .
0,5462 die ubilin ich zisprenge .
0,5463 elliu gnade si in enge .”
0,5464 Er ne segenote si mere .
0,5465 wante er ne mahte fore sere .
0,5466 daz si mit untriuwen .
0,5467 rachin ire riuwen .
0,5468 daz dina ire suester .
0,5469 selb ire hete biworuen laster .
0,5470 unte si daz puozten .
0,5471 anders denne si scolten .
0,5472 “Ivda min chint .
0,5473 wol irgent diniu dinch .
0,5474 Du wirdest diner chrefte .
0,5475 trost aller diner chunniskefte .
0,5476 dini bruoder dich lobent .
0,5477 so si din reht intstent .
0,5478 du giwinnist manigen uiant .
0,5479 die ginikchit din mahtich hant .
0,5480 Du bewiruist so michil ere .
0,5481 daz dich al din chunne heizit herre .
0,5482 Vili mariu lant .
0,5483 choment in dine hant .
0,5484 So du dei gewinnist .
0,5485 deme leun gilich du gebarist .
0,5486 der unter tieren nimit
0,5487 al des in gizimit .
0,5488 den elliu tier furhtent .
0,5489 so er dar unter chumit .
0,5490 du slehist unte rovbest .
0,5491 unze du alle dine uiante getovbest .
0,5492 Alse den leun oder die leuinnen .
0,5493 iemen getar wekchen .
0,5494 soso er ligit ruowen .
0,5495 mit offenen ovgen .
0,5496 same giturrin uiante din .
0,5497 iuweht dich giruozen .
0,5498 So du bist fridelichin .
0,5499 in dinen richin .
0,5500 so du list slaffest .
0,5501 din ovgen ne wachent .
0,5502 si firbernt dich gare .
0,5503 du bist ir aller are .
0,5504 Vone iuda ne wirt niemer ginomin .
0,5505 daz chunichliche sceptrum .

0,5506 noh uon sinen huffen
0,5507 gibristet chuonere herzogin .
0,5508 unze der wirt giborn .
0,5509 der al die werlte scol nerin .
0,5510 des chunft alle die beitent
0,5511 di der uber die werlt sint gibreitet .
0,5512 Der bintet der esilinnen sun .
0,5513 an sines wingartan zun .
0,5514 die muoter an die winrebe .
0,5515 daz sint siner minnone gebe .
0,5516 daz er iuden noch heiden .
0,5517 ime ni lat inphreiden .
0,5518 Er wil daz ieweder liut .
0,5519 werde sint trut .
0,5520 niemer er irwintit .
0,5521 e er si mit minnen zesamene gibintet .
0,5522 In deme win er waskit .
0,5523 da er mite ist girustet .
0,5524 die sconen stole .
0,5525 daz ist ein giwate frone .
0,5526 Iouch in des winperes pluot .
0,5527 sin lachin er dunchot .
0,5528 Sconer den der win .
0,5529 sint dei ougin sin .
0,5530 Siner zande gliz .
0,5531 ist wizer den diu milich wiz .”
0,5532 Diz ist ein tiefiu rede .
0,5533 ich wane s iemen irrechin mege .
0,5534 chund ich daz firnemen
0,5535 daz ich dar ubere han gilesin .
0,5536 gerne ich denne sagiti .
0,5537 welihi pizeichinheit si habiti .
0,5538 Iudas chut pihtare .
0,5539 unte pizeichinit dich christ unser herre .
0,5540 du dines uater iahe .
0,5541 unze du hie in werlte ware .
0,5542 du sprache daz du in woltest loben .
0,5543 daz er chindin daz hete gigeben .
0,5544 daz er wisin unte chargen .
0,5545 fore hete firborgen .
0,5546 want der dich einualtechlichen meinit .
0,5547 unte sich der suntene gireinit .
0,5548 der bezeichinet daz chint .
0,5549 deme die gotes gnade goffenet sint .
0,5550 Suer aue sinen wistuom
0,5550a cheret an werltlichen ruom
0,5550b unde allen sinen sin
0,5551 cheret an werltlichen guin .

0,5552 noch dich ni furhtet
0,5553 so er ubil wurchit .
0,5554 der muoz der ewigin wunnin .
0,5555 in ener werlte mangilen .
0,5556 Got ni wil nieht haben florn .
0,5557 daz er durch uns wart giborn .
0,5558 wir sculn in loben .
0,5559 daz er uns zi bruoder wil haben .
0,5560 Er hat uberwunten
0,5561 al unser uiante .
0,5562 er hat si gidovbit .
0,5563 die helle hat er birovbet .
0,5564 Duo diu gotheit .
0,5565 an sih nam die menniskheit .
0,5566 duo was der lichname
0,5567 sin wat scone .
0,5568 unter daz lachan .
0,5569 giruohte er sine gotheit dekchen .
0,5570 Do er die alten e .
0,5571 uili follichlichen bigie .
0,5572 daz er daz ne wolte firmiden .
0,5573 er ni liezze sich bisniden .
0,5574 unt sich mit opphere wolte reinen .
0,5575 sui er ni hete niheine meile .
0,5576 unt al daz tet .
0,5577 daz unter iuden was site .
0,5578 duo het er in deme wine
0,5579 giwaskin wat sine .
0,5580 Duo er die touffe an sich nam .
0,5581 unte bigunde manige not liden .
0,5582 unt lie sinen lichnamen
0,5583 an deme cruce martiren .
0,5584 duo het er gedunchet
0,5585 sin lachin in daz pluot .
0,5586 Do er zuene tage .
0,5587 giruowot in deme grabe .
0,5588 an deme drittin morgin .
0,5589 maht der tiefel sorgen .
0,5590 er irstunt uon deme tode .
0,5591 mit libe iovch mit sele .
0,5592 er fuor mit leuchrefte .
0,5593 die helle brechen .
0,5594 Den tiefel er gibant .
0,5595 warf in einen bovch in den munt .
0,5596 daz deme selben gule .
0,5597 alzane ste offen daz mule .
0,5598 so wir uone sunten .
0,5599 chomen in sine slunten .

0,5600 daz er ubil hunt .
0,5601 ni mege zuo luchin den munt .
0,5602 daz er durch piht unte puozze .
0,5603 sines undanches unsich uz lazze .
0,5604 Christes ougin
0,5605 sint siner lere gitovgin .
0,5606 die den gnade giheizzint .
0,5607 die ire missetat puozzint
0,5608 dei selben ougin .
0,5609 sint sconer den der win .
0,5610 der bizeichinit die alten e .
0,5611 diu deme sculdigen tet uile we .
0,5612 want si mit kelicheme rach
0,5613 suer ire tet dehein ungemach .
0,5614 Die zeni chliubint
0,5615 daz man in den munt sciubit .
0,5616 si sculn bisuochen .
0,5617 wes der lib ruoche .
0,5618 der lib sin nieni ruorit .
0,5619 e si z biwarint .
0,5620 So si z uberwintint .
0,5621 diu chela iz slintit .
0,5622 Same tuont die bridigari
0,5623 an ire lere .
0,5624 si geheizzent . deme liute .
0,5625 daz si werden gotes trute .
0,5626 tuon si daz gote girisi .
0,5627 daz si chomen zi paradisi .
0,5628 daz si ouh so megin intrinnin .
0,5629 daz si ze helle ni brinnin .
0,5630 daz scol man garnen
0,5631 mit guotin werchen .
0,5632 Suenne si so gilerint .
0,5633 daz si in ze gote bicherint .
0,5634 daz er wirt rein .
0,5635 ane sunten meile .
0,5636 so sint si wizzere denne diu milich .
0,5637 da man mite muosit dei chint .
0,5638 dei dannoch ni magan niezzen
0,5639 daz fest ezzen .
0,5640 Disiu rede get elliu an iudam .
0,5641 an iacobis sun den gote werden .
0,5642 Zabulon firnim waz ich dir sage .
0,5643 du scolt puwen an des meris stade .
0,5644 da dei scef lentin .
0,5645 da zi Sidone scolt tu iruvintin .
0,5646 daz da zi dir gnade findin .
0,5647 die uz des meris freisan intrinnin .

0,5648 unt suen der tiefel iage .
0,5649 daz der zuo dir fluht habe .
0,5650 unt an deme ente .
0,5651 da zi himil erlenti .
0,5652 Min sun isachar .
0,5653 ich sage dir in war .
0,5654 du pist ein starcher esil .
0,5655 du wirdest uile fesil .
0,5656 du flizzist dich wisheite .
0,5657 fazzist dich der arbeite .
0,5658 So du dich des gisatest .
0,5659 an der marche du ruowest .
0,5660 so dunchet dich diu reste .
0,5661 aller dinge bezziste .
0,5662 so buwest du dir werde .
0,5663 die parigin erde .
0,5664 den ahsilun du untersetzist .
0,5665 so du unter burde suizzist .
0,5666 du muost dinen zins geben .
0,5667 daz tu mit gnaden muozzist liben .
0,5668 Dan scol gibieten .
0,5669 ouch sinen luten .
0,5670 sam ander sin chunne .
0,5671 mit lutzeler wunne .
0,5672 want der din charch sin .
0,5673 ist gilich der nateren .
0,5674 diu uile stille slichit .
0,5675 unze si etwen gibizzit .
0,5676 Du bist ein gihurnter wurm .
0,5677 der an dere stige heuit sinen sturm .
0,5678 der daz ros an den huof hecchet .
0,5679 der denne dar uffe sitzit
0,5680 daz der ualle .
0,5681 nider chome an deme nelle .
0,5682 noch uf ne megi chomen .
0,5683 er ime beneme daz leben .
0,5684 so ne mag er sich girecchen .
0,5685 so muoz er sprechen .
0,5686 “herre got nu peit ich .
0,5687 unze du nerist mich .”
0,5688 Daz buoch uns saget .
0,5689 welich bizeichinunge ditze habet .
0,5690 Diu natere bizeichinit . honchust .
0,5691 der hurnt wurm den antichrist .
0,5692 der wech disin lib .
0,5693 die werltlichin not . der engi stich .
0,5694 daz ros ubermuot .
0,5695 herscaft . der dar uffe sitzet .

0,5696 der gihacte huof .
0,5697 des entis wuof .
0,5698 Suer des biginnit .
0,5699 daz er ditze leben minnit .
0,5700 deme slichit der tiefel zuo .
0,5701 daz er im einen piz tuo .
0,5702 hart er in hekchit .
0,5703 suenne er in firleitit .
0,5704 Suenn er nach erin strebit .
0,5705 unt sine diemuot . bigibit .
0,5706 unt die herscaft giwinnit .
0,5707 da er nach ringit .
0,5708 so er denne minnist wanit .
0,5709 der tot ime nahit .
0,5710 sin ubermuot fellit .
0,5711 der tot im bichrellit .
0,5712 so n ist siner rede mere .
0,5713 niware “nere mich trehtin herre .”
0,5714 Der gihurnter wurm .
0,5715 daz ist des antichristes zorn .
0,5716 der giborn wirt uone dan .
0,5717 sos ich gilesin han .
0,5718 der zi iungist chumit .
0,5719 so diu werlt ente nimit .
0,5720 des giwalt wirt so groz .
0,5721 daz er ni wil haben niheinin gnoz .
0,5722 Michil wirt sin ubermuot .
0,5723 er wil wesin got .
0,5724 die christenliche glovbe .
0,5725 hat er zi huohe .
0,5726 er heizzit firbieten .
0,5727 sumeliche heizzit er mieten .
0,5728 daz niemen gilovbe .
0,5729 uberlut noch gitovgine .
0,5730 an der magide sun .
0,5731 miner frovwen sante marien .
0,5732 So beginnit er zeichenun .
0,5733 er chut er si gotes sun .
0,5734 diu menige ime giloubet .
0,5735 mit geduange er si doubet .
0,5736 Die ime denne geuolgent .
0,5737 got si erbelgent .
0,5738 die aue an dem geloube gestent .
0,5739 uile wole der ding erget .
0,5740 die lident hie michile chole .
0,5741 in genisit aue diu sele .
0,5742 Daz welle christ . gotes sun .
0,5743 daz wir alle muozzen tuon .

0,5744 daz wir chomen ze gnaden .
0,5745 des chodet alle amen .
0,5746 Dannen ist mere gescriben .
0,5747 da wil ich uberheuen .
0,5748 der iz paz fuoget .
0,5749 der mag dannen lesen genuge .
0,5750 “Nv min sun gad .
0,5751 uile wole dir daz suert stat .
0,5752 gegurter du fihtest .
0,5753 din liut scirmist .
0,5754 forne du dich werist .
0,5755 hinter dich slehist .
0,5756 wole du behaltest .
0,5757 al des du waltest .”
0,5758 Du bezeichenest ovch christ .
0,5759 der unser furefehtare ist .
0,5760 der den tiufel uberwant .
0,5761 unt in in der helle gebant .
0,5762 Noch scol er ouch chomen .
0,5763 unsich ime alzoges benemen .
0,5764 want an deme iungesten tage .
0,5765 so er sin dinch habet .
0,5766 so nimit er uns scone .
0,5767 zuo dem paradise frone .
0,5768 diu helle sich intluchet .
0,5769 den tiufel uersuilehet .
0,5770 so werden wir bescerit .
0,5771 da iz uile wole fert .
0,5772 “Ein chint aser .
0,5773 dich uerbirt allez ser .
0,5774 feizt ist din brot .
0,5775 dich ne duinget nehein not .”
0,5776 Do er ime gab brotes gnuht .
0,5777 do het er alles dinges uberfluz .
0,5778 daz nah deme brote scol gen .
0,5779 daz mage wir da bi uersten .
0,5780 daz er chod den chunigen .
0,5781 ze flize scolte dienen .
0,5782 Der bezeichneot ovch christ .
0,5783 der himiliskez brot ist .
0,5784 ane daz nieman . mag genesen .
0,5785 der sin scol wesen .
0,5786 des heiligez wort .
0,5787 uns git den ewigen trost .
0,5788 Die mit in selben fehtent .
0,5789 daz si sich unrehtes geloubent .
0,5790 daz sint chunige
0,5791 an der sele edele .

0,5792 den dienet got ze flizze .
0,5793 mit gaistlichem imbizze .
0,5794 Er gesizzet ime werde .
0,5795 mit in ze merde .
0,5796 mit michilere guotliche .
0,5797 in deme himilriche .
0,5798 dar die niene chomen .
0,5799 die ze wereworte namen .
0,5800 der eine chot hati gechovffet .
0,5801 ein dorf uile guot .
0,5802 er muose daz bescovwen .
0,5803 pat sich firsprechen .
0,5804 Der ander chod niuwens ware gihit .
0,5805 hat ime ein liebez wib .
0,5806 pat sich mit huldin .
0,5807 aue der insculdin .
0,5808 Duo was des trittin weriwort .
0,5809 er hate duo gichovffet .
0,5810 finf guet ohsin .
0,5811 er muose die bisuochen .
0,5812 der selbe firwazin .
0,5813 pat sich aue so des merdis irlazzen .
0,5814 Duo die boten gisageten .
0,5815 welich antsegi si habiten .
0,5816 er hiez si nieht erwinten .
0,5817 e si brahten . alle die si funten .
0,5818 Si giengen an die strazze .
0,5819 da die armen sazzen .
0,5820 daz hus si ire erfulten .
0,5821 der unseren glichin .
0,5822 Da ene zuo geladet waren .
0,5823 daz gescach uns ze gnaden .
0,5824 Daz was aseres segin .
0,5825 des ne scolten wir nieht uberheuen .
0,5826 “Chint min neptalim .
0,5827 Sweme mag ich dich gebenmazzen .
0,5828 Also der hirz ferit .
0,5829 so er uz lazzen wirt .
0,5830 der der ist uil gezal .
0,5831 uber perg iovch tal .
0,5832 tuot hinnen unt enne .
0,5833 manige sprunge .
0,5834 same snelle du urentist .
0,5835 al daz tu ane ergest .
0,5836 nieht dir intwisket .
0,5837 des dich gelustet .
0,5838 Durch dine rede spahe .
0,5839 die du tuost uile wahe .

0,5840 so minnet dich daz liut .
0,5841 du wirdest in uil liup .
0,5842 du redest suozze unde scone .
0,5843 so iz ze houe zame .
0,5844 Ein trutsun ioseph .
0,5845 gote muozzest du sin lieb .
0,5846 du bist daz wahsente chint .
0,5847 des chint niene suinent .
0,5848 suer dich ane sihet .
0,5849 mit rehte er gihit .
0,5850 daz in allere geburte .
0,5851 nie sconere man ne wurte .
0,5852 daz dei wib wol besceinten .
0,5853 do si sich uber die burgmure leinten .
0,5854 unde si michel firwiz was .
0,5855 daz so scone was din fahs .
0,5856 unde du ware aller .
0,5857 alzoges ane laster .
0,5858 do man dich fuorte ueile .
0,5859 an dir ne was nehein meile .
0,5860 Die heren iuncfrovwen .
0,5861 ilten dich scovwen .
0,5862 ir nehein was so wolgetan .
0,5863 des mahte si wunter haben .
0,5864 Vzzen unt innen .
0,5865 ware du fol gotes minnen .
0,5866 des ingulten du heime .
0,5867 do dich hazzoten die dine eigine .
0,5868 Din eigine mage .
0,5869 huoben dich ane ir gebage .
0,5870 der nit was uf dich groz .
0,5871 dich gie ane manig gescoz .
0,5872 do gestuont din boge .
0,5873 an dem starchen gote .
0,5874 der zebrach daz gebente .
0,5875 diner arme iovch diner hente .
0,5876 Uon deme wirt geborn .
0,5877 der ze hirte ist irchorn .
0,5878 uber al den liut .
0,5879 der gote scolte wesen liup .
0,5880 Der ist ein sehenter stein .
0,5881 der bringet ze abunde sin uihe heim .
0,5882 Got gnade dir ioseph .
0,5883 noch ne uerzihe dir nieht .
0,5884 sin heileger segen .
0,5885 ne si uber al des du sculest phlegen .
0,5886 Al des an der erde .
0,5887 wahsentes und lebentes werde .

0,5888 dem ne werre hitze noch frost .
0,5889 scur noch suht .
0,5890 Liute iouch uihe .
0,5891 peren dir wuochere uile .
0,5892 Nach dines uater seginen .
0,5893 muozzest du gemeginen .
0,5894 unt aller diner uorderone segen .
0,5895 muozze uber dich chomen .
0,5896 noch ir niemmer zerinne .
0,5897 unter dineme chunne .
0,5898 unze chome der wille
0,5899 der ewigen puhile .”
0,5900 daz sint die fursten .
0,5901 die sit adames ziten wurten .
0,5902 patriarche unte wissagen .
0,5903 die wir ze den heristen sculn haben .
0,5904 wante si in ire guote .
0,5905 giengen ob andereme liute .
0,5906 die gote werden .
0,5907 sam die puhile obe der erde .
0,5908 die des ie gerten .
0,5909 daz si got gewerte .
0,5910 daz unser herre christ chome .
0,5911 unt si deme tiufale piname .
0,5912 Der houbet sis du ioseph .
0,5913 in guote unt in grehtikheit .
0,5914 unt alle die got meinen .
0,5915 uon nu unt in ewen .
0,5916 unze an den gotes sun .
0,5917 der scol dich statigen .
0,5918 an deme wirt ouch scin .
0,5919 welih ist der segin din .
0,5920 “Svn min der lezziste .
0,5921 du ne bist der wirsiste . noch der bezziste .
0,5922 ich meine dich beniamin .
0,5923 du noch hast wolfes sin .
0,5924 Den roub izzist du fruo .
0,5925 den roub teilest du ouch spate .
0,5926 z erist du dere ahtest .
0,5927 die du after malo trosten .
0,5928 Die du nu gerne flurist .
0,5929 after male du si gerne nerist .”
0,5930 So der uile guote . iacob .
0,5931 sine sune uol geseginote .
0,5932 do begreif in der tot .
0,5933 er hiez sich peuelhin .
0,5934 zuo sinen uorderen .
0,5935 da abraham unt ysaac .

0,5936 da sara unt rebecca iouch lia lag .
0,5937 Der heiligi man .
0,5938 da nach enti nam .
0,5939 diu sele fuor zi gnaden .
0,5940 zuo sinem anon abrahame .
0,5941 da wart er sare .
0,5942 sines uater ebenhere .
0,5943 des guoten ysaac .
0,5944 ward ebensazze iacob .
0,5945 Da sitzint si alle dri
0,5946 in deme himilriche .
0,5947 Alle die dare choment .
0,5948 in ire scozze si si nement .
0,5949 da ergezzent si sciere
0,5950 uile manigere sere .
0,5951 die si manige stunte .
0,5952 litin in disime ellente .
0,5953 Daz ne sculn wir so nieht uernemen .
0,5955 daz si alle in ire scozze megin chomen .
0,5956 Abraham chuit rawa .
0,5957 ysaac froude .
0,5958 iacob heizzit ouch israhel .
0,5959 daz sint zuene namen uile her .
0,5960 Iacob chut untersliufare .
0,5961 israhel gotes pescovware .
0,5962 Suer den tiufal untersliufet .
0,5963 so er in besuichet .
0,5964 daz er mit pihte iouch mit riuwe .
0,5965 suochet gotes triuwe .
0,5966 unt er ime sentit in muot .
0,5967 daz er after diu wole tuot .
0,5968 unte des nieht erwintet .
0,5969 unz er iz frentit .
0,5970 der hat mit abrahame .
0,5971 die ewigen rawe .
0,5972 mit ysaac froude .
0,5973 mit israhel gotes pescovwide .
0,5974 der mag wole iehan .
0,5975 daz ime wole si gescehn .
0,5976 Do ioseph gesach .
0,5977 daz sin uater firentet was .
0,5978 er uiel uber in .
0,5979 mit riuweklichen gebaren .
0,5980 er weinote unte wfte .
0,5981 chuste inen suozze .
0,5982 heiz in mit sabanen bewinten .
0,5983 belegen mit pimenten .
0,5984 In deme flizze waren si alle .

0,5985 uierzig tage uolle .
0,5986 die lantliute .
0,5987 heten durch iosebes liebe .
0,5988 iacobes michile chlage .
0,5989 folle sibenzig tage .
0,5990 So der chlage zit irge .
0,5991 do bat die herren ioseph .
0,5992 daz si deme chunige sagaten .
0,5993 wie in sin uater besuorn habite .
0,5994 daz er ime daz tate ze liebe .
0,5995 daz er in da ze lante begruobe .
0,5996 Suenne er in da betrorte .
0,5997 daz er wider z ime cherti .
0,5998 Der chunig in gewerte .
0,5999 als er gerte .
0,6000 alle die herren
0,6001 iovch die d altisten waren .
0,6002 fuoren mit iosebe .
0,6003 durch sini liebe .
0,6004 Mine bruodere mit in .
0,6005 ire uater biuelhen .
0,6006 Diu menige was grozlich .
0,6007 diu piuildi wart erlich .
0,6008 si waren in michelere chlage .
0,6009 e der piuildi sibin tage .
0,6010 Do s in bigruoben .
0,6011 wider in egiptum si fuoren .
0,6012 Mine bruoder forhten in .
0,6013 daz si inculten wider in .
0,6014 der alten sculdi .
0,6015 baten siner huldi .
0,6016 daz er durch sines uater willen .
0,6017 sinen zorn liezze stillen .
0,6018 unt in firgabe .
0,6019 die grozzin missitate .
0,6020 der si an ime haten gitan .
0,6021 duo si in firchovftin .
0,6022 Ioseph weinote .
0,6023 hiez si sin mit guotem muote .
0,6024 si ne dorften in furhtin .
0,6025 er ne wolte nieht ubilis an in wurchin .
0,6026 chod daz si durch ubil taten .
0,6027 daz got daz ze guote brahte hete .
0,6028 chod in wolte helfin .
0,6029 unt ire wibin iovch ire chindin .
0,6030 Al daz er in gihiez .
0,6031 uile war er iz liez .
0,6032 Duo ioseph duo alt wart zi ware .

0,6033 zehen unt zehenzig iar .
0,6034 unt er firstuont .
0,6035 daz ime nahot der tot .
0,6036 duo hiez er ime giwinnin
0,6037 sini chunelingi .
0,6038 Duo si ime chomen .
0,6039 er bat daz si ime firnamin .
0,6040 Er chod “after mineme ente .
0,6041 bidenchit got iuwer ellente .
0,6042 er nimit iuh hie .
0,6043 mit siner chrefte .
0,6044 des n ist zuiuil nihein .
0,6045 er pringit iuh wider heim
0,6046 zuo deme guotin lante .
0,6047 daz milichi iovch honigest ist fliezzente .
0,6048 des swor er guote .
0,6049 abrahame unt ysaac unt iacobe .
0,6050 Do ne scult ir min gibeine .
0,6051 hie nieht lazzen eine .
0,6052 ir scult iz mit iu fuoren .
0,6053 heime mit erde bitrorin .”
0,6054 Duo er iz fole redite .
0,6055 nieht langer er lebite .
0,6056 man chlagit in sere .
0,6057 peualch in ziere .
0,6058 Des n ist zuiuil nieht .
0,6059 sin sele ist gote lieb .
0,6060 daz muozze si sin
0,6061 nu unt in ewin .
0,6062 amen . deo gracias .

